
			གཉིས་བར་སློབ་གླིང་ནས་བོན་གྱི་མཛོད་གཞུང《མཛོད་རྣམ་འབྱེད་འཕྲུལ་གྱི་སྒྲོན་མེ》

			གཞུང་ཁྲིད་བྱེད་སྐབས་བོན་གྱི་སྒོང་སྐྱེས་རིག་པའི་ལྟ་བ་ཞིག་འབྲི་ཐུབ་སྙམ་པའི་བསམ་བློ་ཡང་དང་ཡང་དུ་ཤར་མྱོང་བ་བརྒྱུད་སློབ་གསེང་གི་དུས་ཚོད་རྣམས་བེད་སྤྱད་པ་ཡིན།

			དངོས་གཞི།

			དཔྱད་བརྗོད་འདིའི་གླེང་བསླང་ལ་ངས《སྲིད་པའི་མཛོད་ཕུགས》ནང་གི་ཚིག་དུམ་བུ་ཞིག་དྲངས་ན་ཧ་ཅང་འདོད། དེ་ནི”སླིག་ཙོ་སད་ལ་ཛུ་སླིག་ཅི། ཨག་ཤོ་ལི་པུང་དུ་པུང་ཅི”དེ་བོད་སྐད་དུ་སྟོང་རྒྱུང་མཐུ་ཆེན་དང་། ཤ་རི་དབུ་ཆེན་གཉིས་ཀྱིས་བསྒྱུར་འདུག་པ་འདི་ལྟར”མངོན་རྫོགས་ལྷ་ཡི་རྫུ་འཕྲུལ་ལས། །ཞལ་ངེད་རླུང་དང་སྤྲིན་ཏིང་ཡོལ”ཞེས་པ་འདི་ཡིན། འདིས་ནི་བོན་གྱི་མཛོད་གཞུང་རྣམས་དང་གལ་ཆེའི་དཔྱད་ཡིག་རྣམས་སུ་གསལ་བའི་བྱེད་བྱས་སྲིད་པ་སྟེ། ཕྱི་ཡི་སྣོད་དང་། འབྱུང་བ་ལྔའི་བཅུད་ལས་སྒོང་གཉིས་སྲིད་པའི་བོན་གྱི་ལྟ་བའི་རྨང་གཞི་ཚུགས་ས་མངོན་རྫོགས་རྒྱལ་པོ་ཞེས་པ་དང་། དེས་ཇི་ལྟར་འཇིག་རྟེན་བྱས་པ་བསྟན་ཡོད་པས། ང་ཚོས་འདི་ནས་སྨོན་པའི་མི་བོ་ལུམ་ལུམ་གླེང་སྐབས་མི་བོ་ལུམ་ལུམ་དང་ཉེ་བར་བཅར་བའི་འབྲེལ་ཡོད་འདི་རིགས་མི་གླེང་ག་མེད་ལྟ་བུར་གྱུར་ཡོད། དེ་ལྟར་སྨོན་པའི་མི་བོ་ལུམ་ལུམ་དང་བོན་གྱི་སྒོང་སྐྱེས་རིག་པའི་ལྟ་བ་འདི་བོན་གྱི་མཛོད་གཞུང་ཙམ་དུ་མ་ཟད་བོན་གྱི་གཏོ་ཆོག་རིག་པའི་གཞུང་ལུགས་རྣམས་སུ་གྲ་རྒྱས་པར་བསྟན་ཡོད་ཅེས་བཤད་ན་ཆོག་གི་འདིའི་ལྟ་བའི་ཤན་བཟུང་བ《རླངས་ཀྱི་པོ་ཏི་བསེ་རུ་རྒྱས་པ》སོགས་གཡུང་དྲུང་བོན་ཕྱོགས་མ་ཡིན་པའི་ཡིག་རྙིང་ཁག་ཅིག་ཏུ་བཤད་ཡོད། ཡིན་ནའང་དུས་རབས་བཅུ་གསུམ་ཙམ་ནས［1］བོད་མི་འདི་འཕགས་པ་སྤྱན་རས་གཟིགས་ཀྱི་རྣམ་སྤྲུལ་ཕ་སྤྲེའུ་དང་རྗེ་བཙུན་སྒྲོལ་མའི་རྣམ་སྤྲུལ་བྲག་སྲིན་མོ་གཉིས་ལས་གྲོལ་བའི་ལྟ་ཚུལ་བྱུང་བ་ནས་བོད་མིའི་གྲོལ་ཁུངས་ལའང་ཕྱོགས་རིས་ཅན་གྱི་འཐེན་འཁྱེར་ཞིག་བྱུང་ཡོད་པ་ནི་ང་ཚོས་དེའི་རྗེས་སུ་བྱུང་བའི་བོད་ཀྱི་ལོ་རྒྱུས་དག་ལ་བལྟས་ན་ཤེས་སླ་བ་ཞིག་རེད། ད་ནི་སྐབས་དོན་སྲིད་པ་ཀློང་གི་སྒོ་ང་ཇི་ལྟར་གྲོལ་ཚུལ་དང་། སྨོན་པའི་མི་བོ་ལུམ་ལུམ་དང་འབྲེལ་ཏེ་བོན་གྱི་སྒོང་སྐྱེས་རིག་པའི་ལྟ་བའི་དངོས་གཞི་ལ་འཇུག་རྒྱུ་ཡིན། དེ་ལ་འདི་ནས་སྒྲ་འགྲེལ་གྱི་ཚིག་དུམ་བུ་ཞིག་དྲངས་ན། “ནམ་མཁའ་སྟོང་ལྡན་ཕྱོད་གསུམ་ལས་འབྱུང་བ་ལྔའི་རུ་མར་ཡོད་དེ། འཐིང་མཆོག་གསལ་བའི་ནམ་མཁའ་དང་། རླུང་ཁ་སྟེ་ཡང་རྩོལ་དང་། མེ་ཁྲི་དམང་རྒྱལ་བ་དང་། ཆུ་ལྡེའོ་ཁ་ཤོ་དང་། ས་གླིང་བཞི་ལྡེགས་པ་

			དང་ལྔ་ནི་འབྱུང་རྒྱུ་ལྔར་གནས་སོ”ཞེས་བཤད་ཡོད་དེ་དང་པོ་ནམ་མཁའ་སྟོང་ལྡན་ཕྱོད་གསུམ་ཞེས་པ་སྒྲ་འགྲེལ་རང་ན་ལྷ་ཞིག་ཏུ་ངོས་འཛིན་བྱས་པར”ནམ་མཁའ་སྟོང་ལྡན་ཕྱོད་གསུམ་རྗེ”ཞེས་གསལ་བ་ལ་བརྟགས་ན་རྟོགས་ཐུབ་པ་ཞིག་ཏུ་མ་ཟད་བོན་གྱི་དཔྱད་གཞུང་གཞན［2］དུའང་དེ་ལྟར་ངོས་བཟུང་ཡོད། ལྷ་དེ་ཇི་ལྟ་བུ་ཞིག་རེད་ཟེར་ན་དེ་ནི་ཕྱི་ནང་སྣོད་བཅུད་གང་ཡང་མ་ཆགས་པའི་སྔོན་ཅི་ཡང་མ་ཡིན་པའི་དབྱིངས་ཆེན་པོ་དེ་རེད། དེ་ནི་བོན་གྱི་གཞུང་ལུགས་ལ་ལྟ་བ་པོ་ཞིག་ཡིན་ཚེ་ཧ་ལས་པ་ཆེར་མེད་ལ་སྤྱིར་ན་བོན་གྱི་གཞུང་རྣམས་སུ་གནམ་ས་སོགས་ཕྱི་སྣོད་ཀྱི་ཉི་ཟླ་སྤྲིན་གཞའ་སོགས་ལ་ལྷའི་མིང་བཏགས་ཏེ་སྐབས་ལན་རེར་ལྷ་ཡིན་པའི་རྣམ་པ་བསྟན་པ་མང་གིའདིའི་ཤེས་བྱེད་འོག་ནས་ཀྱང་ཡོང་། གོང་གི་ཕྱོད་གསུམ་ཞེས་པ་ཞང་ཞུང་སྐད་ཡིན་ལ་དཀྱེལ་ཡངས་ཀྱི་དོན་ལ་གོ གོང་དུ་གསལ་བའི་རླུང་ཁ་སྟེ་ཡང་རྩོལ་དང་། མེ་ཁྲི་དམང་རྒྱལ་བ་དང་། ཆུ་ལྡེའོ་ཁ་ཤོ་དང་། ས་གླིང་བཞི་ལྡེགས་པ་དག་ཀྱང་བོན་གྱི་གཞུང་ལུགས་འགའ་རེར་འབྱུང་བའི་ལྷ་ཆེན་པོ་བཞི་རུ་བཤད་ས་ཡོད། དེ་ནི་བདག་གི་དགེ་རྒན་ཆེན་མོ་རྗེ་བཙུན་ནམ་མཁའ་ཚུལ་ཁྲིམས་ཚང་གིས《ཞི་ཁྲོའི》གཞུང་ལས་ང་ལ་ངོ་སྤྲོད་དཔེ་མ་ཚད་པ་ཞིག་བྱས་སོང་། 《ཞི་ཁྲོའི》གཞུང་དུ་དེ་དག་ནི་འབྱུང་བའི་ལྷ་ཆེན་པོ་ངོས་བཟུང་བ་མ་ཟད་ཞི་ཁྲོའི་ལྷ་ཚོགས་ནང་གི་གལ་འགེངས་ཆེ་བའི་ལྷ་རྣམས་སུ་ངོས་བཟུང་བར་གཞུང་དེའི་མཆོད་པ་དང་སྐུ་བསྟོད་སོགས་ཞི་ཁྲོའི་ལྷ་ཚོགས་གསལ་བའི་གྲས་དག་ཏུ་གསལ་བ་འདིས་མཚོན་པ་ཞིག་རེད། འོན་ཀྱང《ཞི་ཁྲོའི》གཞུང་ནང་དུ་ཁ་སྟེ་ཡང་རྩོལ་ལ་བ་རབ་གླིང་རྩོལ་དང་། ཁྲི་དམང་རྒྱལ་བ་ལ་ཁྲི་རྨང་རྒྱལ་བ། ལྡེའོ་ཁ་ཤོ་ལ་ལྡེ་བོ་གསུང་ཆེན། གླིང་བཞི་ལྡེགས་པ་ལ་བ་རབ་གླིང་བཞི་ཞེས་བྲིས་ཡོད་ཀི མཚན་འདི་དག་གི་ནང་གི་འགའ་རེར་བོན་གྱི《བདེར་གཤེགས་སྟོང་རྩ་བརྒྱད་ཀྱི་མཚན་བརྗོད་པའི་མདོ》ཞེས་པའི་ནང་དུ་ཐོན་འདུག་ཀྱང་སྲིད་པའི་ལྷ་རབས་ནང་གི་ལྷ་མི་ཉུང་བ་ཞིག་བོན་གྱི་བདེར་གཤེགས་སྟོང་རྩ་བརྒྱད་ནང་དུ་ཡོད་པའི་གླེང་ཕྱོགས་ཤིག་བདག་གི་རྩོམ་ཆོས་གཞན་དུ་བུད་པས་འདིར་དེའི་སྐོར་སྤྲོས་རྒྱུ་མིན། ང་ཚོས《དབལ་གསས་རྔམ་པའི་ལས་རིམ》སོགས་བོན་གྱི་སྤྱུ་སྤུངས་ཀྱི་གཞུང་རྣམས་སུ་ཡང་ས་རླུང་མེ་ཆུ་ཡུམ་དང་མ་ཆགས་ཐབས་ཀྱི་འཁྲིལ་བ་ལས་གཟེ་བརྒྱད་སྤར་མ་སོགས་གྲོལ་བའི་གནད་ཀ་ཤིན་ཏུ་མང་པོ་བསྟན་ཡོད་པར་མ་ཟད་ས་རླུང་མེ་ཆུ་སོགས་གོང་ལྟར་འབྱུང་བའི་ལྷ་རུ་ངོས་འཛིན་བྱས་ཡོད་པའི་རིག་གནས་ཀྱི་རྫོང་ཧ་ཅང་འཐུག་ཅེས་བཤད་ན་ཆོག་སྙམ། ད་ནི་བདག་གིས་གོང་ནས་དྲངས་པའི《མཛོད་ཕུགས》ནང་གི་མངོན་རྫོགས་ལྷ་ཞེས་པ་དེ་བཤད་སར་ཐུག་ཡོད། མངོན་རྫོགས་ཁྲི་ཁུག་རྒྱལ་པོ་ཞེས་པ་དེ་བོན་གྱི་གཞུང་ལུགས་རྣམས་སུ་གསལ་བའི་འཁོར་འདས་ཤེས་བྱ་མ་ལུས་འབྱུང་སའི་སྤྱི་གཞི་ཆེན་པོ་དེ་ལ་བཏགས་པ་ཞིག་རེད། དེའི་རྒྱུ་མཚན་ནི་བོན་གྱི་མཛོད་གཞུང་སྔ་ཕྱི་ཀུན་ལ་བལྟས་ནས་ཡོང་ཚེ་མཁའ་གསལ་ཀུན་སྣང་ཁྱབ་པ་དེ་ལས་སྣང་འགྱུར་སྣོད་ཀྱི་འཇིག་རྟེན་དང་། མྱོང་འགྱུར་བསྟན་པའི་ནང་བཅུད་སོགས་བྱུང་བ་ཞིག་ཡིན་པར་བསྟན་པར་མ་ཟད་མཐར་ཐུག་དེ་དག་འབྱུང་གནས་ཐིམ་གསུམ་བྱེད་ས་དེའང་མཁའ་གསལ་ཀུན་སྣང་ཁྱབ་པ་དེར་ངོས་འཛིན་བྱས་ཡོད་པ་ཞིག་རེད། འདི་སྐབས་ཀུན་སྣང་ཁྱབ་པ་ཞེས་པ་དེ་དང་ཁྲི་ཁུག་རྒྱལ་པོ་དང་ཁྲི་རྒྱལ་ཁུག་པ་སྣང་བ་འོད་ལྡན་རྣམས་ལྷ་གཅིག་གི་མཚན་གྱི་རྣམ་གྲངས་སུ་བོན་གཞུང་རྣམས་སུ་བསྟན་ཡོད་པ་ཞིག་རེད། དེ་ལྟར་ང་ཚོས་མངོན་རྫོགས་ལྷ་ལ་རྒྱུས་ལོན་རགས་ཙམ་བྱས་པ་ཡིན། ཡིན་ནའང་དཔེ་རྙིང་འགའ་རེ་ནས་དེའི་ནང་དོན་གཏིང་ཟབ་མོ་ཞིག་ལོན་ཐུབ་ཀྱིན་མེད་པས། མངོན་རྫོགས་ཁྲི་ཁུགས་རྒྱལ་པོའི་སྐོར་གླེང་སྐབས་ཧུན་རྡུའི་ཆོས་ལུགས་ཁྲོད་ཀྱི་དབང་ཕྱུག་གིས་འཇིག་རྟེན་བྱས་ཞེས་པ་དང་འདྲ་བོ་སྒྲུབ་མཁན་ཡོད། ཡིན་ནའང་གོང་ནས་ཀྱང་བཤད་ཟིན་པར་ལྟར་བོན་གྱི་རིག་གནས་ཁྲོད་ཀྱི་འཇིག་རྟེན་བྱེད་མཁན་དེ་མངོན་

			སྟོང་ཕྲག་གཉིས་ནི་སོག་པའི་དབྱིབས”ཞེས་པ་འདི་བོན་གྱི་གཞུང་ལུགས་རྣམས་སུ་གསལ་བའི་སོག་ཁ་བོན་གྱི་འབྱུང་གནས་ཞེས་ཡར་ལུང་གི་གནས་རྒྱུད་ཅིག་བཤད་དུ་ཡོད་པ་ལས་འཛམ་བུའི་གླིང་གི་དབྱིབས་བཤད་ཀི་ཡོད་ཟེར་ན་བཤད་དཀའ་བ་ཞིག་རེད། དེའི་རྒྱུ་མཚན་བོན་གྱི་དཔྱད་གཞུང་རྣམས་སུ་ཡར་ལུང་ས་ཁུལ་ལ་ཡར་ལུང་སོག་ཁ་ཞེས་ཡང་ཡང་བྲིས་པ་ལ་བརྟགས་ན་ཤེས་སླ། འོ་ན་ཡར་ལུང་གི་ཡུལ་ལ་སོག་ཁ་ཞེས་འབོད་པའི་གཞུང་ཞིག་ཞོག་ཟེར་ན《སྲིད་པ་རྒྱུད་ཀྱི་ཁ་བྱང་རྣམ་ཐར》ལས”ཡུལ་ཡར་ལུང་སོགས་ཀ་རུ། མཁར་ཕྱི་བ་སྟག་རྩེར་བཞུགས”ཞེས་དང་ཡང་བོན་གྱི་དཔྱད་གཞུང་མང་པོ་ཞིག་ཏུ་”ཡུལ་ལ་སྔ་བ་ཡར་ལུང་སོག་ཁ། རྗེ་ལ་སྔ་བ་གཉའ་ཁྲི་བཙད་པོ། མཁར་ལ་སྔ་བ་ཕྱིང་བ་སྟག་རྩེ། བོན་ལ་སྔ་བ་གསང་སྔགས་སྤྱི་སྤུངས། གཤེན་ལ་སྔ་བ་སྣང་བ་མདོག་ཅན”ཞེས་དང་གཏམ་ཤུལ་དགའ་ཐང་འབུམ་པ་ཆེ་ནས་གསར་རྙེད་བྱུང་བའི་གནའ་དཔེ་རུ”ཡུལ་ཡར་ཁྱིམ་སོགས（སོག）ཁ་ན། གཤང་སྤོ་ཡོ་རྒྱལ་བ་ལ”ཞེས་ཡར་ལུང་སོག་ཁ་འདི་ཡང་ཡང་གསལ་བས་སོག་ཁ་ཞེས་པ་འདིས་ཡར་ལུང་གི་དབྱིབས་ཤིག་བཤད་ཡོད་སྙམ།ཡིན་ནའང་བླ་ཆེན་དྲན་པ་ནམ་མཁས་མཛད་པར་གྲགས་པའི

			《བསྒྲགས་པ་རིན་ཆེན་གླིང་གྲགས》སུ”དེ་ལ་ལྷོ་འཛམ་བུ་གླིང་འདི། སོག་པའི་དབྱིབས་སུ་ཡོད་འཛམ་བུ་གླིང་མཐའ་ན”ཞེས་འཛམ་བུ་གླིང་འདི་སོག་པའི་དབྱིབས་ཡིན་ཤག་ཤག་བྱས་ཏེ་བྲིས་ཡོད་ཀིཡིན་ནའང་བདག་གིས་ནི་འདི་དག་ཡར་ལུང་སོག་ཁ་ཞེས་པ་འདི་འཛམ་བུ་གླིང་གི་དབྱིབས་སུ་སྦྱར་ནི་རེད་འདོད་ཀི་ཡིན། བོན་གྱི་སྲིད་པའི་མཛོད་ཕུགས་གཏན་ལ་ཕབ་སའི་གནས་ནི《སྒྲ་འགྲེལ》དུ་ཏི་སེ་གངས་ཀྱི་ལྷོ་ཤར། ཤིམ་ཕོད་ལྡན་གྱི་རི་བོ་ལ་སྲིད་པའི་མཛོད་ཕུགས་ཞལ་ནས་གསུངས་པའི་གནས་ཡིན་ཞེས་གསལ་བས་དེ་ནི་གངས་ཏི་སེ་དང་ཉེ་བར་བཅར་བའི་གནས་ཤིག་ཡིན་པར་སྨོས་མེད་རེད།

			འདི་ནས་བཤད་དགོས་པ་ཞིག་ལ་བདག་གིས་དཔྱད་བརྗོད་འདི་ཡི་ནང་དུ་བོན་གྱི་གཞུང་ལུགས་རྣམས་སུ་གསལ་བའི་གལ་འགངས་ཆེ་བའི་ལྷ་མང་པོ་ཞིག་ས་ཆུ་མེ་རླུང་ཞིག་ཏུ་ངོས་བཟུང་ཡོད་པས། འདིས་བོན་ལ་དད་ཞེན་ཆེ་བའི་གྲོགས་པོ་མང་པོ་ཞིག་གི་སེམས་ལ་ཕོག་ཐུག་བཏང་ཡོད་པ་ནི་བཤད་མ་དགོས་པ་ཤིག་ཡིན་མོད། འདི་ནི་བདག་གིས་བོན་གྱི་སྒོང་སྐྱེས་རིག་པ་ལ་དཔྱད་པའི་མཐའ་དོན་དུ་གྱུར་པས་གང་ལྟར་མཇུག་འབྲས་ཡོད་ཚད་ང་རང་སྟེང་ནས་འགན་ཁུར་རྒྱུ་ཡིན། ཡང་བཤད་དགོས་པ་ཞིག་ལ་འུ་ཚོ་གཞུང་ལུགས་རྣམས་སུ་གཞི་དང་རྩལ་ཞེས་པའི་རྟོགས་ན་དབྱེར་མེད་ལྷ་དང་མ་རྟོགས་སོ་སོ་སྣང་བའི་བཞེད་སྟངས་སོགས་ཀྱང་བདག་གིས་མ་ཤེས་པ་མ་རིག་པར་གཏན་ནས་མིན་པར་འདི་ནི་དེང་རབས་ཞིབ་འཇུག་གི་ལམ་བུ་བསྙེགས་ཏེ་བྲིས་པ་ཞིག་ཡིན་པར་ཀློག་མཁན་དག་གིས་ཐུགས་བཞེས་མཛོད།

			མཇུག་གསོལ།

			བདག་གིས་བོན་གྱི་སྒོང་སྐྱེས་རིག་པའི་ལྟ་བ་འདི་ལྟར་བྲིས་ཏེ་སྔ་མ་བུད་ཁུལ་བྱས་ཏེ་མཇུག་བསྡུས་པ་ཡིན། ཡིན་ནའང་ད་དུང་འདིའི་ནང་དུ་འབྲི་མ་ཐུབ་པ་དང་བྲིས་ཏེ་བཤད་ལོག་ཏུ་བུད་སོང་བའི་རིགས་རྣམས་རྗེས་སུ་མུ་ནས་བཟོ་བཅོས་རྒྱག་ཨེ་ཐུབ་བལྟ་ངེས་དང་བཅས་རྔ་སྨད་ཅོག་ལོ་དགོན་སྒོམ་སྒྲུབ་སློབ་གླིང་དུ་རྩོམ་པ་པོས།

			མཆན་བུ།

			［1］བཞེད་སྟངས་དེ་དག་འབྱུང་སའི་ཡིག་ཁུངས་ནི《བཀའ་ཆེམས་ཀ་ཁོལ་མ》དང《མ་ཎི་བཀའ་འབུམ》སོགས་ཡིན་ལ་ཡིག་ཆ་དེ་དག་ཆེས་སྔ་ན་

			དུས་རབས་བཅུ་གསུམ་གྱི་སྔོན་དུ་བགྲང་མི་ཐུབ་པ་ཞིག་རེད།

			［2］བླ་ཆེན་པོ་དྲན་པ་ནམ་མཁས་མཛད་པར་གྲགས་པའི《གཡུང་དྲུང་བོན་གྱི་སྒྲ་བསྒྲགས་པ་རིན་པོ་ཆེའི་གླིང་གྲགས》སུ་འབུམ་པའི་དུས་ཀྱི་ལྷ་གཤེན་

			སྲིད་པ་གསུམ་རེ་རེ་ནས་ངོས་འཛིན་སྐབས་གཤེན་སངས་རྒྱས་ལྷ་ཡི་རྒྱལ་སྟོང་ལྡན་བྱོན་ཞེས་པ་ཞིག་གསལ་བ་དེའང་ནམ་མཁའ་སྟོང་ལྡན་ཕྱོད་སུམ་རྗེ་ཞེས་པ་ལས་གཞན་དུ་ངོས་འཛིན་དཀའ།

			［3］ཡིག་ཆ་དེ་ནི་ཕྱིས་སུ་གཤེན་སྒོམ་ཆེན་ཟེར་བ་ཞིག་གིས་ཤེལ་ཀང་ཀ་རི་ནས་གཏེར་ནས་བླངས་པ་ཞིག་རེད། བོན་གྱི《བཀའ་འགྱུར》ནང་གི་ཆོ་

			ག་བཅུ་གཉིས་ཀྱི་གཞུང་གི་ནང་གསེས་ཤིག་རེད།

			［4］ 《ཕྱྭ་རྗེ་ཡབ་བླ་བདལ་དྲུག་གིས་བོད་ཀྱི་སྲིད་འབྱོར་རིག་གསུམ་ཐོག་གོ་གནས་ཇི་ལྟ་བུ་ཞིག་བཟུང་ཡོད་མེད་སྐོར་གྱི་ཐོག་མའི་དཔྱད་གླེང》ཞེས་པ་རུ་གསལ། དཔྱད་བརྗོད་དེ་ནི་ཉག་རོང་ཡེ་ཤེས་དགོན་གྱི་སྒེར་དེབ《མེས་པོའི་ཞལ་ལུང》ཞེས་པར་བཀོད་ཀྱང་དཔྱད་དེབ་འདིར་འདེམ་སྐབས་སླར་བཟོ་བཅོས་ཅུང་ཟད་བྱས་ཡོད།

			［5］མཁར་རྨེའུ་བསམ་གཏན་རྒྱལ་མཚན་གྱི《མདའ་དང་འཕང》གིས་མཚོན་པའི་བོད་ཀྱི་དཔྱད་ཡིག་འགར་སྒོ་ངའི་ཁ་གྲངས་སྐོར་ནས་ཟུར་ཙམ་

			དོགས་སློང་བྱས་ཡོད་པ་ཞིག་རེད།

			［6］ འདི་ནི་རང་གི་ལྟ་ཚུལ་ལ་གཞི་བཅོལ་ཏེ་ཐག་གཅོད་བྱས་པ་ལས་གྲུབ་མཐའི་སྒེར་འཛིན་གྱི་ལྟ་བ་བཟུང་བ་མིན།

			［7］དེའི་རྒྱབ་ལྗོངས་ནི《སྲིད་པའི་མཛོད་ཕུགས་ཀྱི་འགྲེལ་བ་འཕྲུལ་གྱི་སྒྲོན་མེ》ཞེས་པའི་ནང་དུ་ལ་ལས་རི་བདུན་གྱི་བར་མཚོ་ཡིན་གསུངས་སོ། །ལ་ལས་མཆོག་མཚོ་ཡིན་གསུངས་སོ་ཞེས་བྲིས་ཡོད་ཀི་རྒྱུ་མཚན་དེར་བརྟགས་ན་ཆུ་ལྕམ་རྒྱལ་མོ་ཞེས་པ་མཚོ་ཞིག་ལ་ངོས་འཛིན་བྱས་པར་གསལ། ཡང《སྒྲ་འགྲེལ》དུ་མཚོ་དབུས་དབྱལ་མ་མོ་ཞིག་སྲིད་ཅེས་པ། མཚོ་དེ་ལ་རླུང་གིས་སྐྱོད་པས། ཝུ་བ་གུར་ཙམ་པ་ཞིག་བྱུང་། དེ་ལས་འོད་སྒོང་སྔོན་པོར་བྱུང་། སྒོ་ང་རང་གིས་རང་རྟོལ་པས། གཡུའི་བུད་མེད་སྔོན་མོ་ལ། མཐིང་གི་མཆན་ལྟས་བདུན་དུ་བརྩེགས་པ་ཞིག་བྱུང་ངོ་། །ཆུ་ལྕགས་རྒྱལ་མོ་སྲིད་པའི་ཡུམ་ཞེས་གསལ། གོང་གི་དབྱལ་མ་མོ་དང་མཛོད་གཞན་དུ་དབྱལ་མོ་ཞེས་གསལ་ས་ཡོད་དོན་དུ་བུད་མེད་ལ་གོ།

			［8］ 《ལྷ་འདོག་བཞུགས་པའི་དབུ་གཟིགས》སུ་བསྐལ་བ་དུས་ཀྱི་དང་པོ་ལ།”ཡེ་ཡོད་ནམ་མཁའི་གཞི་ཞིག་སྲིད། དུས་ཀྱི་སྲིད་པ་བར་མ་ལ། འོད་དང་

			ཟིལ་གྱི་ནམ་མཁའ་སྲིད། དུས་ཀྱི་སྲིད་པ་ཐ་མ་ལ། ཟིལ་ཙམ་ཁྲོམ་ཙམ་ཞིག་ཏུ་སྲིད། དེ་ལ་ཡབ་ཀྱི་བྲག་རི་སྲིད། བྲག་དང་མཚོ་གཉིས་བཤོས་པ་ལས། ཡ་

			མཚན་སྦུ་ག་དགུ་རུ་སྲིད། སྦུ་ག་ལ་ནི་སྒོང་དུ་འདྲིལ། དུང་སྒོང་དཀར་པོ་རྡོལ་བ་ལས། ཡབ་ཅིག་སངས་པོ་འབུམ་ཁྲི་སྲིད། གཡུ་སྒོང་སྔོན་པོ་རྡོལ་བ་ལས། ཡུམ་ཅིག་ཆུ་ལྕམ་རྒྱལ་མོ་སྲིད”ཅེས་པའི་དབུ་ནག་མིའུ་འདྲ་ཆགས་སུ་གསལ་བའི་ཡབ་གཅིག་སྲིད་བྲག་རྩེ་མཐོ་དང་། ཡུམ་གཅིག་སྲིད་མཚོ་འཕྲུལ་མོ་ཆེ་གཉིས་སྲིད་པ་སངས་པོ་འབུམ་ཁྲི་དང་ཡུམ་ཆུ་ལྕམ་གཉིས་ལ་བཤད་ཀི་མེད་པའི་རྣམ་པ་ཞིག་བསྟན་མོད། འདི་ཡི་སྐོར་ཡར་སྦྱར་མར་སྦྱར་བྱས་པ་མང་དྲགས་པས་འདི་དོགས་གནད་ཅིག་ཏུ་ཡིག་བཤུས་བྱས་པ་ཡིན།

			［9］དཔེ་ཆ་དེ་གཏམ་ཤུལ་དགའ་ཐང་ནས་གསར་རྙེད་བྱུང་བའི་བོན་གྱི་གནའ་དཔེའི་གྲས་ཀྱི་གཅིག་ཡིན།

			［10］陈庆英著鉄简论青藏高原文化鉅,鉄青海社会科学鉅1994年弟四期.

			［11］དེ་ནི་ལྷུག་རྩོམ་གྱི་ལམ་དུ་བསླངས་པའི་བདག་དང་གཤེན་རབ་ཀྱི་བར་ཐག་གླེང་བའི་རྩོམ་ཞིག་སྟེ་བདག་གི་ལྟ་ཚུལ་ཐེར་འདོན་མ་ཞིག་ཡིན།

			［12］མཛོད་གཞུང་འགའ་རེར་མཆན་ལྷན་ཞེས་བྲིས་སའང་ཡོད།

			［13］མཚན་ཧྲིལ་བོ་ལ《གཡུང་དྲུང་ལྷ་ཡི་བོན་མདོ་འདུས་པ་རིན་པོ་ཆེའི་རྒྱུད》ཟེར་ལ་དཔེ་ཆའི་མཇུག་ཏུ་གཡུང་དྲུང་ལྷ་ཡི་སྐད་ལས། སྙ་ལི་ཤུ་སྟག་རིང་གིས་བོད་སྐད་དུ་བསྒྱུར་པ་ཞེས་བྲིས་ཡོད། དེ་ནི་བོན་གྱི་གཏེར་མའི་ཁོངས་སུ་གཏོགས་ལ༡༠༢༡ལོར་ཆོས་པ་མི་གཉིས་ཀྱི་བསམ་ཡས་ནས་དྲངས་པ་ཞིག་རེད།

			［14］སྨིགས་ཞེས་པ《གངས་ཅན་བོད་ཀྱི་བརྡ་སྐད་མིང་གཞི་གསལ་བར་སྟོན་པའི་བསྟན་བཅོས་དགོས་འབྱུང་ནོར་བུའི་གཏེར་ཆེན་ཞེས་བྱ་བ་བཞུགས》

			པ་རུ”སྨིགས་པ་སྲོག་ཆགས་འབུ”ཞེས་བྲིས་ཡོད། དཔེ་ཆ་དེ་ནི་རབ་བྱུང་བཅུ་དྲུག་པའི་ཤིང་རྟ་ལོར་གཡུང་དྲུང་རྒྱལ་མཚན་ནམ་འཇིགས་མེད་ནམ་

			མཁའི་རྡོ་རྗེས་བརྩམས་པ་ཞིག་རེད། བདག་གི་ལག་ཏུ་ཡོད་པའི་དཔེ་རྒྱ་གར་དྷི་ལིང་དཔར་མ་ཞིག་ཡིན། མཚོ་སྔོན་མི་རིགས་དཔེ་སྐྲུན་ཁང་ནས་པར་དུ་བཏབ་པའི་ཚེ་ཏན་ཞབས་དྲུང་གི《དག་ཡིག་ཐོན་མིའི་དགོངས་རྒྱན》ཞེས་པ་རུ”རྨིགས་བུ་ནི་བྱེ་མར་ཁུང་འཆའ་བའི་སྲོག་ཆགས་བྱེ་ཆུག་བྱེ་མ་མྱུ་གུ་ཡང་ཟེར”ཞེས་བྲིས་ཡོད།

			［-1］ སྤྱི་ལོའི་སྔོན་གྱི384ལོ་ནས་སྤྱི་ལོའི་སྔོན་གྱི322ལོའི་བར་གྱི་གནའ་བོའི་ཀེ་རི་སེའི་མི་ཞིག་ཡིན།

			［15］《རླངས་ཀྱི་པོ་ཏི་བསེ་རུ་རྒྱས་པའི》ནང་གི་ཚིག་དུམ་བུ་ཞིག་ཡིན།

			［16］འདི་སྐབས་རྟ་ཞེས་པ་ནི་རླུང་གི་མིང་ལ་གོ་ལ་རླུང་གི་མིང་ལ་ཅི་ཞིག་ལ་རྟ་ཟེར་རམ་ཞེ་ན། དེ་ནི་འོད་སྒོང་དེ་དག་ནམ་མཁར་འདེགས་བྱེད་ཡིན་པས་དེ་ལྟར་ཐོགས་པ་ཞིག་རེད། དཔེར་ན་ཉི་མ་ལ་རླུང་གི་རྟ་ཕོ་བདུན་ཡོད་པ་དང་ཟླ་བ་ལ་བཅུ་གཉིས་ཡོད་པར《མདོ་འདུས》སུ་གསལ།

			［17］ཉག་རོང་ཡེ་ཤེས་དགོན་གྱི་སྒེར་གཉེར་དུས་དེབ《མེས་པོ་ཞལ་ལུང》སྤྱིའི་དེབ་གྲངས་གསུམ་པར་གསལ།

			［18］ 《མིའུ་རིགས་བཞི་ལྷ་སེལ་ལྷ་མཆོད་རྒྱས་པ》ཞེས་པ་རུ་སྒོ་ངའི་རིགས་མི་འདྲ་བ་འདི་དག་བཤད་ཡོད།

			

			དཔྱད་ཡིག

			

			༡ .གཟེར་བུ.གཤེན་ཆེན་ཀླུ་དགའི་གཏེར་མ་ལག་བྲིས་ཅན།

			༢ 候石柱:<<西藏考古大纲>>西藏人民出版社1991 年版,第140 页

			༣ 《འབྱུང་འདུས་ལུས་ཀྱི་དཀར་ཆག》རྩོམ་པ་པོ་ནམ་མཁའ་ཚུལ་ཁྲིམས་རྩོམ་དེ་ནི《ཞང་བོད་རིག་སྒོ》鉅སྤྱིའི་དེབ་གྲངས༡པོར་གསལ། 2008

			༤.《མཛོད་རྣམ་འབྱེད་འཕྲུལ་གྱི་སྒྲོན་མེ》མཛད་པ་པོ་མཉམ་མེད་ཤེས་རབ་རྒྱལ་མཚན་ཡོང་ཁུངས་ཐེག་ཆེན་གཡུང་དྲུང་བོན་གྱི་དཔེ་ཚོགས་སྤྱིའི་དེབ་ཨང༡༡པ། 2007

			༥《སྲིད་པའི་མཛོད་ཕུགས》བཀའ། ཡོང་ཁུངས་ཐེག་ཆེན་གཡུང་དྲུང་བོན་གྱི་དཔེ་ཚོགས་སྤྱིའི་དེབ་ཨང༡༨པ། 2009

			༦《རླངས་ཀྱི་པོ་ཏི་བསེ་རུ་རྒྱས་པ》དཔེ་ཆ་ཡོང་ཁུངས་བོད་ལྗོངས་མི་དམངས་དཔེ་སྐྲུན་ཁང་གི་གངས་ཅན་རིག་མཛོད་སྤྱིའི་དེབ་ཨང༡པོ། 1986

			༧《བཀའ་ཆེམས་ཀ་ཁོལ་མ》ཀན་སུའུ་མི་རིགས་དཔེ་སྐྲུན་ཁང་། 1989

			༨《མ་ཎི་བཀའ་འབུམ》ལྕགས་པར་སྣ་རིང་ཅན།

			༩ བླ་ཆེན་པོ་དྲན་པ་ནམ་མཁས་མཛད་པར་གྲགས་པའི《གཡུང་དྲུང་བོན་གྱི་སྒྲ་བསྒྲགས་པ་རིན་པོ་ཆེའི་གླིང་གྲགས》ཡོང་ཁུངས་བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 2010

			༡༠《ཞི་ཁྲོ》ལག་བྲིས་མ།

			༡༡《བདེར་གཤེགས་སྟོང་རྩ་བརྒྱད་ཀྱི་མཚན་བརྗོད་པའི་མདོ》བཀའ། ལག་བྲིས་ཅན།

			༡༢《བལ་གསས་རྔམ་པའི་ལས་རིམ》དེབ་གཟུགས་ལག་བྲིས་ཅན།

			༡༣《རྣམ་དག་གི་སྒྲུབ་གཞུང》（བཀའ）ཡོང་ཁུངས་བོད་ལྗོངས་བོད་ཡིག་དཔེ་__རྙིང་དཔེ་སྐྲུན་ཁང་། 1996

			༡༤.《དབུ་ནག་མིའུ་འདྲ་ཆགས》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས།

			ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་། 2002

			༡༥བླ་ཆེན་པོ་དྲན་པ་ནམ་མཁས་མཛད་པར་གྲགས་པའི《བདེན་པ་བོན་གྱི་མཛོད་སྒོ་སྒྲ་འགྲེལ》ཡོང་ཁུངས་ཐེག་ཆེན་གཡུང་དྲུང་བོན་གྱི་དཔེ་ཚོགས་སྤྱིའི་དེབ་ཨང༡༨པ། 2009

			༡༦བླ་ཆེན་པོ་དྲན་པ་ནམ་མཁས་མཛད་པར་གྲགས་པའི《བདེན་པ་བོན་གྱི་མཛོད་སྒོ་སྒྲ་འགྲེལ》ཡོང་ཁུངས་ཆབ་མདོའི་ལྕགས་པར་སྣ་རིང་མ།

			༡༧《མཛོད་གནས་བཅུ་བདུན་གྱི་འགྲེལ་བ་མཁས་པ་མི་བཞིས་མཛད་པ》དཔེ་འདི་ནི་བོན་གྱི་བཀའ་བརྟེན་ནང་དུ་ཡོད་ལ། ཡོང་ཁུངས་བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 1997

			༡༨མཁར་རྨེའུས་མཛད་པའི《མདའ་དང་འཕང》ཡོང་ཁུངས་ཀྲུང་གོའི་བོད་རིག་པ་དཔེ་སྐྲུན་ཁང་། 2007

			༡༩《རྣམ་དག་གཏོ་འབུམ》བོན་གྱི་བཀའ་འགྱུར་ནང་དུ་བཞུགས་ལ། ཡོང་ཁུངས་བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 1996

			༢༠ལི་ཤུས་མཛད་པར་གྲགས་པའི《ཡུལ་སའི་འགྲས་སྡུམ》ལག་བྲིས་མ།

			༢༡《མུ་ཡེ་པྲ་ཕུད་ཕྱའི་མཐར་ཐུག》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས།

			ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་། 2002

			༢༢དགའ་ཐང་འབུམ་པ་ནས་གསར་རྙེད་བྱུང་བའི་བོན་དཔེ་ནང་གི《གེ་གཞུལ་གྱི་རབས》ཡོང་ཁུངས་བོད་ལྗོངས་དཔེ་རྙིང་དཔེ་སྐྲུན་ཁང་། 2007

			༢༣ཚལ་བ་ཀུན་དགའ་རྡོ་རྗེའི《དེབ་ཐེར་དམར་པོ》མི་རིགས་དཔེ་སྐྲུན་ཁང་། 1981

			༢༤འགོས་ལོ་གཞོན་ནུ་དཔལ་གྱི《དེབ་ཐེར་སྔོན་པོ》མི་རིགས་དཔེ་སྐྲུན་ཁང་། 1984

			༢༥ 陈庆英著鉄简论青藏高原文化鉅,鉄青海社会科学鉅1994 年弟四期.

			༢༦ནམ་མཁའི་ནོར་བུས་མཛད་པའི《ཞང་བོད་ལོ་རྒྱུས་ཏི་སེའི་འོད》ཡོང་ཁུངས་ཀྲུང་གོའི་བོད་ཀྱི་ཤེས་རིག་དཔེ་སྐྲུན་ཁང་།1996

			༢༧《གཡུང་དྲུང་ལྷའི་བོན་མདོ་འདུས་པ་རིན་པོ་ཆེའི་རྒྱུད》ཡོང་ཁུངས་བོད་

			ལྗོངས་བོད་ཡིག་དཔེ་རྙིང་དཔེ་སྐྲུན་ཁང་གི་གངས་ཅན་རིག་མཛོད་སྤྱིའི་ཨང༥༥པ། 2010

			༢༨《མངོན་པ་མཛོད་རྩ་འགྲེལ》ཡོང་ཁུངས་སི་ཁྲོན་མི་རིགས་དཔེ་སྐྲུན་ཁང་། 1996

			༢༩སྒ་སྟོན་ཚུལ་ཁྲིམས་རྒྱལ་མཚན་གྱི《བདེན་པའི་མཛོད་ཕུགས་རྣམ་པར་

			འབྱེད་པའི་ལྡེ་མིག》ཡོང་ཁུངས་སི་ཁྲོན་མི་རིགས་དཔེ་སྐྲུན་ཁང་། 2005

			༣༠འགྲོ་མགོན་བློ་གྲོས་རྒྱལ་མཚན་གྱི་མཛོད《སྲིད་པའི་མཛོད་ཕུགས་ཀྱི་དེ་ཁོ་ན་ཉིད་གཏན་ལ་དབབ་པའི་འགྲེལ་བ》ལག་བྲིས་མ།

			༣༡གཡུང་དྲུང་རྒྱལ་མཚན་གྱིས་མཛད་པའི《གངས་ཅན་བོད་ཀྱི་བརྡ་སྐད་མིང་གཞི་གསལ་བར་སྟོན་པའི་བསྟན་བཅོས་དགོས་འབྱུང་ནོར་བུའི་གཏེར་ཆེན་ཞེས་བྱ་བ་བཞུགས》ལྕགས་པར་མ།

			༣༢ ཚེ་ཏན་ཞབས་དྲུང་གིས་མཛད་པའི《དག་ཡིག་ཐོན་མིའི་དགོངས་རྒྱན》ཡོང་ཁུངས་མཚོ་སྔོན་མི་དམངས་དཔེ་སྐྲུན་ཁང་། 1957

			༣༤《ལྷ་འདོག་བཞུགས་པའི་དབུ་གཟིགས》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་

			སྒྲིག་བྱས། ཡོང་ཁུངས། ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་། 2002

			༣༥《སྐྱུང་མོ་མདའ་ཁྱེར་གྱི་རྒྱུད》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་

			སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས། ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་། 2002

			༣༦ཀ་ཤུལ་བསོད་རིན་གྱི《སྒམ་ལྷ་བོན་ལྷ་སྲས་སྐོར་གྱི་ཐོག་མའི་དཔྱད་གླེང》ཡོང་ཁུངས《མེས་པོའི་ཞལ་ལུང》སྤྱིའི་དེབ་གྲངས་གསུམ་པ། 2011

			༣༧ཀ་ཤུལ་བསོད་རིན་གྱི《ཕྱྭ་རྗེ་ཡབ་བླ་བདལ་དྲུག་གིས་བོད་ཀྱི་སྲིད་འབྱོར་རིགས་གསུམ་ཐོག་གོ་གནས་ཇི་ལྟ་བུ་ཞིག་བཟུང་ཡོད་མེད་སྐོར་གྱི་ཐོག་མའི་དཔྱད་གླེང》ཡོང་ཁུངས《སྣང་གསལ་མེ་ལོང》སྤྱིའི་དེབ་ཨང་དང་པོ། 2011

			༣༨དྲན་པས་མཛད་པར་གྲགས་པའི《སྲིད་པ་རྒྱུད་ཀྱི་ཁ་བྱང་རྣམ་ཐར་ཆེན་མོ》ལག་བྲིས་ཅན།

			༣༩ དཔལ་ཚུལ་གྱིས་མཛད་པའི《གཡུང་དྲུང་བོན་གྱི་བསྟན་འབྱུང་ཕྱོགས་བསྡུས》ཡོང་ཁུངས་བོད་ལྗོངས་མི་དམངས་དཔེ་སྐྲུན་ཁང་། 1988

			༤༠རྒྱལ་ཚབ་ཀུན་བཟང་བློ་གྲོས་ཀྱིས་མཛད་པའི《ཞང་བོད་ལོ་རྒྱུས་ལྷ་རྒྱུད་རིན་ཆེན་ཕྲེང་བ》སྟོད་ཆ། ཡོང་ཁུངས་ཀན་སུའུ་མི་རིགས་དཔེ་སྐྲུན་ཁང་། 2010

			༤༡《མིའུ་རིགས་བཞི་ལྷ་སེལ་ལྷ་མཆོད་རྒྱས་པ》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་

			སྒྲིག་བྱས། ཡོང་ཁུངས། ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་། 2002

			༤༢དགའ་ཐང་འབུམ་པ་ནས་གསར་རྙེད་བྱུང་བའི་བོན་དཔེ་ནང་གི《གནག་རབས》ཡོང་ཁུངས་བོད་ལྗོངས་དཔེ་རྙིང་དཔེ་སྐྲུན་ཁང་། 2007

			༤༣བཙན་ལྷ་ངག་དབང་ཚུལ་ཁྲིམས་ཀྱིས་རྩོམ་སྒྲིག་བྱས་པའི《བརྡ་སྤྲོད་གསེར་གྱི་མེ་ལོང》ཡོང་ཁུངས་མི་རིགས་དཔེ་སྐྲུན་ཁང་། 1997

			༤༥（美）海斯，穆思，韦兰著《世界通史》生活，读书，新知三联书店出版。1970.1

			༤༦བླ་ཆེན་དྲན་པས་མཛད་པར་གྲགས་པའི《བསྒྲགས་པ་རིན་ཆེན་གླིང་གྲགས》ཡོང་ཁུངས་མི་རིགས་དཔེ་སྐྲུན་ཁང་། 2010

			༤༧ཁྱུང་པོ་བློ་གྲོས་རྒྱལ་མཚན་གྱིས་མཛད་པའི《གླེང་གཞི་བསྟན་པའི་འབྱུང་ཁུངས》ཡོང་ཁུངས་མི་རིགས་དཔེ་སྐྲུན་ཁང་། 2010

			༤༨མུའུ་ཅུན་གྱིས་བརྩམས་ཤིང་ཤེའུ་ཚང་ལྷ་མོ་དོན་གྲུབ་ཀྱིས་བསྒྱུར་བའི《མིའི་རིགས་ཀྱི་ཤེས་རིག་མདུན་དུ་སྐུལ་མཁན་མཁས་དབང་བརྒྱ་ཐམ་

			པ》ཡོང་ཁུངས་མི་རིགས་དཔེ་སྐྲུན་ཁང་། 2009

			

			

			

			

			

			

		

	
		
			བོན་ཞེས་པ་འདིས་བོད་ཀྱི་ལོ་རྒྱུས་ཐོག་ཏུ་གོ་གནས་ཇི་ལྟ་བུ་ཞིག་ཟིན་ཡོད་མེད་སྐོར་གྱི་དཔྱད་གླེང་།

			

			བོན་གྱི་གཞུང་ལུགས་སོགས་ལ”བོན་ནི་མི་གཡོ་སྐྱོབ་པའི་སྒྲ”ཞེས་དང་།”སྟོང་པ་བརྡ་འཇལ་མཚན་ཉིད་འཛིན”སོགས་བོན་ཞེས་པའི་སྒྲ་ནི་ཤེས་བྱ་ཡོད་ཚད་ལ་འཇུག་

			ཚུལ་བསྟན་མོད། དེ་དག་ནི་སྐབས་འདིའི་དཔྱད་བརྗོད་དང་འབྲེལ་བ་ཆེར་མ་དམིགས་ཕྱིར་དེའི་སྐོར་བསྐྱུར་ཏེ། དོན་དངོས་སུ་བོན་ཞེས་པ་འདིས་བོད་ཀྱི་ལོ་རྒྱུས་ཐོག་ཏུ་གོ་གནས་ཇི་ལྟ་བུ་ཞིག་ཟིན་པ་དང་། དེས་བོད་ཀྱི་གལ་འགངས་ཆེ་བའི་གནད་གང་

			དག་བཟུང་ཡོད་པ་སོགས་ལ་གཞིགས་ཏེ་བཤད་རྒྱུ་ནི་དཔྱད་བརྗོད་འདི་ལ་ཚེ་སྲོག་གི་གསོན་ཤུགས་ཆེར་རྒྱས་པའི་གནད་རྩ་ལ་ཐུག་ཡོད། བོན་ཞེས་པ་འདི་མི་མང་པོ་ཞིག་གིས་བོན་གྱི་སྟོན་པ་གཤེན་རབ་མི་བོས་གསར་བཏོད་བྱས་པའི་ཆོས་ཤིག་ཡིན་པར་འདོད་ཀྱི་ཡོད་ལ། དེ་དང་མཉམ་དུ་བོན་ཞེས་པའི་ཐ་སྙད་ཀྱང་གཤེན་རབ་མི་བོའི་བསྟན་པ་མཚོན་བྱེད་ཀྱི་བརྡ་རུ་འཇོག་ནས་ཡོད། ཡིན་ནའང་དེ་ནི་བོད་ཀྱི་རིག་གཞུང་དག་ལ་ལྟ་ཀློག་ཆེར་མ་སོང་བའི་སྐྱོན་ཆེན་པོ་ཞིག་ལས། དོན་དངོས་སུ་གཤེན་རབ་མི་བོ་ཆེ་མ་བྱོན་སྔོན་ནས་བོན་ཞེས་པའི་ཐ་སྙད་བོད་ཀྱི་ས་སྐོར་ཀུན་ལ་ཁྱབ་པ་ཞིག་ཡིན་པར་མ་ཟད། སྐབས་དེར་བོད་ཀྱི་སྤྱི་ཚོགས་སུ་དར་རྒྱས་ཆེན་པོ་སོང་བའི་ཡ་ཐོག་སྲིད་པའི་བོན་སྤྱོད་པའི་བོན་པོ་བ་ཤིན་ཏུ་མང་བར་རང་རྩོམ《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ》［1］ཞེས་པ་རུ་དེའི་སྐོར་ཧ་ཅང་གྲ་རྒྱས་པོ་ཞིག་བཤད་ཡོད་པས་དེ་རུ་གཟིགས་པར་ཞུ།

			

		

	
		
			“བོད”ཅེས་པའི་མིང་འདི”བོནད”ཞེས་པའི་སྒྲ་ཟུར་ཆགས་པ་ལས་བྱུང་བ་ཞིག་ཡིན་པའི་སྐོར་བཤད་པ།

			བོད་ཀྱི་གནའ་ཡིག་རྙིང་གྲས་དག་ཏུ་ད་དང་ན་གཉིས་རྗེས་འཇུག་ལ་ཐོན་སའི་བཙན་དང་བརྩན་གཉིས་ལ་བཙད་དང་བརྩད་སོགས་རེས་མོས་བྱས་ཏེ་བྲིས་པ་མཐོང་རྒྱུ་ཤིན་ཏུ་མང་བར་མ་ཟད། དེའི་སྐོར་གྱི་འབྲི་སྟངས་རྒྱུན་བསྲིངས་པའི་རིགས་ནི

			《ཏུན་ཧོང་བོད་ཀྱི་ཡིག་རྙིང》སོགས་ལས་ད་དུང་བོན་གྱི་གནའ་བོའི་ཡིག་རྙིང་དག་ལས་ཤིན་ཏུ་མང་བོར་མཐོང་ཐུབ། དེར་བལྟས་ཏེ་ཡོང་ན་ད་དུང《ཏུན་ཧོང་ཡིག་རྙིང》དུ་མཐོང་བའི་ཐ་སྙད་དག་ནི་དེ་དང་དེ་ལྟ་བུའི་རིགས་ལ་བསྡུར་ཏེ་ཡོང་ན་ཐ་སྙད་གསར་བའི་འབྲི་སྟངས་ཕྱོགས་སུ་ལངས་པ་ཤིན་ཏུ་ནས་མངོན་གསལ་དོད་པོ་རེ་འདོད་དགོས་བྱུང་། དཔེར་ན་ཁོད་པོ་བློ་གྲོས་ཐོགས་མེད་ཀྱིས་གཏེར་ནས་བཏོན་པའི《སྲིད་པ་རྒྱུད་ཀྱི་ཁ་བྱང》སོགས་ཀྱིས་མཚོན་པའི་བོན་གྱི་དཔེར་རྙིང་རྣམས་སུ《ཏུན་ཧོང་གི་ཡིག་རྙིང》སོགས་སུ་མཐོང་དཀོན་པའི་བཙད་པོ་ཞེས་པའི་མིང་འདི་ཧ་ཅང་གི་རྒྱུགས་ཆེ་བ་ཞིག་རེད།

			གཏོ་ལ་སོགས་གྱིས་མེད་པར་བཟོ་བའི་བོན་བྱེད་པའི་གང་ཟག་ཅིག་ལ་གོ་བ་རང་རྩོམ《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པའི་རྒྱུད་ཀྱི་སྐོར་གླེང་བ》［5］ཞེས་པ་རུ་དེ་ཡི་སྐོར་ཁ་གསལ་བོར་བྱས་ཏེ་བྲིས་ཡོད་པ་ཞིག་ཡིན། གཤེན་ཞེས་པའི་གོ་དོན་དང་དེའི་འཇུག་ཡུལ་འཕེལ་རྒུད་སོགས་ཀྱི་ཕྱོགས་ནས་དེང་རབས་བོད་ཀྱི་ན་གཞོན་དཔྱད་བརྗོད་པ་སྐུ་ཞབས་ཤེས་རབ་གོ་ཆ་མཆོག་གི《སྤུ་རྒྱལ་དུས་སུ་བྱུང་བའི་སྐུ་གཤེན་གྱི་གནས་བབ་དང་དེའི་འཕེལ་རྒུད་སྐོར་ལ་རགས་ཙམ་དཔྱད་པ》ཞེས་པ་རུ་དོན་ཐོག་གནད་ཁེལ་གྱི་ཚུལ་དུ་བཤད་ཡོད[6]།རིམ་བཞིན་སྲིན་པོ་དང་། ཀླུ། མ་སངས། ཟ་རང་། རྒྱལ་སིལ་མ་བཅུ་གཉིས་སོགས་ཀྱི་སྐབས་རེ་རེ་ལའང་རྒྱལ་གྱི་བཀུར་སྟི་བོན་ལ་བགྱིས་ཏེ་ཡོང་བ་ཞིག་ཡིན་པར། དཔེར་ན་སྲིན་པོའི་སྐབས་སུ་བོན་པོ་འདུས་པ་རྫི་ཕྱུར་བྱུང་སྟེ་སྲིན་སྐྱ་རིང་འཕྲག་མེད་ལ་སོགས་པའི་བཀུར་སྟི་བོན་བགྱིས་པ། ཀླུ་ཡི་སྐབས་སུ་ཀླུ་བོན་དབྱར་སྙན་གྱིམ་བུ་བྱུང་སྟེ། ཀླུ་གཙུག་ཕུད་དུན་ཙེ་ལ་སོགས་པའི་བཀུར་སྟི་བོན་ལ་བགྱིས་ཏེ། ཀླུ་གོང་ན་གཤེན་གཉན་པ། མ་སངས་གཉན་གྱི་སྐབས་སུ་གཉན་བོན་ཐང་ཐང་འཁྲོལ་བ་བྱུང་སྟེ་མ་སངས་མཆེད་དྲུག་ལ་སོགས་པའི་བཀུར་སྟི་བོན་ལ་བགྱིས་པ། ཟ་རང་སྐབས་སུ་སྡེ་བོན་བྱེད་མཁན་བརྩན་པ་བྱུང་སྟེ་སྐྱེས་བུ་རྩོལ་བ་ལེགས་པས་བཀུར་སྟི་བོན་ལ་བགྱིས་པ། རྒྱལ་སིལ་མ་བཅུ་གཉིས་སྐབས་སུ་རྒྱལ་བོན་ཐོད་དཀར་བྱུང་སྟེ། རྒྱལ་གྱི་བཀུར་སྟི་བོན་ལ་བགྱིས་ཏེ། རྒྱལ་གོང་ན་བོན་དང་གཤེན་རབ་གཉན་པ་ལ་སོགས་ནི《ཤེལ་བྲག་རི་བོ་ནས་ཐོན་པའི་བོན་གཏེར》ལས་བཏུས་ཏེ་ངོ་སྤྲོད་ཕྲན་ཙམ་བྱས་པ་ཡིན། གོང་དུ་གསལ་བའི་གཉན་བོན་ཐང་ཐང་འཁྲོལ་བ་དང་། ཀླུ་

			བོན་དབྱར་སྙན་གྱིམ་བུ་སོགས་ཡ་ཐོག་སྲིད་པའི་བོན་པོ་དག་གི་སྐོར་རང་རྩོམ་གཞན[7]དུ་གསལ་བས་འདིར་རྒྱས་སྤྲོས་མ་བྱས་ཀྱང་དེ་ཙམ་ཞིག་རེད། འོན་ཀྱང་ངེས་པར་དུ་བཤད་དགོས་པ་ཞིག་ལ་སྤུ་རྒྱལ་བཙན་པོའི་གདུང་རབས་སོ་གཉིས་ཙམ་དུ་མ་ཟད་དེའི་གོང་གི་གནོད་སྦྱིན་ནག་པོའི་དུས་སམ་ཡང་ན་དེའི་སྔོན་ནས་འབངས་དང་དཔོན་གྱི་གོང་ན་བོན་གཉན་པའི་དུས་ཡུན་ཧ་ཅང་རིང་བ་ང་ཚོས་ལོ་རྒྱུས་དཔྱད་འཚོལ་བྱུང་བ་ལས་དེའི་ངོ་བོ་གསལ་ལེ་རྗེན་ནེ་མཐོང་ཐུབ་པ་ཞིག་རེད། དེ་ལྟར་ན།

			གནོད་སྦྱིན་ནག་པོའི་དུས་ནས་བོན་གྱི་ལྟ་བའི་རྨང་གཞི་དེ་དང་དེའི་སྒུལ་ཤུགས་དང་བྱེད་ནུས་རྩ་བའི་ཆ་ནས་དང་ལེན་བྱས་ཏེ་བོད་ཁམས་ཡོངས་དང་དེ་ལས་ད་དུང་རྒྱ་ཆེ་བའི་སྒོ་ནས་དར་རྒྱས་ཆེན་པོ་སོང་ཡོད་པའང་རྩོམ་འདིའི་ཆོ་རབས་ཕྱི་མའི་སྐབས་སུ་བཤད་རྒྱུ་ཡིན། ངས་འདི་ནས་ཡ་ཐོག་སྲིད་པའི་བོན་དང་སྲིད་པ་རྒྱུད་ཀྱི་བོན་གཉིས་ཀྱི་དབྱེ་དགར་ཅུང་ཞིག་བྱེད་ཞོར་དེའི་བོད་ཀྱི་སྤྱི་ཚོགས་ནང་ཤན་ཤུགས་ཇི་ལྟ་བུ་ཞིག་ཐོབ་ཚུལ་སྐོར་ནས་བཤད་རྒྱུ་ཡིན། རང་རྩོམ་གཞན［8］ནས་ཀྱང་གསལ་བ་ནང་བཞིན་བདག་གིས་ནི་ཡ་ཐོག་སྲིད་པའི་བོན་དང་སྲིད་པ་རྒྱུད་ཀྱི་བོན་གཉིས་ལ་དབྱེ་དགར་ཆེན་པོ་བྱེད་ཀི་ཡིན་ལ། དེ་གཉིས་ལའང་དབྱེ་དགར་ཡོད་པའི་ཤེས་བྱེད་ནི་སྲིད་པ་རྒྱུད་ཀྱི་བོན་ཞེས་པ་ནི་གཤེན་རབ་ཀྱི་སྒོ་བཞི་མཛོད་ལྔའི［9］ནང་གསེས་ཆབ་ནག་སྲིད་པ་རྒྱུད་ཀྱི་བོན་ཞེས་པ་དེ་ཡིན་ལ། ཡ་ཐོག་སྲིད་པའི་བོན་ཞེས་པ་ནི་གཤེན་རབ་ཀྱི་འཚེ་མེད་ཞི་བས་གསོས་མ་བཏབ་པའི་གདོད་མའི་བོན་ལ་ངོས་འཛིན་དགོས་པ་དེ་རེད། སྐབས་འདིར་གཞན་དུ་ཁ་འཕེན་ཆོག་པ་ཞིག་ལ་གཤེན་རབ་མི་བོས་ཡ་ཐོག་སྲིད་པའི་བོན་གྱི་ངོ་བོ་ཇི་ལྟར་ཡང་དག་ཅན་དུ་བཏང་བའི་ཚུལ་རང་རྩོམ《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་བོན་སྐོར་གླེང་བའི》［10］ཆོ་རབས་གཉིས་པའི་སྐབས་སུ་གསལ་བོར་བཤད་ཡོད་པ་ཞིག་ཡིན་པས། འདི་ནི་རང་ལ་མཚོན་ན་བསྐྱར་ཟློས་ཅན་དུ་འགྲོ་ཉེན་ཆེ་བས་འདིའི་ཕྱོགས་ལ་མ་གཞིགས་ཀྱང་ཆོག་པ་ཞིག་རེད།

			གསུམ། འདི་ནས་ཞོར་འཕྲོས་ཙམ་དུ་སྟོན་པ་གཤེན་རབ་སྔོན་ནས་བོན་ཡོད་པའི་གནད་མིག་བཟུང་སྟེ་སྟོན་པ་གཤེན་རབ་ཀྱི་ཡ་ཐོག་སྲིད་པའི་བོན་ཡང་དག་པར་བསྒྱུར་ཚུལ་སྐོར་ནས་བཤད་འདོད་པའི་འཆར་གཞི་བཟུང་མོད། འདིའི་སྐོར་བདག་གི་དཔྱད་བརྗོད《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ》 [13]ཞེས་པ་རུ་རྩ་བའི་གླེང་མིག་ཏུ་བཟུང་ཡོད་པས་འདི་ནས་དཔྱད་བརྗོད་གོ་བདེ་ཅན་དུ་ཡོང་ཆེད་འདིའི་སྐོར་བཤད་རྒྱུ་མིན། ཡིན་ནའང་ཡིག་རྙིང[14]རྣམས་སུ་གསལ་བའི་གཤེན་རབ་མྱི་བོ་ཞེས་པ་དེ། སྟོན་པ་གཤེན་རབ་མི་བོ་ཡིན་པའི་སྐོར་ནི་བདག་གིས་ས་དང་ཡུལ་དང་ལྷ་དང་མི་སོགས་ལ་དཔྱད་བསྡུར་བྱས་ཏེ་གྲུབ་པའི《ཕྱྭ་རྗེ་ཡབ་བླ་བདལ་དྲུག་གིས་བོད་ཀྱི་སྲིད་འབྱོར་རིགས་གསུམ་ཐོག་གོ་གནས་ཇི་ལྟ་བུ་ཞིག་བཟུང་ཡོད་མེད་ཀྱི་ཐོག་མའི་དཔྱད་གླེང》[15]ཞེས་པ་དེ་དང《སྒམ་ལྷ་བོན་ལྷ་སྲས་སྐོར་གྱི་ཐོག་མའི་དཔྱད་གླེང》[16]ཞེས་པ་གཉིས་སུ་གསལ་ལ། ད་དུང་དེའི་སྐོར་ཅུང་རྒྱས་སྤྲོས་བྱས་བཞག་པ་དེ་ནི་ཕྱི་མ་དེ་ཡིན། ཁྱེད་ཀྱིས་རྩོམ་རིག་དེ་གཉིས་ལ་ལྟ་ཀློག་བྱས་པ་བརྒྱུད་དེ་གཤེན་རབ་མྱི་བོ་དང་གཤེན་རབ་མི་བོ་གཉིས་མི་འདྲ་བ་སྨྲ་མཁན་གྱི་རིགས་རྣམས་ལ་སྲིད་པའི་བོན་སྐོར་གླེང་བའི་ཆུ་ཚད་ཡོད་མེད་གསལ་བོ་བྱས་ཏེ་རྟོགས་ཐུབ་པ་ཞིག་ཀྱང་རེད། འདི་ནི་འུ་ཅག་གིས་ལོ་རྒྱུས་གང་བྱུང་དུ་སྨྲས་ན་དེའི་མཇུག་འབྲས་ཀྱི་ནག་ཉེས་གཏིང་མཐའ་མི་དཔོག་པ་ཞིག་ཡིན་པའང་གསལ་བཤད་ཙམ་བྱས་པ་ཡིན། ལར་བདག་གི་རྩོམ་གྲོགས་ཐེལ་བཅུ་ཡར་འཕེལ་གྱིས་ལོ་རྒྱུས་འབྲི་སྔ་མ་བྱེད་ཅེས་པ་དེ་ཡང་གནད་རྩ་དེ་ཙམ་བཟུང་ནི་ཡིན་རྒྱུ་རེད།

			བཞི། བོན་ཞེས་པ་འདི་བོད་མ་གཏོགས་གཞན་དུ་མ་གྲུབ་སྙམ་ན་དེ་ཡང་མ་ཡིན་ཏེ་བོན་གྱི་གདུལ་སྒོ་ནི་ཧ་ཅང་གི་དཀྱེལ་ཡངས་ཅན་དུ་ངེས་པ་ཞིག་རེད། དེ་ཡི་ཤེས་བྱེད་ནི་རྒྱ་གར་རིག་གནས་ཞིབ་འཇུག་པ་གྲགས་ཅན་འཇར་མན་པ་མ་ཁི་སི་ཝེ་པོར་ལ་སོགས་པའི་བོད་རིག་པའི་དཔྱད་བརྗོད་སྨྲ་བ་སྐོར་ཞིག་གིས་ལས་རྒྱུ་འབྲས། ཚེ་སྔ་ཕྱི། ལྟ་བ་སྟོང་ཉིད། སྙིང་རྗེ། སྲོག་སྐྱོབ་པ།བདེན་པར་སྨྲ་བ། གནས་ལུགས་ཟབ་མོ་མཆོག་ཏུ་རྩི་བ། ཆོག་ཤེས། བག་ཡོད། སྦྱིན་པ་ལ་སོགས་པའི་སངས་རྒྱས་ཆོས་ལུགས་ཀྱི་གཞི་རྩའི་ལྟ་གྲུབ་རྣམས་སྔ་མོ་ནས་རྒྱ་གར་རིག་གནས་ཀྱི་རྨང་དུ་གྱུར་པའི་བྲམ་ཟེ་ཆོས་ལུགས་ཀྱི་ལྟ་གྲུབ་མང་པོ་ཞིག་གི་འབྱུང་ཁུངས་གངས་ཏི་སེ་ཡིན་པར་རྒྱུ་མཚན་དང་བཅས་བཤད་ཡོད། 

			དེ་ལྟར་ན་གཤེན་རབ་མི་བོས་བོན་སྒོ་རྣམས་གཏན་ལ་ཕབ་སའི་འོལ་མོ་ལུང་གི་ས་སྐོར་ཏེ་གངས་ཏི་སེ་འདི་ནི་ཞང་ཞུང་རིག་གནས་སམ་བོན་གྱི་རིག་གནས་ཀྱི་གཞི་རྫོང་གི་མ་ལག་ཐོག་མར་གྲུབ་ས་དེ་ཡིན་པར་བོན་གྱི་རིག་གནས་ཀྱི་བྱུང་འཕེལ་ལ་ཅུང་ཙམ་ཆ་རྒྱུས་ཡོད་མཁན་ཞིག་ཡིན་ཚེ་དེར་ངེས་རྟོགས་ཡོད་ངེས་པ་ཞིག་ཡིན་པས། དེ་ལྟར་གོང་དུ་སྨྲས་པའི་བྱུང་ཁུངས་གངས་ཏི་སེ་ཡིན་ཞེས་པ་དེའང་གངས་རི་ལ་ངོས་འཛིན་རྒྱུ་མ་ཡིན་པར་དེའི་ས་སྐོར་ནས་མཆེད་པའི་ཤེས་རིག་དེར་ངོས་འཛིན་བཅའ་དགོས་པ་ཞིག་ཡིན་པ་མ་བཤད་ཀྱང་ཤེས་ཐུབ་པ་ཞིག་རེད། ད་དུང་ཤེས་བྱེད་གཞན་ཞིག་ལ་བོན་ལས་གྲུབ་པའི་བོན་པོ་བའང་མུ་སྟེགས་པ་དང་། ཁ་ཆེ་བ། གྲུ་གུ་བ། བྲམ་ཟེ་བ། བལ་ཡུལ་པ་ལི་ཡུལ་པ་སོགས་ལ་ཡོད་པ་ནི། ཁུ་ཙ་ཟླ་འོད་ཀྱིས་དུས་རབས་བཅུ་གཅིག་པའི་ནང་གཏེར་ནས་བླངས་པའི《ཕུར་པའི་དོན་བསྡུས》

			ལས་བརྒྱུད་པའི་ཁུངས་བཤད་པའི་ནང་དུ་བཀའ་བརྒྱུད་ཀྱི་ཁུངས་དང་པོ་སྟོན་པ་གཤེན་རབ་མི་བོས་དབལ་བོན་སྟག་ལ་མེ་འབར་ལ་བཤད་དེས་དབལ་བོན་ཁ་ཡལ་མེ་འབར་དེས་དབལ་བོན་གནོད་སྦྱིན་འདུལ་དེས་དབལ་བོན་འོད་སྤུངས་དེས་དབལ་བོན་ཁྱུང་སླག་དེས་དབལ་ཡུལ་འོད་མའི་རྒྱལ་ཁམས་སུ། དབལ་བོན་སྟག་སླག་ཅན་ལ་བཤད། དེས་དྲུག་ཡུལ་དྲུག་སྟོད་དུ། གྲུ་གུའི་བོན་པོ་ཁ་ལ་མེ་འབར་ལ་བཤད། དེས་འོལ་ཡུལ་འོལ་མཁར་དུ། འོལ་བོན་མིག་གཅིག་ལ་བཤད། དེས་མུ་སྟེགས་ཁ་འབར་གྱི་ཡུལ་དུ། མུ་སྟེགས་བོན་པོ་ཏི་ཏི་མེ་སླག་ཅན་ལ་བཤད། དེས་བྲམ་ཟེ་ཐིབས་གནོན་གྱི་ཡུལ་དུ། བྲམ་ཟེའི་བོན་པོ་ཁམས་པ་མེ་ལྕེ་ཅན་ལ་བཤད། དེས་རྒྱ་གར་དུར་ཁྲོད་ཀྱི་གནས་སུ།

			རྒྱ་གར་བོན་པོ་ཨ་ཀ་རུ་ནག་ལ་བཤད། དེས་བལ་ཡུལ་ཐང་པ་ཐང་ཤོད་དུ། བལ་བོན་ཙན་ཙན་ལྕེ་རིངས་ལ་བཤད་པའོ། །དེས་ཁ་ཆེའི་ཡུལ་དུ། ཁ་ཆེའི་བོན་པོ་དབལ་འབར་གྱང་ཏི་གསས་ལ་བཤད། དེས་ལི་ཡུལ་ལྗང་ར་སྨུག་པོ་རུ། ལི་ཡུལ་བོན་པོ་སྤུངས་རྒྱུང་མཐུ་ཆེན་ལ་བཤད། དེས་ཞང་ཞུང་བོན་པོ་དང་བོད་ཀྱི་བོན་པོ་སོགས་ལ་རིམ་གྱིས་བཤད་པར་བཤད་ཡོད། དེ་དག་གིས་བོན་བྱེད་པའི་བོན་པོ་ནི། བོད་ཀྱི་བོན་པོ་ཙམ་དུ་མ་ཡིན་པར་ཧིན་དྷུ་དང་ཁ་ཆེ་ཐུབ་བསྟན་རིག་གནས་སོགས་ཀྱི་ཁྲོད་དུ་དར་རྒྱས་སོང་ཡོད་པར་མཚོན་གིདེས་བོན་གྱི་རྒྱལ་ཁམས་ནི་དཀྱེལ་རྒྱ་ཤིན་ཏུ་ཆེ་བ་ཞིག་ཡིན་པར་རྟོགས་ཐུབ།

			སྤུ་རྒྱལ་བཙན་པོའི་སྐབས་སུ་བོན་གྱི་གོ་གནས་ཇི་ལྟར་ཞིག་ཡིན་ཚུལ་ལ་གཞིགས་པ།

			འདི་ནས་བདག་གིས《སྒྲ་འགྲེལ》གཙོས་པའི་བོན་གྱི་གཞུང་ལུགས་རྣམས་གཞི་རྩའི་དཔྱད་ཡིག་ཏུ་འཛིན་ནས་སྤུ་རྒྱལ་བཙན་པོའི་རྒྱལ་སྲིད་སྟེང་དུ་བོན་གྱི་གོ་གནས་ཇི་ལྟ་བུ་ཞིག་ཟིན་ཡོད་མེད་སྐོར་ནས་བཤད་རྒྱུ་ཡིན། ང་ཚོས་འདི་ལྟར་བོན་གྱི་གཞུང་ལུགས་རྣམས་ཀློག་ནས་ཡོང་དུས་ཧ་ཅང་མང་པོ་མཐོང་ཐུབ་པ་ནི”ཡུལ་ལ་སྔ་བ་ཡར་ལུང་སོག་ཁ། རྗེ་ལ་སྔ་བ་གཉའ་ཁྲི་བཙད་པོ། མཁར་ལ་སྔ་བ་ཕྱིང་བ་སྟག་རྩེ། བོན་ལ་སྔ་བ་གསང་སྔགས་སྤྱི་སྤུངས། གཤེན་ལ་སྔ་བ་སྣང་བ་མདོག་ཅན”ཞེས་བོན་གྱི་ལོ་རྒྱུས་སྔ་ཕྱི་ཀུན་ནས་ཡིག་དུམ་ལྔ་བོ་འདི་ཧ་ཅང་གི་རྒྱུགས་ཆེ་བས་མཐོང་ཐུབ་པ་ཞིག་རེད། ཕྱིས་ཀྱི་ཆོས་འབྱུང་དག་ནས་ཀྱང”མཁར་ལ་སྔ་བ་ཡུམ་བུ་བླ་མཁར། རྗེ་ལ་སྔ་བ་གཉའ་ཁྲི་བཙན་པོ”［17］ཞེས་གོང་གསལ་དེ་དག་མི་འདྲ་བའམ་དེ་ལས་ལྡོག་ཕྱོགས་སུ་སྨྲས་ཏེ་བཤད་ཡོད་ཀིཡིན་ནའང་བདག་གིས་འདི་གཉིས་ནང་གི་ཐོག་མ་བོན་གྱི་བཞེད་ཕྱོགས་དེ་མཐུན་པར་སེམས། རྒྱུ་མཚན་ཡུམ་བུ་བླ་མཁར་ཞེས་པ་འདི་བོད་ཀྱི་སྐུ་མཁར་གྱི་ཐོག་མ་ཡིན་པའི་དཔྱད་ཡིག་ཁུངས་མ་ཞིག་ད་རེག་བར་དུ་ལག་སོན་མ་བྱུང་བར་མ་ཟད། ཏུན་ཧོང་བོད་ཀྱི་ལོ་རྒྱུས་དང་བཙན་པོའི་སྐབས་ཀྱི་བཀའ་བཙུགས་རྡོ་རིང་སོགས་ཡིག་རྙིང་དག་ཏུ་མཐོང་རྒྱུ་མེད་པ་དང་། ཕྱིང་བ་སྟག་རྩེ་བོད་བཙན་པོ་རིམ་བྱུང་བཞུགས་སའི་སྐུ་མཁར་ཡིན་པ་ཡང་དང་ཡང་མཐོང་རྒྱུ་ཡོད་པ་བཅས་ནི་དཔྱད་པ་གནད་དུ་ཆེ་བ་ཞིག་རེད། འདིའི་སྐོར་ཤེས་རབ་གོ་ཆའི《ཕྱིང་བ་སྟག་རྩེ་དང་ཡུམ་བུ་མཁར་ལས་འཕྲོས་ཏེ་སྐུ་མཁར་གྱི་ཐོག་མ་གང་ཡིན་སྐོར་ལ་དཔྱད་པ》［18］རུ་གསལ་བས་དེ་ལ་གཞིགས་ཙམ་གྱིས་གོང་གསལ་དེ་གཉིས་ལས་ཁུངས་མ་གང་ཡིན་རྟོགས་ཐུབ་པ་ཞིག་རེད།

			གཅིག ཕ་བ་མཚེ་གཙོ་འམ་ནམ་མཁའ་སྣང་བ་མདོག་ཅན［19］སྤུ་རྒྱལ་བཙན་པོའི་སྐུ་གཤེན་གྱི་ཐོག་མ་ཡིན་པའང་གོང་གསལ་ཚིག་དུམ་ལྔ་བོ་ཤེས་བྱེད་དུ་འགྲོ་བ་ཞིག་ཡིན། དེའི་ཤེས་བྱེད་གཞན་དང་ཡང་ན་རྒྱལ་གྱི་སྐུ་གཤེན་རྗེ་ལ་དྲིན་ཆེ་བའི་གནད་གསལ་བོ་ཞིག《སྲིད་རྒྱུད་ཁ་བྱང》དུ་གསལ་བ་ཇི་མ་ཇི་བཞིན་པའི་གནད་དུམ་ཞིག་འདི་རུ་དྲང་རྒྱུ་ཡིན། “ཡབ་བླ་བདལ་དྲུག་གདུང་རྒྱུད་ལས། བདུན་ཚིགས་ཁྲི་སད་འབར་གྱི་སྲས།

			གནམ་དགུ་བྱོན་པའི་མིང་། རྗེ་ལྡེ་གཉའ་ཁྲི་བཙད་པོ་ཡིན། གནམ་ནས་ས་ལ་བྱོན་པའི་མཚན། རྒྱལ་པོ་ལྡེ་སྲས་བྱ་ཙམ་ལགས། འགོ་ནག་མིའི་སྤྱི་རྗེ་དང་། དུད་འགྲོས་རྔོགས་ཆགས་རྒྱན་དུ་གཤེགས། ཡུལ་གླིང་གི་སྙིང་པོ་གངས་ཀྱི་ར་བར་བྱོན། རྔུལ་སྐས་ཐེམ་དགུ་ལ་བབས་ཏེ། ཁྲུས་ཀྱི་རྫིང་བུ་ལ་བག་ཆགས་དྲི་མ་བཀྲུས། མི་དང་ལྷ་སྲས་བདའ་ཡང་མཇལ། ཡུལ་ཡར་ལུང་སོགས་ཀ་རུ། མཁར་ཕྱི་བ་སྟག་རྩེར་བཞུགས། ཡུལ་དུ་རྗེ་གཤེགས་དེ་རང་སྐྱིད། དེའི་དུས་སུ་སྐུ་སྲུངས་གཤེར་པོ་ནི། ཕྱ་བོན་ཐང་ཡག་དང་། ཕ་བ་མཚེ་གཙོ་གཉིས་ཀྱིས་མཛད། བློན་པོ་ལྟོ་རི་འགྲེས་པོ་ཡིན། འབངས་ནི་ཡར་གྱི་ལྟོ་རྔོགས་ཀྱིས་བྱ། ཕྱག་ཚང་ཤེ་དང་ཡུག་གིས་མཛད། རྒྱལ་པོ་དེའི་སྐུ་འཆགས་སུ་རོལ་དུ། ཡབ་བླ་བདུད་ཀྱང་མི་ལ་བཀྱོན།མ་བླ་ཆུད་དང་ཡམ་ཀྱང་བབས། བར་དུ་དམུ་བདུད་བཙན་གསུམ་འདྲོལ། མོ་མ་སྒྱིད་འདྲེན་ལ་མོ་བཏབས་ན། འདྲེ་དང་གདོན་གྱིས་ངོས་བཟུང་། ཕ་བ་མཚེ་གཙོ་དང་། ཐར་བོན་གྲུ་སྐྱོལ་གཉིས་ཀྱི་གཏོ་ཡང་བྱས”ཞེས་པ་ནས་མི་རྗེའི་སྐུ་བསྙུངས་པ་དེ་དྲག་པ་སོགས་ཀྱི་སྐུ་དྲིན་བསྐྱངས་པ་དེ་རུ་གསལ། ཡང་ཉེར་འཚེ་ནད་གདོན་གྱི་ཡོང་རྐྱེན་ལ་སོགས་གསུང་བསྒྲགས་ཏེ་སྤར་ཁ་སྡེ་བརྒྱད་ཀྱིས་གཏོ་བཅོས་གནང་བ་དང་། དེ་དག་ལ་མདའ་བཀྲ་འཕང་བཀྲ་ཕོ་ཏོང་མོ་ཏོང་ངར་མི་གླུད། གཏོར་མཆོད་གཏོར་བཅོས་མ་ཚང་བར་མེད་པར་བྱས་ཏེ། དམེ་ཐབ་མནོལ་གསུམ་དང་། ས་བརྐོ་རྡོ་བསློགས་བྱས་ཏེ་གྲུབ་པའི་ས་བདག་ཀླུ་གཉན་སོགས་ཀྱི་འཁྲུག་པ་བཅོས་ཏེ། རྒྱལ་ཁམས་སུ་ལོ་ལེགས་ཕན་བདེའི་དཔལ་ལ་བཀོད་པས། བོན་ལ་ཆེ་བའི་གཙིགས་བྱིན་ཚུལ་སོགས་ཀྱང་བོན་འབྱུང་དེབ་ཐེར་དག་ལས་མང་པོ་བཤད་ཡོད་པ་ཞིག་རེད།

			གཉིས། སྐུ་གཤེན་ནམ་མཁའ་སྣང་བ་མདོག་ཅན་གྱིས་ཞང་ཞུང་ནས་མཁས་པ་ཆེན་པོ་བརྒྱ་རྩ་བརྒྱད་བོད་དུ་གདན་དྲངས་ཏེ། བོད་དུ་བོན་གྱི་འདུ་གནས་བཞི་བཅུ་རྩ་ལྔ［20］བཙུགས་ཏེ་འབྲས་བུ་སྔགས་དང་ཡང་རྩེ་བླ་མེད་ཀྱི་བསྟན་པ་ཆེས་ཆེར་དར་ཡོད་པ་ནི་སྤུ་རྒྱལ་བཙན་པོའི་གདུང་རབས་གཉིས་པ་མུ་ཁྲི་བཙན་པོས་གཤེན་སྣང་བ་མདོག་ཅན་ལས་ལྟ་བ་བླ་ན་མེད་པའི་བོན། ཐེག་པ་བླ་ན་མེད་པའི་བོན། སྤྱོད་པ་བླ་ན་མེད་པའིབོན།

			དོན་དམ་བླ་ན་མེད་པའི་བོན། འབྲས་བུ་བླ་ན་མེད་པའི་བོན་སྡེ་རྣམས་ཞུས་པར་མ་ཟད། བོན་སྡེ་དེ་དག་ཁོང་གི་ཐུགས་དམ་དུ་བཞེས་པའི་བོན་ཤ་སྟག［21］གོདེ་ལྟར་བོན་གྱི་གཞུང་ལུགས་རྣམས་སུ་མུ་ཁྲི་བཙན་པོ་ནི་བོན་སྒྲུབ་རྒྱུད་ཀྱི་བསྟན་པའི་གསལ་བྱེད་ཅིག་ཏུ་ངོས་འཛིན་བྱས་ཡོད་པའང་དེ་ཙམ་ལོས་ཡིན།འདི་དག་གིས་ང་ཚོ་བོད་ལ་སྤུ་རྒྱལ་བཙན་པོའི་གདུང་རབས་དང་པོ་ནས་བོན་གྱི་བསྟན་པའི་གདུལ་སྒོ་ཤིན་ཏུ་དར་རྒྱས་ཆེ་བར་བསྟན་པར་མ་ཟད། དུས་དེ་ཙམ་ནས་བོད་ཀྱི་ཡུལ་དུ་དར་བ་རྒྱུ་བོན་ཙམ་མ་ཡིན་པར་འབྲས་བུའི་བོན་ཤིན་ཏུ་དར་རྒྱས་ཆེན་པོ་སོང་ཡོད་པར་ར་སྤྲོད་བྱས་འདུག དེའི་སྤུ་རྒྱལ་བཙན་པོ་རིམ་བྱུང་གིས་དད་པ་བྱེད་ས་ནི་ཡ་ཐོག་སྲིད་པའི་བོན་དང་། སྲིད་པ་རྒྱུད་ཀྱི་བོན་ཙམ་མ་ཡིན་པར་དེ་དག་ལས་ཐོད་དུ་བརྒལ་བའི་འབྲས་བུའི་བོན་ཡང་ཡོད་པར་གསལ་བཤད་བྱས་ཡོད།

			གསུམ། སྤུ་རྒྱལ་བཙན་པོའི་གདུང་རབས་དང་པོ་གཉའ་ཁྲི་ནས་རིམ་པར་བྱས་ཏེ་སོ་གཉིས་པ་གནམ་རུ་སློན་བཙན་བར་དུ་རྒྱལ་གྱི་གོང་ན་གཤེན་བཙུན་པའི་གཙིགས་བྱིན་ཏེ། བོད་རྗེ་རིམ་བྱོན་གྱི་རིང་དུ་གཤེན་བསྟེན་པའི་སྲོལ་རྒྱ་ཆེར་དར་བ་ཞིག་རེད།

			དུས་ཡུན་རིང་བོའི་བར་དུ་དར་རྒྱས་བྱུང་བ་དང་བསྟུན་གཤེན་གྱི་བོན་སྲིད་དང་། བཙན་པོའི་རྒྱལ་སྲིད་གཉིས་དོ་མཉམ་པར་གྱུར་སོང་བ་ཞིག་རེད། དེ་ལྟར་ཡིན་པའང《སྒྲ་འགྲེལ》ལས་ཚིག་དུམ་བུ་འགའ་དྲངས་ན། “རྒྱལ་གྱི་གོང་ན་གཤེན་བཙུན་པའི་རྩིགས་བྱིན་པ་ནི། སྐུ་ལ་རྩིགས་བྱིན་པ། དབུ་སྐྲ་སིལ་མ་རྩེ་རྒྱལ་ལ་བཅད་དང་སྟུང་དུ་མེད་པ་དང་། དར་སེང་ལ་དཀར་པོའི་འགྱིང་ཐོད་ལ། བྱ་རྒྱལ་རྒོད་ཀྱི་ལྡེམ་ཕོད་བཙུགས་པ་དང་།དབྱི་དཀར་སྤྱང་དཀར་གྱི་སླག་པ་ལ་སྟག་གཟིག་གུང་གསུམ་གྱི་གོང་ལག་བཏགས་བ་དང་། གྲལ་གཡས་ཀྱི་རུ་ལ་གཤེན་པོ་རྣམས་བཞུགས་པ་དང་། གཡོན་གྱི་རུ་ལ་བློན་པོ་རྣམས་ཀྱི་གདན། བར་གྱི་གོང་ལ་བཙན་པོ་བཞུགསསོ། །

			རྨངས(དམངས)ཕལ་པ་ནི་འོག་ན་བཀའ་སྡོད་དོ། །གསུང་ལ་རྩིགས་བྱིན་པ། གཤེན་ངག་ཚིག་གསུམ་མ་བྱུང་བར་རྒྱལ་པོས་བཀའ་མི་གསོལ་ལ་བློན་པོ་གྲོས་མི་འཆའ། གཤེན་གླུ་ཐེངས་གསུམ་མ་བླངས་པར་རྒྱལ་བློན་གླུ་བྲོ་མི་རོལ་ལོ། །ཐུགས་མཉེས་པའི་རྩིགས་སུ། སྟོང་ཕྲག་གི་ཐང་རྒྱལ་པོ་དང་མཉམ། བརྐུས་པའི་ཆལ་རང་འགྱུར་རྒུ་བཅུ་རུ་བྱས་ནས”ཞེས་གསལ་བ་དང་། བོད་རྒྱལ་དགུ་བ་སྤུ་དེ་གུང་རྒྱལ་དུས་སུ་བོད་དུ་རྒྱལ་སྲིད་དང་། བོན་སྲིད་པའི་ཐོ་ཆེན་བཙུགས་པས་སྤུ་དེ་གུང་རྒྱལ་གྱི་མཚན་ལ་ཐོ་ལེགས་བཙན་པོ་ཞེས་བཏགས་པ《ཡང་རྩེའི་འགྲེལ》དུ་གསལ། ད་དུང་ཐོ་ལེགས་བཙན་པོའི་སྐུ་རིང་དུ་མཐུ་ཆེན་གཤེན་དགུས་བླ་ན་མེད་པའི་བོན་གསུམ་སྤེལ། བླ་ན་མེད་པའི་བོན་གསུམ་ནི། ཕ་བླ་ན་མེད་པ་ནི་ཕ་རྒྱུད་བདེ་གཤེགས་དགོངས་བརྒྱུད། མ་བླ་ན་མེད་པ་མ་རྒྱུད་མཁའ་འགྲོ་བརྡ་བརྒྱུད།

			སྤྱོད་པ་བླ་ན་མེད་པ་སྲས་རྒྱུད་རྟོགས་ལྡན་ཉམས་བརྒྱུད་སོགས་བཞེད། དེ་དག་ལ་གནམ་བོན་གཤེན་པོ་ཆེ་གསུམ་ཡང་ཟེར། ཁྲི་གཉན་བཟུངས་བཙན་དང་། འབྲོང་གཉན་ལྡེ་རུ། སྟག་རིར་གཉན་གཟིགས། གནམ་རི་སློན་བཙན་བཞི་ལ་བོན་གྱི་ལོ་རྒྱུས་དཔྱད་ཡིག་འགའ་རེར་ཕུན་སུམ་ཚོགས་པའི་བོན་རྒྱལ་བཞི་ཞེས་རྒྱལ་པོ་དེ་དག་ནི་བོན་གྱི་བསྟན་པའི་ཁ་འཛིན་རྒྱབ་བརྟེན་དུ་བྱོན་པ་ལྟ་བུ་བཤད་ཡོད་ལ་བཙན་པོ་དེ་དག་གི་སྐུ་རིང་དུ་བོན་གྱི་བསྟན་པ་ཤིན་ཏུ་ནས་དར་རྒྱས་ཆེན་པོ་སོང་བ་ཞིག་རེད། ད་དུང་སྟག་རིར་གཉན་གཟིགས་སྐུ་རིང་དུ་རྒྱལ་གྱི་གོང་ན་གཤེན་བཙུན་པའི་གཙིགས་བྱིན་ཚུལ་བདག་གི་བརྩམས་ཆོས་གཞན［22］

			དུ་གསལ།

			མཆན།

			［1］རྩོམ་འདི་ནི་སྤྱི་ལོ2010ལོའི《ཞང་བོད་རིག་སྒོ》སྤྱིའི་དེབ་གསུམ་པའི་སྟེང་བཀོད་པ་ཞིག་ཡིན་ཡང་བདག་གི་ལག་དེབ་ཨང༥

			［2］འདིར་དཔྱད་བརྗོད་གོ་བདེ་ཅན་དུ་ཡོང་ཆེད་ཁྱུང་པོ་བློ་གྲོས་རྒྱལ་མཚན་གྱིས་མཛད་པའི《གླེང་གཞི་བསྟན་པའི་འབྱུང་ཁུངས》སུ་གསལ་བའི་ཚིག་དུམ་ཞིག་འདིར་དྲངས་པ་ལས་བོད་ཁམས་ལ་བོན་ཁམས་འབོད་པའི་བཞེད་ཕྱོགས་འདི་བོན་གྱི་ལོ་རྒྱུས་མང་དག་ཅིག་ནས་མཐོང་ཐུབ་པ་ཞིག་རེད།

			［3］ཁྱུང་པོ་བློ་གྲོས་རྒྱལ་མཚན་གྱིས་མཛད་པའི《གླེང་གཞི་བསྟན་པའི་འབྱུང་ཁུངས》ནང་གི་ཚིག་དུམ་ཞིག་དྲངས་པ་ཡིན།

			［4］ 《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ》ཞེས་པ་རུ་གསལ། རྩོམ་དེ་སྤྱི་ལོ2010ལོའི《ཞང་བོད་རིག་སྒོ》སྤྱིའི་དེབ་གྲངས་གསུམ་པ་རུ་གསལ། འདིའི་གསལ་བཤད་གོང་གསལ་མཆན་འགྲེལ་ཞིག་ལ་བྱས་ཡོད།

			［5］མཆན་འགྲེལ་ཨང༤བ་ལ་གཟིགས་རོགས།

			[6] རྩོམ་འདི་ཉིས་སྟོང་བཅུ་གཅིག་ལོའི《གཉའ་ཁྲི་བཙད་པོ》ལོ་དེབ་སྤྱིའི་དེབ་གྲངས་བཅུ་བདུན་པར་གསལ།

			[7] 《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ》ཞེས་པ་རུ་གསལ། རྩོམ་དེ་སྤྱི་ལོ2010 ལོའི《ཞང་བོད་རིག་སྒོ》སྤྱིའི་དེབ་གྲངས་གསུམ་པ་རུ་གསལ། དཔྱད་བརྗོད་དེའི་གསལ་བཤད་བདག་གི་དཔྱད་བརྗོད་ཨང༡པོར་གསལ།

			［8］ 《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ》ཞེས་པ་རུ་གསལ་རྩོམ་དེ་སྤྱི་ལོ2010ལོའི《ཞང་བོད་རིག་སྒོ》སྤྱིའི་དེབ་གྲངས་གསུམ་པ་རུ་གསལ། དཔྱད་བརྗོད་དེའི་གསལ་བཤད་བདག་གི་དཔྱད་བརྗོད་ཨང༡པོར་གསལ།

			［9］སྒོ་བཞི་མཛོད་ལྔ་ནི། ༡དཔོན་གསས་མན་ངག་ལུང་གི་བོན། ༢ཆབ་ནག་སྲིད་པ་རྒྱུད་ཀྱི་བོན། ༣ཆབ་དཀར་དྲག་པོ་སྔགས་ཀྱི་བོན། ༤འཕན་ཡུལ་རྒྱས་པ་འབུམ་གྱི་བོན། ༥མཐོ་ཐོག་སྤྱི་རྒྱུག་མཛོད་ཀྱི་བོན།

			［10］ 《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ》ཞེས་པ་རུ་གསལ་རྩོམ་དེ་སྤྱི་ལོ2010 ལོའི《ཞང་བོད་རིག་སྒོ》སྤྱིའི་དེབ་གྲངས་གསུམ་པ་རུ་གསལ། དཔྱད་བརྗོད་དེའི་གསལ་བཤད་བདག་གི་དཔྱད་བརྗོད་ཨངདང་པོར་གསལ།

			［11］དེ་ནི་འབྲི་གུང་ཡོན་ཏན་མགོན་པོ་སོགས་ཐུབ་བསྟན་པ་ཚོས་བོན་ལ་བཏགས་པའི་རྡོལ་འཁྱར་བསྒྱུར་གསུམ་སོགས་ཁོས་ཚད་མར་བཟུང་སྟེ་བཤད་པ་ལ་གོ

			[12] སྤྱི་ལོ2006ལོར་གསར་རྙེད་བྱུང་བོན་གྱི་དཔེ་རྙིང་ཞིག་ཡིན།

			[13]《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ》ཞེས་པ་རུ་གསལ།  རྩོམ་དེ་སྤྱི་ལོ2010ལོའི《ཞང་བོད་རིག་སྒོ》སྤྱིའི་དེབ་གྲངས་གསུམ་པ་རུ་གསལ། དཔྱད་བརྗོད་དེའི་གསལ་བཤད་བདག་གི་དཔྱད་བརྗོད་ཨང༡པོར་གསལ།

			[14] གཏམ་ཤུལ་དགའ་ཐང་ནས་རྙེད་པའི་བོན་གྱི་གནའ་དཔེ་བྱོལ་རབས་སོགས་དང་ཏུན་ཧོང་ཡིག་རྙིང་སོགས་བསྡུ་བ་ཡིན།

			[15]དཔྱད་བརྗོད་དེ2011ལོའི《མེས་པོའི་ཞལ་ལུང》སྤྱིའི་དེབ་ཨང་གསུམ་པ་རུ་གསལ།

			[16] དཔྱད་བརྗོད་དེ2011 ལོའི《སྣང་གསལ་མེ་ལོང》སྤྱིའི་དེབ་དང་པོ་རུ་གསལ།ལོ་དེབ་དེ་ནི་སྤྱི་ལོ༡༠༡༡ལོར་ཁམས་ལི་ཐང་འགྲོ་མགོན་དགོན་པ་ནས་གསར་དུ་ཐོན་པ་ཞིག་རེད།

			［17］ 《དེབ་ཐེར་ཀུན་གསལ་མེ་ལོང》སོགས་བྱས་འབྱུང་ལོ་རྒྱུས་འགའ་རེར་གསལ།

			［18］རྩོམ་འདི་ནི2005ལོའི《གླང་དར་མ》སྤྱིའི་དེབ་ཨང༡པོའི་སྟེང་བཀོད་པ་ཞིག་རེད།

			［19］དཔྱད་ཡིག་འགའ་རེར་འཚེ་མི་གཤེན་གྱི་དམུ་རྒྱལ་དང་། མཚེ་མི་དམུ་རྒྱལ་སོགས་བྲིས་ས་ཡོད།

			［20］འདུ་གནས་བཞི་བཅུ་རྩ་ལྔ་འདི་ནམ་མཁའི་ནོར་བུས་མཛད་པའི《ཞང་བོད་ལོ་རྒྱུས་ཏི་སེའི་འོད》སོགས་དང་། དེའི་གྲངས་ཟིན་ཙམ་བདག་གི་དཔྱད་བརྗོད་ཨང༦པར་གཟིགས་རོགས།

			［21］ 《བོན་གྱི་བྱུང་ཚུལ་དར་རྒྱས་གསལ་བའི་མེ་ལོང》སོགས་སུ་གསལ། བོན་གྱི་བྱུང་ཚུལ་འདི་ནི་སྤ་བསྟན་རྒྱལ་བཟང་བོའི《བསྟན་པའི་རྣམ་བཤད་དར་རྒྱས་གསལ་བའི་སྒྲོན་མེ》ཡིན་ལ། ངའི་ལག་ཏུ་ཡོད་པའི《དར་རྒྱས་གསལ་སྒྲོན》ལག་བྲིས་མའི་མཚན་དུ《བོན་གྱི་བྱུང་ཚུལ་དར་རྒྱས་གསལ་བའི་མེ་ལོང》ཞེས་གསལ་བ་ལས། 《བསྟན་པའི་རྣམ་བཤད་དར་རྒྱས་གསལ་སྒྲོན》ཞེས་པའི་མཚན་མ་རེད།

			དཔྱད་གཞིའི་ཡིག་ཆ།

			

			༡ 《གཡུང་དྲུང་ལས་རྣམ་པར་དག་པའི་རྒྱུད》（བཀའ）ཡོང་ཁུངས་བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 1996

			༢ 《སྲིད་པ་རྒྱུད་ཀྱི་ཁ་བྱང》ལག་བྲིས་དབུ་མེད་ཅན།

			༣ གོང་བ་ཀླུ་འབུམ་རྒྱལ་གྱིས་བསྡུ་སྒྲིག་བྱས་པའི《ཏུན་ཧོང་ནས་ཐོན་པའི་བཙན་པོ་རིམ་བྱུང་གི་དོན་ཆེན་གནད་བསྡུས་ཀྱི་ལོ་ཚིགས》མི་རིགས་དཔེ་སྐྲུན་ཁང་། 2006

			༤ཞོལ་རྡོ་རིང་ཕྱི་མ། པ་ཚབ་པ་སངས་དབང་འདུས་ཀྱི《སྤུ་རྒྱལ་བོད་ཀྱི་རྡོ་བརྐོས་ཡི་གེ་ཕྱོགས་བསྒྲིགས་མ་ཡིག་དག་བཤེར་དང་དེའི་ཚིག་འགྲེལ་དྭངས་སང་གངས་

			ཆུ》ཡོང་ཁུངས་བོད་ལྗོངས་མི་དམངས་དཔེ་སྐྲུན་ཁང་། 2011༥དགེ་ཆོས་ཀྱི《དེབ་ཐེར་དཀར་པོ》མི་རིགས་དཔེ་སྐྲུན་ཁང་། 2002

			༦ཁྱུང་པོ་བློ་གྲོས་རྒྱལ་མཚན་གྱིས་མཛད་པའི《གླེང་གཞི་བསྟན་པའི་འབྱུང་ ཁུངས》《གངས་ཏི་སེའི་བོན་གཞུང་རིག་མཛོད》ཡོང་ཁུངས་མི་རིགས་དཔེ་སྐྲུན་ཁང་། 2010

			［22］རྒྱལ་གྱི་གོང་ན་གཤེན་བཙུན་པའི་གཙིགས་བྱིན་ཚུལ་གྱི་དཔྱད་བརྗོད་ཅིག བདག་གིས《མེས་པོའི་ཞལ་ལུང》དེབ་དང་པོའི་སྟེང་བཀོད་མོར་བདག་གི་ལག་དེབ་ཨང༥བའི་ནང་རྩོམ་དེ་སླར་ཡང་འདེམ་སྐབས་བཟོ་བཅོས་ཉུང་ཙམ་བྱས་ཡོད།

			༧《ནག་པོ་བདུད་ཀྱི་ལྡ་ཟོར་དབུ་ཕྱོགས》རྩོམ་པ་པོ་མི་གསལ། ལག་བྲིས་མ་དབུ་མེད་ཅན།

			༨ བཙན་ལྷ་ངག་དབང་ཚུལ་ཁྲིམས་ཀྱིས་རྩོམ་སྒྲིག་བྱས་པའི《བརྡ་སྤྲོད་གསེར་གྱི་མེ་ལོང》ཡོང་ཁུངས་མི་རིགས་དཔེ་སྐྲུན་ཁང་། 1997

			༩གོང་བ་ཀླུ་འབུམ་རྒྱལ་གྱིས་བསྡུ་སྒྲིག་བྱས་པའི《ཏུན་ཧོང་ནས་ཐོན་པའི་བཙན་པོ་རིམ་བྱུང་གི་ལོ་རྒྱུས》མི་རིགས་དཔེ་སྐྲུན་ཁང་། 2006

			༡༠ངག་དབང་མཐུ་བསྟན་གྱིས་བརྩམས་པའི《བོད་ལྗོངས་གནའ་ཤུལ་གནས་མཆོག-འཁོར་ཆགས་དགོན་པ》ཡོང་ཁུངས་བོད་ལྗོངས་མི་དམངས་དཔེ་སྐྲུན་ཁང་། 2009ཧྥ་རན་སིའི་རྒྱལ་གཉེར་དཔེ་ཁང་དུ་ཡོད་པའི《ཏུན་ཧོང་ཡིག་རྙིང》སྲོང་བཙན་དཔེ་མཛོད་ཁང་། 2010

			༡༢སྤ་བསྟན་རྒྱལ་བཟང་བོས་མཛད་པའི《བོན་གྱི་བྱུང་ཚུལ་དར་རྒྱས་གསལ་བའི་མེ་ལོང》ལག་བྲིས་དབུ་མེད་ཅན།

			༡༣ནམ་མཁའི་ནོར་བུས་མཛད་པའི《ཞང་བོད་ལོ་རྒྱུས་ཏི་སེའི་འོད》ཡོང་ཁུངས་ཀྲུང་གོ་བོད་ཀྱི་ཤེས་རིག་དཔེ་སྐྲུན་ཁང་། 1996

			༡༤ཕུན་ཚོགས་ཚེ་རིང་གིས་བརྩམས་པའི《དེབ་ཐེར་ཀུན་གསལ་མེ་ལོང》ཡོང་ཁུངས་བོད་ལྗོངས་མི་དམངས་དཔེ་སྐུན་ཁང་། 2006

			༡༥《གླང་དར་མ》སྤྱིའི་དེབ་ཨང༡པོ། 2005

			༡༦ཁུ་ཙ་ཟླ་འོད་ཀྱིས་དུས་རབས་བཅུ་གཅིག་པའི་ནང་གཏེར་ནས་བླངས་པའི《ཕུར་པའི་དོན་བསྡུས》སི་ཁྲོན་མི་རིགས་དཔེ་སྐྲུན་ཁང་། 2008

			༡༧《མེས་པོའི་ཞལ་ལུང》སྤྱིའི་དེབ་ཨང༣པ་རུ་གསལ། 2011

			༡༨《སྣང་གསལ་མེ་ལོང》སྤྱིའི་དེབ༡པོ་རུ་གསལ། 2011

			༡༩《གཉའ་ཁྲི་བཙད་པོ》སྤྱིའི་དེབ་ཨང༡༧པ། 2011

			༢༠ 《གཏམ་ཤུལ་དགའ་ཐང་འབུམ་པ་ཆེ་ནས་གསར་རྙེད་བྱུང་བའི་བོན་གྱི་གནའ་དཔེ་བདམས་བསྒྲིགས》ཡོང་ཁུངས་བོད་ལྗོངས་དཔེ་རྙིང་དཔེ་སྐྲུན་ཁང་། 2007

			༢༡《བོན་གྱི་ལོ་རྒྱུས་ཡིག་ཆ་ཕྱོགས་སྒྲིག》ཡོང་ཁུངས་བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 2010

			༢༢《བོད་ཀྱི་རྡོ་རིང་དང་དྲིལ་བུའི་ཁ་བྱང》ཡོང་ཁུངས་མི་རིགས་དཔེ་སྐྲུན་ཁང་། 1984

			༢༣སྐྱོགས་སྟོན་རིན་ཆེན་བཀྲ་ཤིས་ཀྱིས་མཛད་པའི《བརྡ་གསར་རྙིང་གི་རྣམ་བཞག་ལི་ཤིའི་གུར་ཁང》མི་རིགས་དཔེ་སྐྲུན་ཁང་། 1981

			༢༤རྗེ་རིན་པོ་ཆེའི《ས་ལམ་རྣམ་འབྱེད་འཕྲུལ་གྱི་སྒྲོན་མེ》ཡོང་ཁུངས་སྣང་དགོན་ཤིང་དཔར་མ།

			

			

			

			

			

		

	
		
			ཕྱྭ་རྗེ་ཡབ་བླ་བདལ་དྲུག་གིས་བོད་ཀྱི་སྲིད་འབྱོར་རིག་གསུམ་ཐོག་གོ་གནས་ཇི་ལྟ་བུ་ཞིག་བཟུང་ཡོད་པའི་ཐོག་མའི་དཔྱད་གླེང་།

			དཔྱད་གཞིའི་ཡིག་ཆ་ཁག་ཏུ་ཡབ་བླ་བདལ་དྲུག་དང་། ཡབ་ལྷ་བདག་དྲུག་ཅེས་འབྲི་སྟངས་མི་འདྲ་བ་ཆེ་ཁག་གཅིག་གཉིས་ཙམ་བྱུང་མོད། རྩ་བའི་ཆ་ནས་མྱི་གཅིག་གི་མིང་ཡིན་པར་གཤམ་ནས་གསལ་ཁ་ཙམ་འདོན་རྒྱུ་ཡིན། བདག་གིས་གཞུག་ནས་སྤྱི་

			རྒྱུགས་སུ་སོང་བ་ཡབ་བླ་བདལ་དྲུག་ཅེས་པའི་འབྲི་སྟངས་གཙོ་བོ་བཀོལ་རྒྱུ་ཡིན། དེ་ཡང་ཡབ་བླ་བདལ་དྲུག་ནི་གནའ་རབས་བོད་ཀྱི་བཙད་པོའི་རྒྱུད་ཁུངས་གཙང་མ་གཏུགས་ས་དང་།བཙད་པོའི་རྒྱལ་སྲིད་མ་ཚུགས་གོང་གི་བོད་ཀྱི་ཆོས་སྲིད་གཉིས་ཀྱི་མ་རྐང་ལྟ་བུ་གྱུར་པ་ཞིག་ཀྱང་ཡིན་པས། བོད་ཀྱི་ལོ་རྒྱུས་བྱུང་རིམ་འཆད་པ་དང་། འབྲི་བ་གང་གི་ལས་སུ་ཞུགས་ཀྱང་ཐོག་མར་ཡབ་ལྷ་བདལ་དྲུག་ལ་ངོས་ཟིན་ཙམ་མེད་ན་དེ་ནི་འབེན་མ་རིག་པར་མདའ་འཕངས་པ་དང་གཉིས་སུ་མེད་པ་ཞིག་ཀྱང་རེད།

			དང་པོ། 《ཏུན་ཧོང་བོད་ཀྱི་ལོ་རྒྱུས》ལས་གསལ་བའི་ཡབ་ལྷ་བདག་དྲུག་ཅེས་པ་ལ་གཞིགས་ཏེ་བཤད་པ།

			རང་ལ་མཚོན་ན་ཡབ་བླ་བདལ་དྲུག་ཅེས་པ་ལ་ཐོག་མ་ནས་ངོས་ཟིན་བྱ་རྒྱུའི་ཤེས་སྟོབས་མ་འཕེལ་བ་ཙམ་མ་གཏོགས་བོན་གཞུང་ཀློག་པ་པོ་དང་། འདོན་པ་པོ་ཡང་ན་འབྲི་བ་པོ། སློབ་པ་པོ་ཞིག་ཡིན་པའི་ཆ་ནས་ཡབ་བླ་བདལ་དྲུག་ཅེས་པའི་མཚན་འདི་མང་པོ་རིག་མྱོང་། རྒྱུ་མཚན་ཡབ་བླ་བདལ་དྲུག་སོགས་བོན་གཞུང་དག་ན་སྲིད་པའི་ལྷ་རབས་ཀྱི་གྲས་སུ་བརྫངས་པའི་ལྷ་དེ་དག་བོན་གྱི་གཞུང་ལུགས་ག་ས་གང་ནས་མཐོང་ཐུབ་པ་ཞིག་རེད་ཅེས་བཤད་ཆོགབོད་ཀྱི་རྒྱལ་པོ་ཐོག་མ་གཉའ་ཁྲི་བཙད་པོའི་ཁྲུངས་གནས་ཐིམ་གསུམ་གྱི་ཕྱོགས་ལ་བོད་ཀྱི་ལོ་རྒྱུས་དག་ལས་གྲོས་ཁ་གཅིག་

			མཐུན་བྱུང་མེད་པར་མ་ཟད་འདི་ལ་རྩོད་ཉོག་གི་རིམ་པའང་མང་དུ་བྱུང་བ་དང་། རྩོད་ཉོག་རྒྱུན་སྐྱོང་གི་རྒྱུད་འཛིན་པའང་མང་པོ་འཕེལ་ནས་ཡོང་བ་ཞིག་རེད། 《ཏུན་ཧོང་ལས་ཐོན་པའི་བཙན་པོ་རིམ་བྱུང་གི་ལོ་རྒྱུས》ལས་གསལ་བ་ལྟར་ན་ཉག་ཁྲི་བཙན་པོ་ཡབ་ལྷ་བདག་དྲུག་ལ་སྲས་བདུན་ཡོད་པའི་ཁྲྀའི་བདུན་ཚིགས་ཀྱི་སྲས་ཡིན་པར་གཅིག་ཙམ་མིན་པར་གསལ་ཡང་།《ཡི་གེ་ལྷ་གྱེས་ཅན》གྱི་གཞུང་དུ་ཡབ་ལྷ་བདལ་དྲུག་

			དང་དམུ་བཙུན་སྨན་དུ་བཤོས་པའི་སྲས་བརྒྱད་ཡོད་པར་བསྟན་ཡོད། དེ་ནི་ཡར་གྱི་གཅེན་གསུམ［1］། མར་གྱི་གཅུང་གསུམ［2］།ཁྲི་བར་གྱི་བདུན་ཚིགས། སྲིང་མོ་ཐང་མོ་ལྷ་མོ་དང་བརྒྱད་ཡིན། དེ་ལ་རྩ་བའི་ཆ་ནས་གནོད་པ་མེད་དེ《ཏུན་ཧོང》དང《སྟོད་ལྷ་རབས》［3］གཉིས་ཀྱི་ནང་དུ་ཁྲི་བར་གྱི་བདུན་ཚིགས་དང་། ཡར་གྱི་གཅེན་གསུམ། མར་གྱི་གཅུང་གསུམ་ཡོད་པར་འདྲ་བར་མ་ཟད། བོད་རྒྱལ་ཁྲི་ཉག་ཁྲི་བཙད་པོ་ཁྲི་བར་བདུན་ཚིགས་ཀྱི་སྲས་ཡིན་པར་གཅིག་རྒྱབ་གཅིག་གིས་བཟུང་ཡོད་པ་ཞིག་ཀྱང་རེད

			［༡］། མི་འདྲ་ས་ནི《ཡི་གེ་ལྷ་གྱེས་ཅན》དུ་སྲིང་མོ་ཐང་མོ་ལྷ་མོ་ཞེས་པ་ཞིག་ལྷག་ཏུ་ཡོད་པར་བསྟན་པའི་གྲངས་ཀ་མ་མཚུངས་པ་ཙམ་རེད། ད་དུང་དེའི་སྐོར་བཀའ་གཙིགས་ཀྱི་ཡི་གེ་གྲགས་པའི་རྐོང་པོ་གཡུང་དྲུང་འཛིན་གྱི་རྡོ་བརྐོས་སུའང་གསལ། དེ་བས་བོད་བཙན་པོའི་རིགས་རྒྱུད་འདི་ཡབ་བླ་བདལ་དྲུག་གི་རིགས་རུས་དང་། ཡབ་བླ་བདལ་དྲུག་བཙན་པོའི་རྒྱལ་ས་མ་ཆགས་སྔོན་དུ་ཡོད་པའི་གལ་འགངས་ཆེ་བའི་ལྷ་ཞིག་གམ་མི་ཞིག་ཡིན་པར་ཐག་བཅད་དེ་བཤད་ན་ཆོག་གིལྷག་པར་ཡབ་ལྷ་བདག་དྲུག་ནི་གནམ་ནས་བབས་པའི་ལྷ་ཚོགས་ཀྱི་གོང་ན་བཞུགས་པ་ཞིག་ཡིན་པར་ཏུན་ཧོང་ནས་ཐོན་པའི་བཙན་པོ་རིམ་བྱུང་གི་ལོ་རྒྱུས་སྐོར་དུ་གསལ་བ་མ་ཟད་རྩོམ་འདིའི་ཆོ་རབས་ཕྱི་མ་རྣམས་སུ་དེའི་སྐོར་གསལ་ཁ་ཅུང་ཞིག་འདོན་ཨེ་ཐུབ་བལྟ་རྒྱུ་ཡིན། ཞོར་འཕྲོས་ཙམ་དུ་བཤད་རྒྱུ་ཞིག་ལ་བོད་ཀྱི་ལོ་རྒྱུས་རྣམས་སུ་བཤད་རྒྱུ་བོད་རྒྱལ་གཉའ་ཁྲི་བཙན་པོ་གནམ་ནས་བབས་པའི་བཤད་ཕྱོགས་བུད་པའི་གཏན་ཚིགས་དངོས་གནས་པ་ནི་གནམ་རིམ་པ་བཅུ་གསུམ་དུ་བགྲང་པའི་སྟེང་བཞུགས་པའི་ཡབ་བླ་བདལ་དྲུག་ལས་གཉའ་ཁྲི་བཙན་པོ་མཆེད་འོང་བ་ཞིག་ཡིན་པར་གནད་རྩར་བཟུང་ཡོད་པའང《སྲིད་རྒྱུད》སོགས་བོད་ཀྱི་ལོ་རྒྱུས་རྙིང་ཤོས་དག་ལས་ཏག་ཏག་མཐོང་ཐུབ་པ་ཞིག་རེད།

			གཉིས་པ། 《གཏམ་ཤུལ་དགའ་ཐང་ནས་རྙེད་པའི་བོན་གྱི་གནའ་དཔེ་གནག་རབས》

			ལས་གསལ་བའི་ཡབ་བླ་བདལ་དྲུག་ལ་གཞིགས་ཏེ་བཤད་པ།

			སྐབས་འདིར་ངའི་ཡབ་བླ་བདལ་དྲུག་དང་དུས་མཉམ་གྱི་ལྷ་དང་གཤེན་པོ་ཅི་རིགས་པ་ཞིག་ངོས་འཛིན་བྱས་ཏེ་ཡབ་བླ་བདལ་དྲུག་སྐོར་ནས་བོད་ཀྱི་ལོ་རྒྱུས་འགའ་རེར་འཁྱོག་བཤད་བྱས་པའི་གཤེན་རབ་མྱི་བོའི་འཁྲུངས་ལོ་མར་དྲུད་པར་ཅུང་ཞིག་བཤད་ན་ཧ་ཅང་སྟབས་བདེ་བོ་འདུག《བྱོལ་རབས》སུ་གནམ་གྱི་བོན་མོ་སྡིང་ང་སྡིང་ལོམ་དང་སའི་བོན་མོ་འབྱོ་ར་འབྱོར་འཇོང་གཉིས་ཀྱིས། ཤེལ་གྱི་མོ་རྡེའུ་བཞི་བཅུ་རྩ་གཉིས་ལ་

			གཏོ་དང་མོ་བགྱིས་པ་ལ། བདུད་དང་ལྟས་ངན་གྱི་པྲ་ལྟས་བབས་པས། དེ་བཟློག་ཆེད་ཡབ་བླ་བདལ་དྲུག་གིས་གཤེན་བཞི་སྤྱན་དྲངས་པ་གསལ།［4］《བྱོལ་རབས》སུ་ཡབ་བླ་བདལ་དྲུག་གི་མཚན་ལྔ་ཙམ་མཐོང་རྒྱུ་ཡོད་པར་མ་ཟད། རྗེ་ཡབ་བླ་བདལ་དྲུག་ཅེས་པའི་མཚན་ཟུར་དུ་རྗེ་གསལ་བར་བལྟས་ན། ཡབ་བླ་བདལ་དྲུག་ཅེས་པ་མིའམ་ལྷ་རང་ག་བ་ཞིག་མ་ཡིན་པར་སྐབས་དེའི་སྤྱི་ཚོགས་སུ་རྗེ་བོ་ཡི་གོ་གནས་ཟིན་པ་ཞིག་ཡིན་པར་མཚོན་ཡོད་པར་མ་ཟད་དེའི་ཤེས་བྱེད་དུ《ཡི་གེ་ལྷ་གྱེས་ཅན》དུ”གཅེན་ཡབ་ལྷ་དྲུག་དེ་གནམ་རིམ་པ་བཅུ་གསུམ་གྱི་སྟེང་ན་ལྷ་ཐམས་ཅད་ཀྱི་རྗེ་མཛད། མཐོ་ལ་ཡོགས་ཀྱི་མངའ་བདག་དམའ་བྱིངས་ཀྱི་རྒྱན་རྐྱེན། ཟ་མ་ཕུད་ཀྱི་མངའ་བདག་གོ”ཞེས་པ་དེ་དང་། 《ཏུན་ཧོང་ཡིག་རྙིང》ལས”གནམ་ལྷབ་ཀྱྀ་བླ་ན་ཡབ་བླ་བདག་དྲུག་བཞུགས”ཞེས་པ་གསལ་བ་གཉིས་གཅིག་རྒྱབ་གཅིག་དང་རྫ་རྒྱབ་གངས་ཀྱི་ཚུལ་དུ་སོང་ཡོད།གནམ་རིམ་པ་བཅུ་གསུམ་ཞེས་པ་ནི་ཡར་གཡེན་གཉེན་པོ་བཅུ་གསུམ་གྱི་ས་ལ་ཟེར། འདིར་བཤད་དགོས་པ་ཞིག་ལ་ཡར་གཡེན་གྱི་སྐོར་ནི་བདག་གི་རྩོམ་གཞན［5］དུ་གསལ་བས་འདིར་མ་བྲིས།ཡང《བྱོལ་རབས》སུ”གཤེན་རབ་འིས་ཕྱག་རྒྱ་འོལ་བཏབ།

			ཤུལ་ཀྱི་ཁྲི་མདོར་བྱོལ་དེ་བོར། གནའ་སུ་འི་བྱོལ་ན། རྗེ་ཡབ་བླ་བདལ་དྲུག་ཀྱི་བྱོལ”ཞེས་གསལ་བ་དང་གོང་དུ་ཡབ་བླ་བདལ་དྲུག་གིས་གཤེན་བཞི་སྤྱན་དྲངས་སོ་ཞེས་པར་གཞིགས་ཏེ་བཤད་ན་གཤེན་རབ་མི་བོ་དང་ཡབ་བླ་བདལ་དྲུག་གཉིས་དུས་མཉམ་

			ཡིན་པར་ཧ་ཅང་ཤེས་ཐུབ་ཀིདེ་ནས་རྒྱལ་སིལ་མ་བཅུ་གཉིས་ཀྱི་དབང་བགྱིས་ཏེ། ཡུལ་གྱི་མིང་ཡང་ཧོས་པོ་ཁ་བརྒྱད་བྱ་བ་ལགས་སོ། །དེ་དུས་སུ་རྒྱལ་བོན་ཐོད་དཀར་བྱུང་སྟེ། རྒྱལ་གྱི་བཀུར་སྟི་བོན་ལ་བགྱིས་ཏེ། རྒྱལ་གོང་ན་བོན་དང་གཤེན་གཉན་པ་ལགས་སོ། །དེ་ནས་བོད་ཀྱི་སྤུ་རྒྱལ་བཙད་པོས་མངའ་བགྱིས་ཏེ་ཡུལ་གྱི་མིང་ཡང་བོད་ཡུལ་སོག་ཁར་བཏགས་ཞེས་པ《གླེ ང་གཞི་བསྟན་པའི་འབྱུང་ཁུངས》སུ་དྲངས་པའི《ཤེལ་བྲག་བོན་གཏེར》དུ་གསལ་བ་ལ་གཞིགས་ཏེ་བཤད་ནའང་བོད་རྗེ་གཉའ་ཁྲི་བཙད་པོའི་སྔོན་དུ་གཤེན་རབ་མི་བོ་ཡོད་པར་ཧ་ཅང་གསལ་བར་མ་ཟད་རྒྱལ་ཕྲན་སིལ་མ་བཅུ་གཉིས་ཀྱི་སྐབས་སུ་རྒྱལ་བོན་ཐོད་དཀར་བྱུང་གཤེན་རབ་མི་བོར་འཁྲུངས་པར་བསམས་ན། ཡབ་བླ་བདལ་དྲུག་སྟོན་པ་གཤེན་རབ་དང་དུས་མཉམ་ཡིན་པ། གཉའ་ཁྲི་ཡབ་བླ་བདལ་དྲུག་གི་སྲས་ཀྱི་སྲས་ཡིན་པར་དུས་ཀྱི་སྟེང་ནས་ཀྱང་ཧ་ཅང་འགྲིག་པའི་རྣམ་པ་ཞིག་བསྟན་ཡོད། དེ་བས་ཕྱིས་འབྱུང་བོད་ཀྱི་ལོ་རྒྱུས་འགའ་རེར་སྟོན་པ་གཤེན་རབ་ཀྱི་འཁྲུངས་ལོ་མར་དྲུད་ཅི་ཐུབ་བྱས་ཏེ་ཤཱཀྱ་ཐུབ་པ་དང་།གཉའ་ཁྲི་སོགས་ཀྱི་མར་སྣེ་ཞིག་ཏུ་བརྫངས་པའི་ཆོས་ལུགས་གྲུབ་མཐའི་གཡོ་ཆོས་ཆེད་དུ་བཟོས་པའི་ལོ་རྒྱུས་དེ་དག་གི་ཨོང་རྐུབ་ཕུད་བཞག་ཡོད་པ་ཞིག་རེད། ལྷག་པར་དུ《བྱོལ་རབས》སུ་གཤེན་རབ་ཀྱིས་གླུད་མདོས་ཀྱི་ཆོ་གའི་སྒོ་ཕྱེས་ཏེ་ཡབ་བླ་བདལ་དྲུག་གི་བདུད་དང་། ལྟས་ངན་པ་དེ་དག་བཟློག་པར་བྱས་པའང་གསལ་བས། གཤེན་རབ་མི་བོ་ནི་རྗེ་ཡབ་བླ་བདལ་དྲུག་གི་མཆོད་གནས་འགངས་ཆེན་ཞིག་ཡིན་པའང་མཚོན་གིདེ་བས་འུ་ཚོས་ཆོས་ལུགས་ཆེད་དུ་བཟོས་པའི་ལོ་རྒྱུས་དག་ལ་ང་ཚོས་ནམ་ཡང་དོགས་ཟོན་ནན་མོར་བྱ་རྒྱུ་ནི་བོད་ཀྱི་ལོ་རྒྱུས་རྣལ་མ་ཤེས་པའི་རྩ་བའི་གཞི་རྩ་རུ་སེམས།

			གསུམ་པ། བོན་གྱི་གཞུང་ལུགས་རྣམས་སུ་ཡབ་བླ་བདལ་དྲུག་ཅེས་པ་ཇི་ལྟ་བུ་ཞིག་ངོས་འཛིན་བྱས་ཡོད་ཚུལ་ལ་གཞིགས་པ།

			ཡབ་བླ་བདལ་དྲུག་ནི《དྲན་པའི་མཛོད་སྒོ》རུ་ཕྱྭ་སྲས་ལྕམ་དྲལ་བརྒྱད་ཅེས་པའི་གདགས་ཀྱི་དྲལ་བཞི་དང་། སྲིབས་ཀྱི་ལྕམས་བཞི་ཞེས་པའི་གདགས་ཀྱི་དྲལ་བཞིའི་གྲས་ཡིན་པར་བསྟན་ཡོད［6］པར་མ་ཟད་སྲིད་པའི་ལྷ་རབས་མཆེད་བཞིའི［7］གྲས་ཤིག་ཀྱང་ཡིན་པར《སྟོད་ལྷ་རབས》སུ་གསལ། ཡབ་བླ་བདལ་དྲུག་ཅེས་པའི་ཡབ་བླ་ཞེས་པ་ཇི་ལྟར་ཐོགས་ཞེས་ན་སྲིད་སྐོས་ཕྱྭ་གསུམ་གྱི་ཡབ་བླ་ཡིན་པས་བཤད［8］ལ། ཕྱྭ་ཞེས་པ་གཡང་ལ་གོ་དུས་དང་། རིགས་ལ་གོ་དུས་སོགས་མ་ངེས་པ་ཞིག་ཡིན་པས། འདི་ནས་ཕྱྭ་རྗེ་ཞེས་པ་དཔྱད་པ་ཇི་ལྟ་བུ་ཞིག་ལ་གཏོང་དགོས་མི་ཤེས་མོད། སྤྱིར་ན་གཡང་ལྟ་བུ་ལ་གོ་བའི་དབང་དུ་བཏང་ན་གནམ་ནས་བབས་པའི་དོན་ལ་གོརིགས་ལྟ་བུའི་དབང་དུ་བཏང་ན་ཕྱྭ་ཞེས་པ་མི་རིགས་དང་། དམུ་ཞེས་པ་ལྷ་རིགས་དང་། གཙུག་ཅེས་པ་ཀླུ་རིགས་སུ་བཤད་པར་སྣང་གི  ཡིན་ན་འདི་ནས་དཔྱད་ཡིག་སོགས་ཀྱི་གོང་བསྒྲིགས་ཏེ་ཡོང་ན་གཡང་ཞེས་པ་གནད་ཐོག་ཏུ་ཁེལ་ཡོད་པ་ཞིག་རེད་སྙམ། དེས་ན་ཕྱྭ་རྗེ་ཞེས་པ་མགོན་བཙུན་ཕྱྭ་ཡི་ཡུལ་གྱི་གཡང་རྗེ་ཡིན་པས་དེ་ལྟར་ཐོགས་པ་ཞིག་རེད། དེའི་ཤེས་བྱེད་དུ་ཡེ་སྲིད་ཕྱྭ་ཡི་རྒྱལ་པོ་ཡིས། ལྷ་སྲས་སྒམ་པོ་ལ［9］། ཕྱྭ་ཆེ་ཡབ་ལྷ་བདལ་དྲུག་ལ་གཡུང་དྲུང་ཕྱྭ་ལ་གཞི་འཚོལ་དུ་བཏང་སྟེ་ཕྱྭ་མཁར་གསང་བ་རྩེ་དགུ་ནས་ཕྱྭ་སྲས་སྒམ་པོས་ཕྱྭ་གཞི་འབུལ་བའི་ཚུལ་སོགས《མུ་ཡེ་པྲ་ཕུད་ཕྱའི་མཐར་ཐུག》ཅེས་པར་གསལ། ཡབ་བླ་བདལ་དྲུག་གིས་བོན་གྱི་གཞུང་ལུགས་དག་ན་གོ་ས་ཇི་ལྟ་བུ་ཞིག་ཟིན་ཡོད་ཟེར་ན། གསོལ་མཆོད་བྱེད་ཡུལ་གྱི་ལྷ་འགངས་ཆེན་ཞིག་གི་གོ་གནས་བཟུང་ཡོད་པར《མིའུ་རིགས་བཞི་ལྷ་སེལ་ལྷ་མཆོད》ཅེས་པ་རུ”གནམ་གྱི་ལྷ་རབས་མཆེད་དགུ་དང་། བར་གྱི་ལྷ་རབས་མཆེད་བཞི་དང་། ས་ལྷ་སུམ་བརྒྱ་དྲུག་ཅུ་དང་། འཛམ་གླིང་དབུས་ཀྱི་ཏི་སེ་དང...གསོལ་ལོ་ལྷ་རྣམས་དུས་སུ་གསོལ། མཆོད་དོ་ལྷ་རྣམས་དུས་སུ་མཆོད། འདི་ཡང་མར་གྱི་ཟེ་བ་ཅན། འདི་ཡང་གསེར་གྱི་ཡ་གད་ཅན། འདི་ཡང་སྐྱེམས་ཀྱི་རྩང་ནན་ཅན།

			སྔ་བཅོལ་ལས་ཀྱི་གཏང་རག་གསོལ”ཞེས་དང་།《སྐྱེ་སྒོ་གཅོད་པའི་མདོ》རུ”ཡབ་བླ་བདལ་དྲུག་ཕྱྭ་བླ་དང་། །ཡོངས་སུ་དག་པ་ལ་སོགས་ཏེ། །ལྷ་ཡི་སྡེ་ཚོགས་ཐམས་ཅད་ལ། །

			ཕྱག་འཚལ་སྡིག་བཤགས་མཆོད་པ་འབུལ”དེ་ལྟར་དེ་དང་དེ་ཡི་རིགས་འདྲ་མོ་ཤིན་ཏུ་མང་མོད་ཡིག་ཚོགས་ལ་དོགས་ཕྱིར་དང་། དགོས་པ་ཆེར་མ་མཐོང་བས་དེ་ཙམ་བྱས་པ་ཡིན། ཡིག་རྙིང་དཔྱད་གཞུང་རྣམས་སུ་ཡབ་ལྷ་དང་ཡབ་བླ་གཉིས་གང་བདེར་བཀོད་པ་དང་། ཏུན་ཧོང་ནས་ཐོན་པའི་བཙན་པོ་རིམ་བྱུང་གི་ལོ་རྒྱུས་ལས་གསལ་བའི་ཡབ་བླ་བདག་དྲུག་དང་། སྟོད་ལྷ་རབས་ལས་གསལ་བའི་ཡབ་ལྷ་བདལ་དྲུག་གཉིས་མི་གཅིག་ཡིན་པར་ཁྲི་བར་བདུན་ཚིགས་ཀྱི་ཡབ་ཡིན་པར་གཉིས་ཀར་གསལ་བས།

			ཡབ་ལྷ་བདལ་དྲུག་དང་། ཡབ་བླ་བདག་དྲུག་གཉིས་གཅིག་ཡིན་པར་གསལ་ཁ་ཙམ་ཞོར་དུ་བཏོན་པའོ། །

			［1］རོང་རྩོལ་པོ། ཁྲི་ཁ་སྟག་གཟིག ཐན་ཚོ་ཟོ་འབྲང་།

			［2］ལྷེ་རྗེ་གུང་རྩན། ལྷེ་རྗེ་ཐོག་རྩན། ལྷེ་རྗེ་ཟིན་གདགས།

			［3］ཡི་གེ་ལྷ་ཅན་ཞེས་པའི་མཚན་གཞན་ཡིན།

			［༡］ ཡིན་ནའང《སྒྲ་བསྒྲགས་པ་རིན་ཆེན་གླིང་གྲགས》དང《མདོ་དྲི་མེད་གཟི་བརྗིད》སོགས་བོན་གྱི་དཔྱད་གཞུང་འགའ་རེར་གཉའ་ཁྲིད་བཙད་པོ་དང་ཁྲི་བར་བདུན་སད་གཉིས་མི་གཅིག་ཡིན་པར་བཞེད་ཡོད།

			［4］གཤེན་བཞི་ནི་བདུད་བོན་དྲེང་ནག་ཆུ་ལྕགས་དང་། ཐར་བོན་དྲུ་སྐྱོལ།གླུད་བོན་ངག་སྙན། གཤེན་རབ་མྱི་བོ་བཞི་ཡིན་པར《གནག་རབས》རང་ན་གསལ་བ་ཞིག་རེད།

			［5］ 《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ》ཞེས་པར་གསལ། དཔྱད་བརྗོད་འདིའི་གསལ་བཤད་བདག་གི་དཔྱད་བརྗོད་ཨང་རིམ་དང་པོའི་མཆན་འགྲེལ་དག་ཏུ་གསལ།［5］ .ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ.ཞེས་པར་གསལ། དཔྱད་བརྗོད་འདིའི་གསལ་བཤད་བདག་གི་དཔྱད་བརྗོད་ཨང་རིམ་དང་པོའི་མཆན་འགྲེལ་དག་ཏུ་གསལ།

			［6］དྲལ་བཞི་ནི་ལྷ་རྗེ་རི་དཀར། ཡབ་ལྷ་བདལ་དྲུགམུ་ཡེར་ཕྲ་ཕུད། ཚངས་སྡང་བྱ་འོག་དང་བཞི། སྲིབས་ཀྱི་ལྕམ་བཞི་ནི། མ་ཐེར་ཤེལ་ལྕགས་ཚངས་དང་། རྒྱལ་མོ་དེ་སླས། བརྟན་མ་ཏིང་ནམ། གཡུ་ཕྱུག་དང་བཞི་ཡིན།

			［7］སྲིད་པའི་ལྷ་རབས་མཆེད་བཞི་སྟེ། ཡབ་ལྷ་བདལ་དྲུགཕྱྭ་ལྷ་བྲམ་ཆེན། རྒྱ་ལྷ་འབྲོང་ནམ། འོ་དེ་གོང་རྒྱལ་བཞི་ཡིན།

			［8］དེའི་སྐོར.མུ་ཡེ་པྲ་ཕུད་ཕྱའི་མཐར་ཐུག.ཏུ་གསལ།

			［9］ལྷ་སྲས་སྒམ་པོ་ཞེས་པ་སྟོན་པའི་ཐེག་འགྲེལ་དུ་གསལ་ལྷའི་བོན་པོ་ལྷ་སྲས་ཞེས་པ་དེ་ཡིན་པར་དཔྱད་ཡིག་དེའི་ནང་དུ་སྒམ་ལྷ་བོ་ལྷ་སྲས་ཞེས་དངོས་སུ་ཐོན་ཡོད་ལ་ཐེག་འགྲེལ་རང་ནའང་སྒམ་བཙུན་དེ་གསུམ་ཞེས་གསལ་བས་འདི་ནི་འཁྲུལ་མེད་དུ་སེམས།

			དཔྱད་ཡིག

			༡ 《ངན་སོང་སྐྱེ་སྒོ་གཅོད་པའི་མདོ》（བཀའ） ལག་བྲིས་དབུ་མེད་ཅན།

			༢ 《ཏུན་ཧོང་ནས་ཐོན་པའི་བོད་ཀྱི་ལོ་རྒྱུས་ཡིག་ཆ》མི་རིགས་དཔེ་སྐྲུན་ཁང་།

			༣ 《ཡི་གེ་ལྷ་གྱེས་ཅན》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས།ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་། 2002

			༤《བདེན་པ་བོན་གྱི་མཛོད་སྒོ་སྒྲ་འགྲེལ》ཡོང་ཁུངས་གཡུང་དྲུང་བོན་བཤད་སྒྲུབ་སློབ་གླིང་། 2009

			༥《མུ་ཡེ་པྲ་ཕུད་ཕྱའི་མཐར་ཐུག》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས། ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་། 2002

			༦《མིའུ་རིགས་བཞི་ལྷ་སེལ》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས། ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་།2002

			༧《དབུ་ནག་མིའུ་འདྲ་ཆགས》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས། ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་།2002

			༨《གཏམ་ཤུལ་དགའ་ཐང་འབུམ་པ་ཆེ་ནས་གསལ་རྙེད་བྱུང་བའི་བོན་གྱི་གནའ་དཔེ་གདམས་བསྒྲིགས》ཡོང་ཁུངས་བོད་ལྗོངས་དཔེ་རྙིང་དཔེ་སྐྲུན་ཁང་། 2007

			༩《ཐེག་འགྲེལ་མེ་ལོང་དགུ་སྐོར》ཡོང་ཁུངས་གཡུང་དྲུང་བོན་བཤད་སྒྲུབ་གླིང་། 2010

			༡༠《བོད་ཀྱི་རྡོ་རིང་ཡི་གེ་དང་དྲིལ་བུའི་ཁ་བྱང》མི་རིགས་དཔེ་སྐྲུན་ཁང་། 1984

			༡༡《གླེང་གཞི་བསྟན་པའི་འབྱུང་ཁུངས》《གངས་ཏི་སེའི་བོན་གཞུང་རིག་མཛོད》མི་རིགས་དཔེ་སྐྲུན་ཁང་། 2010

			༡༢《ཞང་བོད་རིག་སྒོ》སྤྱིའི་དེབ་གྲངས་གསུམ་པ། 2010

			༡༣《སྲིད་པ་རྒྱུད་ཀྱི་ཁ་བྱང》ལག་བྲིས་དབུ་མེད་ཅན།

			༡༤《སྒྲ་བསྒྲགས་པ་རིན་ཆེན་གླིང་གྲགས》《གངས་ཏི་སེའི་བོན་གཞུང་རིག་མཛོད》མི་རིགས་དཔེ་སྐྲུན་ཁང་། 2010

			༡༥《མདོ་དྲི་གཟི་བརྗིད》（བཅུ་གཉིས་པ）བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 2000

			

		

	
		
			སྒམ་ལྷ་བོན་ལྷ་སྲས་སྐོར་གྱི་ཐོག་མའི་དཔྱད་གླེང་།

			གླེང་གཞི།

			བདག་གིས《ཐེག་འགྲེལ་མེ་ལོང་དགུ་སྐོར》ལ་ཐོས་བསམ་བྱེད་པའི་སྐབས་དང་། ཡང་ན་དེའི་རྗེས་སུ་ཡིན་ནའང་ཆོག་གི་གཞུང་ལུགས་དེའི་ནང་དོན་རྣམས་ལ་རྒྱུས་ལོན་བྱེད་སྐབས།《ཐེག་འགྲེལ》གཞུང་ལས་གསལ་བའི་སྒམ་བཙུན་དེ་གསུམ་བོན་གྱི་བཀའ་བསྡུ་གཞན་དང་འདྲ་བར་ཡིག་ཆ་རྣམས་སུ་མི་གསལ་བའི་གནད་རྩ་མང་པོ་བཤད་པར་བདག་གི་རྣ་ཐོས་སུ་གཅིག་ཙམ་མིན་པར་ཐོས་མྱོང་། དེ་བས་ན་ནིང་དང་། ད་ལོར་

			བདག་དཔྱད་ཡིག་འཚོལ་བསྡུ་དང་དཔྱད་བརྗོད་རྩོམ་རིག་གི་ལས་སུ་ཞུགས་པའི་སྐབས་ཐོག་དག་ལ་སྒམ་བཙུན་གསུམ་གྱི་ནང་གསས་ལྷ་བོན་ལྷ་སྲས་ཞེས་པའི་ཡིག་འབྲུ་བཞི་བོ་འདི་ལ་ཡང་དང་བསྐྱར་དུ་ཐུག་པས། བདག་གི་དཔྱད་བརྗོད་སྔ་མ་འགའ་རེར་དེའི་སྐོར་གྱི་ཟུར་མཆན་ཉུང་ཙམ་རེ་བཏབ་པ་ཡིན། སྤྱིར་ན་བོན་གྱི་དཔྱད་ཡིག་རྙིང་གྲས་དག་ཏུ་སྲིད་པའི་ལྷ་རབས་ཀྱི་གྲངས་ཀ་བརྩི་མི་ལོངས་པ་ཞིག་གསལ་བར་མ་ཟད། ལྷ་གཅིག་གི་སྲས་ཀྱི་གྲངས་ཀ་འདྲ་བོ་གཅིག་མཚུངས་ལྟ་བུ་སོང་བ་ཆེས་དཀོན་པས། འདི་ཡི་སྐོར་གྱི་དཔྱད་བརྗོད་འབྲི་རྒྱུ་དཀའ་ལས་ཧ་ཅང་གི་ཁག་པོ་འདུགདེ་ལྟར་མ་ཟད་བོན་གྱི་མཛོད་གཞུང《སྲིད་པའི་མཛོད་ཕུགས》གཙོས་པའི་མཛོད་གཞུང་རྣམས་སུའང་ཕྱྭ་དམུ་གཙུག་གསུམ་དང་། སྲིད་སྐོས་ཕྱྭ་གསུམ་གྲོལ་ཚུལ་ལས་འཕྲོས་ཏེ་སྲིད་པའི་ལྷ་རབས་ཀྱི་གྲངས་ཀ་འབོལ་ཆེན་ཞིག་གསལ་བར་བརྟགས་ནའང་། བོན་གྱི་རིག་གཞུང་གིས་བོད་ཙམ་མ་ཟད་འཛམ་གླིང་གི་རིག་གནས་ལོ་རྒྱུས་ཀྱི་ཐོག་ལ་གཟི་འོད་སྟོང་ལྡན་གྱི་བྱུང་འདས་ཀྱི་ལོ་རྒྱུས་གསལ་བའི་ཉི་མ་ཞིག་བསྣན་ཡོད་ཅེས་བཤད་ན་ཐལ་མི་ཆེ་བར་སེམས། རྒྱུ་མཚན་བོན་གྱི་མཛོད་མ་ཡིན་པའི《ཆོས་མངོན་པར་མཛོད》སོགས་མཛོད་གཞུང་སོགས་ལ་དེའི་སྐོར་ནས་གཅིག་ཀྱང་མི་གསལ་བས། བོན་གྱི《མཛོད་ཕུགས》སོགས་ནི་རྩ་ཆེ་བའི་མཛོད་གཞུང་འགངས་ཆེན་ཞིག་ཏུ་བདག་གིས་ནི་བཤད་ཀི་ཡིན་པར་མ་ཟད།《ཆོས་མངོན་པ་མཛོད》དང་སྲིད་པའི་མཛོད་ཕུགས་གཉིས་ལ་གཤིབ་བསྡུར་གྱི་རྩོམ་ཞིག་ད་ལྟ་འབྲི་བཞིན་པའི་སྒང་ཡིན།ཅུང་དཔྱད་བསྡུར་མི་འགྲོ་ས་ཞིག་ཡོད་པ་ནི།《ཆོས་མངོན་པ་མཛོད》དུ་གོང་དུ་བཤད་པ་བཞིན་སྲིད་པའི་ལྷ་རབས་དང་

			སྲིད་པ་གསུམ་གྱི་སྐོར། ད་དུང《མཛོད་ཕུགས》སུ་གསལ་བའི་ལྟ་བ་མཐོ་ཤོས་ཀྱི་རིགས་རྣམས་མི་གསལ་བས། དེ་ལ་དཀའ་ཁག་ཆེ་བ་མ་ཟད་གོང་ནས་བཤད་པ་བཞིན་སྲིད་པ་གསུམ་དང་།སྲིད་པའི་ལྷ་རབས། ད་དུང《མཛོད་ཕུགས》སུ་གསལ་བའི་ལྟ་བ་མཐོ་ཤོས་ཀྱི་རིགས་རྣམས་གཤིབ་བསྡུར་བྱེད་ས་རྩ་བ་ནས་མི་འགྲོ་བ་ཞིག་རེད།

			དངོས་གཞི་དང་པོ། 《སྐྱུང་མོ་མདའ་ཁྱེར་གྱི་རྒྱུད》སོགས་ལ་གཞིགས་ཏེ་སྒམ་ལྷ་བོན་སྐོར་ནས་བཤད་པ།

			ད་ནི་དཔྱད་བརྗོད་དངོས་ཀྱི་བརྗོད་དོན་སྒམ་ལྷ་བོན་ལྷ་སྲས་ཞེས་པ་ཇི་ལྟ་བུ་ཞིག་ཡིན་པ་དང་། དེའི་སྲིད་པའི་ལྷ་རབས་ཀྱི་གྲས་སུ་གོ་གནས་ཇི་ལྟ་བུ་ཞིག་ཟིན་ཡོད་མེད་ཀྱི་སྐོར་ནས་ཡིད་རྟོན་རུང་བའི་དཔྱད་ཡིག་འགའ་ལ་གཞི་བཅོལ་ཏེ་བཤད་རྒྱུ་ཡིན།

			དཔྱད་ཡིག་རྣམས་སུ་ལྷ་བོ་ལྷ་སྲས་དང་། ལྷ་བོན་ལྷ་སྲས།ལྷ་འོ་ལྷ་སྲས་ཞེས་བོ་དང་། བོན། འོ་གསུམ་རེས་མོས་བྱས་ཏེ་བྲིས་ཡོད་ཀིཡིན་ནའང་རྩ་བའི་ཆ་ནས་ལྷ་གཅིག་ལས་འགྲོ་ས་མེད་པར་གཤམ་དུ་གསལ་ཁ་ཙམ་འདོན་རྒྱུ་ཡིན། དཔྱད་ཡིག་ནང་དུ་གསལ་བར་ཕུད་རང་སྟེང་ནས་སྒམ་ལྷ་བོན་ལྷ་སྲས་འབྲི་སྐབས་ལྷ་བོན་ལྷ་སྲས་ཞེས་འབྲི་རྒྱུ་ཡིན་པས་དེ་ལུགས་སུ་གོ་བ་ལེན་རྒྱུ་གལ།《སྐྱུང་མོ་མདའ་ཁྱེར་གྱི་རྒྱུད》དུ་སྲིད་པའི་རྒྱལ་མོས［1］ཁུ་འཕང་དཀར་པོ་ཅིག་ཧ་དང་ཧུ་ཡིས་བཏབ་སྟེ་ས་ལ་བསྐྱུར་བ་ལས་སྲིད་པའི་རྒྱལ་པོ་བཞི་བྱུང་བ་བསྟན་ཡོད། དེ་ནི《མཛོད་ཕུགས》ལས་གསལ་བའི་མངོན་རྫོགས་ལྷ་ཡི་ཞལ་གྱི་ངད་པ་ཧ་དང་ཧི་བཏབ་སྟེ་སྲིད་པ་ཆགས་ཚུལ་དེ་དང་གཅིག་མཚུངས་ཙམ་དུ་བཤད་ཡོད། ཕོ་རེང་མི་བཞི་བོས་གླུ་ལེན་གར་བསྒྱུར་རྟ་རྒྱུགས་མདའ་འཕེན། མདའ་རྩེད་ཀླུམ(ཀླུ)རོལ་བྱེད་པའི་སྐབས་ཐོག་དེར། གཡུ་འབྲུག་སྔོ་མོ་བྱེའུ་ལུག་རྫི་མོ་གཅིག་ཏུ་ཆགས་ཏེ་ཡོད་པ་ལ། ཕོ་རེང་མི་བཞིས་མདའ་འཕངས་བ་ལ། བྱེའུ་ལ་མ་ཕོག་བྲག་ལ་ཕོག་སྟེ་མདེའུ་ཞིག་བྲག་གི་སེར་ཀར་ལུས་ཏེ་བྲག་ལ་རྐོས་ཙམ་ན། ལྷ་གནམ་གསས་དབྱིངས་རིམ［2］གྱིས་སྒམ་ལྷ་བོན་ལྷ་སྲས་དེ་དག་གི་མདུན་དུ་མངགས་པའི་ལོ་རྒྱུས་གསལ། དེ་ལྟར་དཔྱད་ཡིག་དེར་གཞིགས་ཏེ་འོང་ན་ཕོ་རེང་མི་བཞི་ལ་སྒམ་ལྷ་བོན་གྱིས་ཁྱེད་རྣམས་ཀྱི་གདུང་རྒྱུད་འཛིན་པའི་བུ་ཚ་དགོས་ཚུལ་དང་། ཁབ་བཙལ་ལུགས། སྤྲུལ་བ་མཛད་ཚུལ་སོགས་རིམ་གྱིས་བསྟན་པ་དང་། སྤྲུལ་བ་མཛད་ཚུལ་སྐབས་སུ་ལྷ་བོན་ལྷ་སྲས་ཀྱིས་ཁོ་རང་དབལ་གསས་ལྷའི［3］སྤྲུལ་བ་ཡིན་ཚུལ་དང་།

			མི་བཞི་བོ་དེ་རུ་བཞི་ལྷའི་སྤྲུལ་བ་ཡིན་ཚུལ་སོགས་བཤད་ཡོད། འདི་ལ་ཡ་མཚན་ཆེར་སྐྱེ་མི་དགོས་ཏེ་སྲིད་པའི་ལྷ་རབས་སོགས་དང་པོ་འབྱུང་ལྔའི་བཅུད་ལས་འོད་སྒོང་དང་མུན་སྒོང་གཉིས་གྲོལ་བ་ལས་བརྡོལ་བ་ཞིག་ཡིན་པ《སྲིད་པའི་མཛོད་ཕུགས》

			ནང་དུ་བསྟན་པ་ལྟར་འདིའི་སྐོར་རྒྱས་བཤད་བོན་གྱི་མཛོད་འགྲེལ་སྔ་ཕྱི་རྣམས་སུ་གྲ་རྒྱས་པོར་སོང་ཡོད་པ་ཞིག་ཡིན།《སྐྱུང་མོ་མདའ་ཁྱེར་གྱི་རྒྱུད》ནང་དུ་བལྟས་ནས་ཡོང་

			［1］སྲིད་པའི་རྒྱལ་མོ་ནི་བོན་གྱི་བསྟན་སྲུང་ཀུན་ཀྱི་གཙོ་མོ་ཞིག་ཏུ་འདོད་པའི་བསྟན་པའི་བཀའ་སྲུང་ཞིག་ཡིན།

			［2］གནམ་གསས་དབྱིངས་རིམ་ཞེས་པ་ཞིག་བོན་གྱི་བདེར་གཤེགས་སྟོང་རྩ་གཉིས་ཞེས་པའི་ནང་དུ་གནམ་གསས་དབྱིངས་རིམ་ཞེས་པ་ཞིག་གསལ་བས་དེ་ཡིན་རྒྱུ་རེད་འདོད་ཀི་ཡོད། རྒྱུ་མཚན་བདེར་གཤེགས་ལྷ་ཚོགས་ཀྱི་གྲངས་མི་ཉུང་བ་ཞིག་སྲིད་པའི་ལྷ་རབས་ཀྱི་གྲས་སུ་ཐོན་ཡོད་པ་ཞིག་རེད།

			［3］དབལ་གསས་ཞེས་པ་ནི་བོན་གྱི་ཡི་དམ་ཁྲོ་བོའི་གྲས་ཀྱི་གཅིག་ཡིན།

			［4］སྲིད་པའི་ལྷ་རབས་མཆེད་བཞི་ནི་ཡབ་ལྷ་བདལ་དྲུགཕྱྭ་ལྷ་བྲམ་ཆེན། རྒྱ་ལྷ་འབྲོང་ནམ། འོད་དེ་གུང་རྒྱལ་དང་བཞི་ཡིན།

			［5］འདི་ཡི་སྐོར་སོགས་ནི《གཟེར་མིག》སོགས་བོན་གྱི་གཞུང་ལུགས་མི་ཉུང་བར་ཞིག་ཏུ་གསལ།

			［6］མཁར་རྨེའུ་རང་རྩོམ《བོན་གྱི་ལོ་རྒྱུས་དང་། གྲུབ་མཐའ་ཆོ་ག་དང་གཏམ་རྒྱུད་སྐོར་རགས་ཙམ་གླེང་བ》རུ་གསལ། དཔྱད་བརྗོད་དེ་ནི《མདའ་དང་འཕང》གི་ནང་དུ་བསྡུས་ཡོད།

			［7］རང་རྩོམ《ཁྲི་སྲོང་དང་དེ་ལས་འཕྲོས་པའི་བོད་ཀྱི་ལོ་རྒྱུས་ཀྱི་ཟུར་འགའ》ཞེས་པ་རུ་གཏེར་མའི་སྐོར་བཤད་སྐབས་དེའི་སྐོར་ཅུང་ཟད་སྤྲོས་ཡོད། དཔྱད་བརྗོད་དེ་ལ་བཟོ་བཅོས་ཐེངས་གཉིས་ཙམ་བརྒྱུད་བདག་གི་ལག་

			དེབ་ཨང༥བར་གདམས་ཡོད།

			དཔྱད་ཡིག

			༡ གཤེན་རབ་ཀྱིས་མཛད་པར་གྲགས་པའི《ཐེག་འགྲེལ་མེ་ལོང་དགུ་སྐོར》ལག་བྲིས་སྣ་རིང་ཅན།

			༢ སློབ་དཔོན་དབྱིག་གཉེན་གྱིས་མཛད་པར་གྲགས་པའི《ཆོས་མངོན་པ་མཛོད》ཡོང་ཁུངས་སི་ཁྲོན་མི་རིགས་དཔེ་སྐྲུན་ཁང་། 1996

			༣《སྐྱུང་མོ་མདའ་ཁྱེར་གྱི་རྒྱུད》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས།ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་།2002

			༤《མི་ཡེ་པྲ་ཕུད་ཕྱའི་མཐར་ཐུག》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས། ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་།2002

			༥《སྟོད་ལྷ་རབས་སམ་ཡི་གེ་ལྷ་གྱེས་ཅན》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས། ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་།2002

			༦《གཏམ་ཤུལ་དགའ་ཐང་འབུམ་པ་ཆེ་ནས་གསར་རྙེད་བྱུང་བའི་བོན་གྱི་གནའ་དཔེ་བདམས་བསྒྲིགས》ཡོང་ཁུངས། བོད་ལྗོངས་དཔེ་རྙིང་དཔེ་སྐྲུན་ཁང་། 2007

			༧ 《ཞང་བོད་རིག་སྒོ》སྤྱིའི་དེབ་གྲངས་གསུམ་པ། ཡོང་ཁུངས་གཡུང་དྲུང་བོན་བཤད་སྒྲུབ་སློབ་གླིང་། 2010

			༩དྲང་རྗེ་བཙུན་པའི་གཏེར་མ《མདོ་གཟེར་མིག》ཡོང་ཁུངས། ཀྲུང་གོ་

			བོད་ཀྱི་ཤེས་རིག་དཔེ་སྐྲུན་ཁང་།

			༡༠མཁར་རྨེའུ་བསམ་གཏན་གྱི《མདའ་དང་འཕང》ཡོང་ཁུངས། ཀྲུང་གོའི་བོད་རིག་པ་དཔེ་སྐྲུན་ཁང་། 2007

			༡༡དྲན་པ་ནམ་མཁས་མཛད་པར་གྲགས་པའི《དབལ་གསས་རྔམ་པའི་ལས་རིམ》ལག་བྲིས་མ།

			

			

			

			

			

			

			

			

		

	
		
			ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ།

			

			འདིར་བདག་གིས་བརྗོད་འདོད་པ་ནི་ཡ་ཐོག་སྲིད་པའི་བོན་ལས་འཕྲོས་ཏེ་སྟོན་པ་གཤེན་རབ་ཀྱི་བསྟན་པ་གཡུང་དྲུང་གི་བོན་གྱིས་ཡ་ཐོག་སྲིད་པའི་བོན་ལ་གསོས་གདབ་ཚུལ་དང་སྟོན་པ་གཤེན་རབ་ཀྱི་བསྟན་པས་ཡ་ཐོག་སྲིད་པའི་བོན་གྱི་ངོ་བོ་ག་འདྲ་ཞིག་ལ་བསྒྱུར་ཚུལ་སོགས་རྩ་བའི་གནད་དུ་འཛིན་རྒྱུ་ནི་བདག་ལ་ཡ་ཐོག་སྲིད་པའི་བོན་གྱིས་བསླངས་པའི་རྩོམ་འདི་འབྲི་བའི་མ་མཐའི་ཆ་རྐྱེན་དུ་གྲུབ་འདུག

			

			ཆོ་རབས་དང་པོ། ཡ་ཐོག་སྲིད་པའི་བོན་ཞེས་པ་དེ་གཡེན་ཁམས་འདུལ་བའི་བོན་པོ་དག་གི་སྤྱད་བྱའི་བོན་ཡིན་ཚུལ།

			དེ་ཡང་བོན་གྱི་གཞུང་ལུགས་ཁག་ཏུ་གསལ་བའི་བདུད་བོན་དང་། བཙན་བོན། དམུ་བོན། ཡོགས་བོན་སོགས་བོན་སྣ་མི་འདྲ་བ་སུམ་ཅུ་རྩ་གསུམ［1］པོ་ཡ་ཐོག་སྲིད་པའི་བོན་ནམ་སྲིད་པ་རྒྱུད་ཀྱི་བོན་དུ་བོན་གཞུང་དག་ལ་ཡང་ངོས་བཟུང་ཡོད་ལ་དེང་འདིར་ཡ་ཐོག་སྲིད་པའི་བོན་སྐོར་གླེང་བའི་དཔྱད་བརྗོད་འབྲི་བ་པོ་དག་ལའང་དེ་ལས་ལོགས་སུ་བགྲང་རྒྱུ་མེད་པར་ཁོ་ཚོས་བྲིས་པའི་དཔྱད་བརྗོད་དག་གི་མཐིལ་དབུས་སུ་ལྷུང་ཡོད་པ་ཞིག་རེད། དེས་ན་སྲིད་པ་རྒྱུད་ཀྱི་བོན་སུམ་ཅུ་རྩ་གསུམ་པོ་འདི་གཡེན་ཁམས་འདུལ་བའི་བོན་པོ་སུམ་ཅུ་རྩ་གསུམ་གྱི་སྤྱད་བྱར་གྱུར་པའི་བོན་སུམ་ཅུ་རྩ་གསུམ་ཡིན་ལ། སྐབས་འདིར་འུ་ཚོས་ཤེས་དགོས་པའི་གཡེན་ཁམས་ནི་རིགས་དྲུག་ལས་མཐོ་རིས་གསུམ་རིགས་སུ་བརྒལ་བའི་ནང་ཚན་ལྷ་མིན་གྱི་ཁམས་ལ་ངོས་འཛིན་དགོས། དེལའང་ནང་གསེས་ཡར་གཡེན། བར་གཡེན། ས་གཡེན་གསུམ་དུ་བྱས་ཡོད་ལ་གཡེན་ཁམས་འདུལ་བའི་བོན་པོ་རྣམས་ནི་དོན་དུ་ལྷ་མིན་གྱི་ཁམས་འདུལ་བའི་བོན་པོ་སུམ་ཅུ་རྩ་གསུམ་ཡིན་པར《དྲི་མེད་གཟི་བརྗིད》སོགས་སུ་གྲུབ་འདུགའོ་ན་དེའི་རིགས་སྤྱོད་མཁན་གཡེན་ཁམས་མ་གཏོགས་བོད་དུ་མ་གྲུབ་སྙམ་ན། དེ་ཡང་མ་ཡིན་ཏེ། གངས་རི་ར་བས་བསྐོར་བའི་བོད་ཡུལ་འདི། དང་པོ་གནོད་སྦྱིན་དང་། དེ་ནས་སྲིན་པོ། དེ་ནས་ཀླུ། དེ་ནས་མ་སངས་གཉན། དེ་ནས་སྐྱེས་བུ་དྲུགདེ་ནས་རྒྱལ་ཕྲན་སིལ་མ་བཅུ་གཉིས་ཀྱིས་རིམ་པར་དབང་བྱས་པ་ཞིག་ཡིན་པར《ཤེལ་བྲག་རི་བོ་ནས་ཐོན་པའི་བོན་གཏེར》དུ་གྲུབ་འདུག་པ་ལྟར་ན། གཡེན་ཁམས་འདུལ་བའི་བོན་པོ་རྣམས་ཀྱི་གྲས་སུ་ཀླུ་བོན་དབྱར་སྙན་གྱིམ་བུ་དང་། གཉན་བོན་ཐང་ཐང་ཁྲོལ་བ་སོགས་ཡོད་པར《གཟི་བརྗིད》དུ་གྲུབ་འདུག དེ་ལྟར་ན་གཉན་བོན་ཐང་ཐང་ཁྲོལ་བ་ནི་གཉན་གྱི་བོན་པོ་ཡིན་པ《ཉེ་ལམ་སྡེ་བཞིའི་གཞུང》དུ་གྲུབ་འདུག་པས་གོང་གསལ་དེ་དག་ནི་ཡ་ཐོག་མ་སངས་གཉན་སོགས་ཀྱི་དབང་བསྒྱུར་དུས་སྐབས་ཀྱི་གཉན་བོན་དང་ཡ་ཐོག་ཀླུ་ཡི་དབང་བསྒྱུར་དུས་སྐབས་ཀྱི་ཀླུ་བོན་སོགས་ཨེ་ཡིན་སྙམ། ཡང་གནད་ཅིག་ནི་བོན་གཞུང་དག་ཏུ་སྟོན་པ་གཤེན་རབ་ཀྱིས་སྣང་གཤེན་ཐེག་པའི་བཀའ་རྣམས་སུ་གཉན་བོན་ཐང་ཐང་ཁྲོལ་བའི་མཚན་མང་པོ་མཐོང་རྒྱུ་ཡོད་པ་གཤེན་རབ་ཀྱིས་དེ་ལ་སྣང་གཤེན་ཐེག་པའི་ལུང་གནང་ཚུལ་སོགས་གསལ་བར་བལྟས་ན་གཉན་བོན་ཐང་ཐང་ཁྲོལ་བ་སོགས་ནི་སྟོན་པའི་དུས་སྐབས་ཀྱི་བོན་པོ་རེ་ཡིན་པར་བསྙོན་དུ་མེད།

			《རྒྱལ་པོའི་བཀའ་ཡི་ཐང་ཡིག》ལས”བོད་ཡུལ་གངས་རི་རྩེ་དགུའི་ལྗོངས་འདི་རུ། སྤུ་རྒྱལ་གོང་དུ་མངའ་མཛད་དྲུག་ཏུ་བྱུང་། དང་པོ་གནོད་སྦྱིན་ནག་པོས་དབང་བྱས་ཏེ། ཡུལ་མིང་བདུད་ཡུལ་ཁ་རག་མགོ་དགུར་བཏགས། །སྔ་རྟགས་གཉེན་པོ་བཙན་པ་དེ་ནས་བྱུང་། དེ་ནས་བདུད་ནང་སྲིན་མོས་དབང་བྱས་ཏེ། །མིང་ཡང་ལྷ་སྲིན་གཉིས་ཀྱི་ཡུལ་དུ་བཏགས། །སྔ་རྟགས་ཤ་ཟ་གདོང་པ་དམར་བ་བྱུང་། དེ་ནས་ཀླུ་དང་བཙན་གྱིས་དབང་བྱས་ཏེ། ཡུལ་གྱི་མིང་ལ་བོད་ཁམས་གླིང་དགུར་བཏགས། །སྔ་རྟགས་དཀར་བུ་ཆུ་ལ་སྤྱོད་པ་བྱུང་། །དེ་ནས་མ་སངས་སྤུན་དགུས་དབང་བྱས་ཏེ། ཡུལ་མིང་བོད་ཁམས་གཡའ་དྲུག་བྱ་བ་བཏགས། །སྔ་རྟགས་མདའ་མདུང་མཚོན་ཆ་དེ་ནས་བྱུང”ཞེས་གསལ་བ་བཞིན《ནག་པོ་བདུད་ཀྱི་ལྡ་ཟོར་དབུ་ཕྱོགས》སུ《རྒྱལ་པོའི་བཀའ་ཡི་ཐང་ཡིག》སོགས་སུ་གསལ་བའི་ཡ་ཐོག་གནོད་སྦྱིན་ནག་པོས་དབང་བྱས་ཞེས་པའི་དབང་བྱེད་

			མཁན་དང་དབང་བྱེད་པའི་བདུད་བོན་སོགས་གསལ་བོ་ཞིག་བསྟན་ཡོད། 《ནག་པོ་བདུད་ཀྱི་ལྡ་ཟོར་དབུ་ཕྱོགས》”དུས་དང་བསྐལ་པ་དེ་ཙམ་ན། །གཤེན་ཡུལ་གྲ་མ་གྲུ་བཅུ་ན། །གཤེན་མཁར་འདེགས་པའི་གསང་རིང་ན། །ཕ་ནི་བདུད་གཤེན་འབྱམས་པ་ལགས། །མ་ནི་ཆུ་ཟ་ཐིང་རིང་མ། །བུ་བདུད་བོན་ཁ་སྟ་འགྲིང་ཡུག་ལགས”ཞེས་པའི་སྐབས་སུ་གསལ་བའི་ཕ་ནི་བདུད་གཤེན་འབྱམས་པ་ནི་གནོད་སྦྱིན་ནག་པོས་དབང་བྱས་པའི་སྐབས་སུ་ཡུལ་མིང་བདུད་ཡུལ་ཁ་རག་མགོ་དགུར་བཏགས་ཞེས་པའི་གདོད་མའི་གནོན་སྦྱིན་དུས་སྐབས་ཀྱི་བདུད་གཤེན་རེ་ཡིན་པ་ཡང《ནག་པོ་བདུད་ཀྱི་ལྡ་ཟོར་དབུ་ཕྱོགས》”གཤེན་ཡུལ་ཨ་ཏི་འབྱམས་པ་རུ། །དུད་ཁྲོད་མི་མགོའི་མཁར་ནང་ནས། །གཤེན་བདུད་འབྱམས་པ་ལག་དགུ་ཡང”དེ་མིན《བདུད་གཞུང》དེ་རུ་བདུད་ཡུལ་ཁ་རག་མུན་འཐིབས་ཀྱི་བདུད་མཁར་ལྕགས་པ་རྩེ་དགུ་རུ་དགྲ་བདུད་འབྱམས་པ་ཁྲག་མགོ་དང་དེ་བཞིན་དུ་དམུ་བདུད་ཁམ་པ་ཤ་ཟན། ཀླུ་བདུད་ནག་པོ་གཟོང་མཆུ། གཤེན་ཆེན་གླག་ཤ་ནག་པོ། གཟའ་བདུད་བྱི་ཏི་པ་ཏ། བདུད་ཆེན་རི་ཏི་མགོ་གཡགཕྱ་བདུད་སྲིད་པའི་རྒྱལ་པོ། བཙན་བདུད་རྒྱལ་པོ་ཧེ་རུ་སོགས་ནི་ཡིག་ཆའི་མཐིལ་ལ་

			གཞིགས་ཚེ་དེ་དག་ནི་ཡ་ཐོག་མངའ་མཛད་དྲུག་གི་དུས་སྐབས་ནས་བོད་ཡུལ་གངས་རི་རྩེ་དགུ་རུ་དབང་བསྒྱུར་མཁན་དང་སྐབས་དེའི་བོད་པ་དག་གི་སེམས་ཀྱི་ཁྲི་སྟེགས་མཐོན་པོར་བཞུགས་པའི་གཤེན་བདུད་དང་དགྲ་བདུད་རེ་ཡིན་པར་བསྙོན་མེད་རེད།

			《དྲི་མེད་གཟི་བརྗིད》དུ་གྲུབ་འདུགགཉིས་པ་ཆབ་དཀར་འདྲེ་དང་སྲི་ཡི་སྒོ་ནི། འདྲེ་དགུ་སྐྱེས་ཀྱིས་འདེབས་པ། སྲི་བཅུ་ཐུར་དུ་གནོན་པའི་སྲིད་པ་རྒྱུད་ཀྱི་བོན་ཞིག་ཡིན། གསུམ་པ་འཕན་ཡུལ་མཉམ་བརྗེས་གླུད་ཀྱི་སྒོ་ནི།《གཟི་བརྗིད》”གཡེན་སྡེ་སུམ་ཅུ་རྩ་གསུམ་ལ། རྒྱན་མདོས་སུམ་ཅུ་རྩ་གསུམ་ཡོད”ཅེས་གསལ་བ་ལྟར་གླུད་དང་ཡས་ཀྱི་ཆོ་ག་བསྲིངས་ཏེ་འགྲོ་ལ་ཕན་པར་གདགས་བྱེད་ཡ་ཐོག་སྲིད་པ་རྒྱུད་ཀྱི་བོན་ཞིག་ཡིན།

			བཞི་བ་དཔོན་གསས་ཕྱག་བརྙན་གཏོ་ཡི་སྒོ་ནི། དབྱིངས་ན་བཞུགས་པའི་ལྷ་ཡི་སྡེ་ཚོགས་ལ་ཚོགས་ཀྱིས་མཆོད་ཅིང་མཁའ་རུ་གནས་པའི་དབལ་མོ་བསྐང་གིས་བསྐངས་པ། ཀློང་གི་དམ་ཅན་རྟེན་གྱིས་བརྟེན་པ། ས་བདག་ཀླུ་གཉན་གཏོ་ཡིས་བཅོས་པའི་ཡ་ཐོག་སྲིད་པ་རྒྱུད་ཀྱི་བོན་ཞིག་ལ་ཟེར། འདིར་ཡ་ཐོག་སྲིད་པའི་བོན་བཤད་སྐབས་ཡ་ཐོག་སྲིད་པ་རྒྱུད་ཀྱི་བོན་རབས་གླེང་དགོས་པའི་གནད་ནི་འུ་ཚོ་ཡ་ཐོག་སྲིད་པའི་བོན་ཞེས་པ་དེ་ནི་གཤེན་རབ་ཀྱིས་བཟོ་བཅོས་གནང་སྟེ་ཡ་ཐོག་སྲིད་པ་རྒྱུད་ཀྱི་བོན་རབས་སུམ་ཅུ་རྩ་གསུམ་བྱས་པ་ཡིན་པས་དེའི་འགོ་ཁུངས་ཡ་ཐོག་སྲིད་པའི་བོན་དེ་ངོས་ཟིན་ཐོབ་པ་ལ་སྟབས་བདེ་བོ་འདུག་པ་རྟོགས་སླ་བས་སོ། །དེ་ལྟར་ཡ་ཐོག་དུས་སྐབས་སུ་གཙོ་རྒྱུག་ཆེ་བ་ཡ་ཐོག་སྲིད་པའི་བོན་གྱི་གདུལ་ཞིང་གཡེན་ཁམས་སུམ་ཅུ་རྩ་གསུམ་འདི་གང་ཞིག་ནས་གྲོལ་ཞེ་ན། དེ་ནི”ནམ་གྱི་འཐས་རས་འཚོས་པ་ལས། སྲས་ཕོ་དགུ་མོ་དགུ་ན་གཡེན་ཁམས་སུམ་ཅུ་རྩ་གསུམ་སྲིད”ཅེས་ལྷ་མིན་གྱི་སྡེ་རིགས་སུམ་ཅུ་རྩ་གསུམ་འདི་ནམ་གྱི་འཐའ་རས་འཚོས་པ་ལས་བྱུང་བ་ཞིག་ཡིན་པར《ཏིང་མུར་གཡུ་རྩེ》རུ་གསལ།《མཛོད་སྒྲ་འགྲེལ》དུ་གནམ་གྱི་ཁྲི་བདུན་རིང་དུ་བཤོས་ཀྱི་ལྷ་བོན་དང་། གྲོང་གི་འདུར（དུར）བོན། ཡང་དག་པའི་སེམས་དོན་སོགས་སྤྱོད་མཁན་གྱི་བོན་པོ་ཤིན་ཏུ་མང་པོ་བྱུང་ཡོད་པར་གསལ། དེ་ཡང་བཤོས་ཀྱི་ལྷ་བོན་ཞེས་པ་དེ《ལེགས་བཤད་མཛོད》

			“ཡར་ལྷ་ལ་གསོལ་མཆོད་འབུལ་བ། མར་འདྲེ་ལ་གླུད་བསྔོ་བ”ཞིག་ཏུ་ངོས་འཛིན་གནང་ཡོད་ལ། དེ་ལྟར་ན་བཤོས་ཀྱི་ལྷ་བོན་ཞེས་པའི་བཤོས་ནི་ཟས་ཀྱི་ཞེ་ཚིག་དང་ཡོངས་གྲགས་སུ་གཏོར་མ་སོགས་ལ་གོ་འདུག་པས་གོང་གསལ་བཤོས་ཀྱི་ལྷ་བོན་སོགས་ནི་སེམས་ཅན་གཞན་གྱི་ཚབ་ཏུ་གཏོར་གླུད་སོགས་བསྔོ་བའི་ཡ་ཐོག་སྲིད་པ་རྒྱུད་ཀྱི་བོན་རེ་ཨེ་ཡིན་སྙམ། རྒྱུ་མཚན་བླ་ཆེན་པོ་དྲན་པ་ནམ་མཁས་གནམ་གྱི་ཁྲི་བདུན་རིང་གཡུང་དྲུང་གི་བོན་དར་བའི་གནད་དུ་བཤོས་ཀྱི་ལྷ་བོན། གྲོང་གི་འདུར（དུར）བོན། ཡང་དག་པའི་སེམས་བོན་སོགས་བཞག་འདུག་པས་ཡ་ཐོག་སྲིད་པའི་བོན་ཡིན་ན་དེ་རུ་དྲངས་པ་དགོས་མེད་དུ་སེམས།ད་དུང་སྐབས་དེར་གཤེན་རབ་ཀྱི་རྒྱུ་མཚན་ཉིད་ཀྱི་ཐེག་པ་དར་ཡོད་པ《ཁྲོ་བོ་དབང་ཆེན》”རྒྱུ་མཚན་ཉིད་ཀྱི་བོན་རབ་ཏུ་དར་བ་སྟེ། སྒྲ་འགྲེལ་ལས། བཤོས་ཀྱི་ལྷ་བོན། གྲངས（གྲོང་གི）ཀྱི་འདུར་བོན་དང་། ཡང་དག་པའི་སེམས་དོན་གསུམ་ལ་སྤྱོད་ཅིང་དར་ཞེས་སོ”ཞེས་པའི《སྒྲ་འགྲེལ》ལས་གསུངས་པའི་བོན་གསུམ་ནི་ཡ་ཐོག་སྲིད་པའི་གཡུང་དྲུང་བོན་གྱི་ཁོངས་སུ་གཏོགས་པའི་བོན་རེ་ཡིན་པ་ལའང་ངོས་ཟིན་ཐོབ་དགོས་པ་ཞིག་རེད།

			ཆོ་རབས་གཉིས་པ། ཡ་ཐོག་སྲིད་པའི་བོན་དེ་གཤེན་རབ་ཀྱིས་སྲིད་པ་རྒྱུད་ཀྱི་བོན་དེ་ཇི་ལྟར་བསྒྱུར་བའི་སྐོར་ལ་གཞིགས་པ།

			ཡ་ཐོག་སྲིད་པའི་བོན་དེ་བོན་སྒོ་བཞི་མཛོད་ལྔའི་ནང་གསེས་ཆབ་ནག་སྲིད་པ་རྒྱུད་ཀྱི་བོན་གྱི་ཁོངས་སུ་མ་གཞི་ནས་གཏོགས་སམ་ཞེ་ན་དེ་ནི་མ་ཡིན་ཏེ་གཤེན་རབ་མ་བྱོན་ཡར་སྔོན་གྱི་བདུད་བོན་གྱི་དམར་ཐབ་སོགས་ནི་གཤེན་རབ་ཀྱི་ཕན་བདེའི་བོན་སྒོ་བཞི་མཛོད་ལྔའི་ནང་དུ་བསྡུ་ཐབས་ཡེ་ནས་མེད་པ་ཞིག་རེད། རྒྱུ་མཚན་གཤེན་རབ་མ་བྱོན་པའི་ཡར་སྔོན་དུ་ཡ་ཐོག་སྲིད་པའི་བོན་དང་དེ་སྤྱོད་མཁན་གྱི་བོན་པོ་ཤིན་ཏུ་མང་པོ་ཞིག་ཡོད་པར་བོན་གཞུང་དག་ཏུ་གསལ་བོ་དག་པོ་གྲུབ་པ་ཞིག་རེད། དེ་ལྟར་ན་གཤེན་རབ་ཀྱིས་ཕན་བདེའི་གསོས་མ་བཏབ་པའི་ཡ་ཐོག་སྲིད་པའི་བོན་ལའང་ཡ་ཐོག་སྲིད་པ་རྒྱུད་ཀྱི་བོན་དང་འདྲ་བར་མདོས་འཕེན་རྒྱུ་ལྷ་གསོ་རྒྱུ་འདུར་རྒྱག་རྒྱུ་སོགས་ཆོ་གའི་རིགས་ཧ་ཅང་མང་པོ་ཞིག་ཡོད་པར་ཡ་ཐོག་སྲིད་པ་རྒྱུད་ཀྱི་བོན་དེ་ཡ་ཐོག་སྲིད་པའི་བོན་གྱི་ངོ་བོ་ཡང་དག་ཏུ་བཏང་བ་ཞིག་ཡིན་པར་དེས་མཚོན་པ་ཞིག་རེད། འོ་ན་དེ་དག་ཇི་ལྟར་བོན་ཡང་དག་པར་བཏང་བའི་སྐོར་སོགས་ནི《སྲིད་པ་སྤྱི་སྐོང་སྣང་སྲིད་སྤྱི་མདོས》ལས”བདུད་བོན་གྱི་དམར་ཐབ་ལ། གཤེན་རབ་ནི་ཅི་དགྱེས་ཏེ། ཁྱབ་པ་ནི་ཆམ་ལ་ཕབ། འབྲུ་ཀར་གྱི་གཏོར་མ་བཀང་། དམར་ཐག་གི་འདྲེ་བྱུང་ན། གཤེན་ལྷ་ལ་ནོངས་པ་ཐོལ། གདོན་བོན་གྱི་ཤེ་ཆུའི་སྐྱེམས། གཤེན་རབ་ནི་ཅི་དགྱེས་ཏེ། གདོན་འདྲེ་ནི་ཆམ་ལ་ཕབ། འབྲུ་ཀར་གྱི་ཡུ་ཏིས་བཀང་། ཤེ་ཆུ་ཡི་འདྲེ་བྱུང་ན། གཤེན་ལྷ་ལ་ནོངས་པ་ཐོལ། འདུལ་བོན་གྱི་ཐོ་ཅོ་ལ། གཤེན་རབ་ནི་ཅི་དགྱེས་ཏེ། “ གོང་གསལ་གྱི་དམར་ཐབ་དང་། ཤེ་ཆུའི［2］སྐྱེམས། ཐོ་ཅོ་སོགས་ཞི་བའི་བོན་མ་ཡིན་པའི་ཡ་ཐོག་སྲིད་པའི་བོན་བརྔན་ཐབས་སོགས་ལ་འབྲུ་དཀར་གྱི་གཏོར་མ་དང་འབྲུ་དཀར་གྱི་ཡི་ཏི་སོགས་ཀྱིས་ཚབ་བྱས་ཏེ་ཡར་མཆོད་མར་སྦྱིན་གྱི་ཡས་སྟགས་སྣ་ཚོགས་གང་ཡིན་ཡང་འཚེ་མེད་ཞི་བའི་ངོ་བོ་ཅན་དེ་ཡ་ཐོག་སྲིད་པ་རྒྱུད་ཀྱི་བོན་དུ་བསྒྱུར་བ།

			པའི་གཞུང་ལྟ་བུ་ལ་མཚོན་ནའང་དང་པོ་ནི་མོ་རྩིས་གཏོ་དཔྱད་ཀྱི་གཞུང་། སྣང་གཤེན་ཐེག་པའི་གཞུང་ནི་མཁའ་ཀློང་རབ་འབྱམས་ཀྱི་གཞུང་། འཕྲུལ་གཤེན་ཐེག་པའི་གཞུང་ནི་རྫུ་འཕྲུལ་བཅུ་གསུམ་ལས་ཐིག་གི་གཞུང་སོགས་ཡིན་པས་གཡུང་དྲུང་གི་བོན་ཞེས་པ་ནི་སེམས་ཅན་གང་ལ་གང་འདུལ་གྱི་འཚེ་མེད་ཞི་བའི་ལམ་སྟོན་བྱེད་ཀྱི་བོན་ཞིག་ཡིན་པ་བསྟན་པ་ཡོད་པ་འདིས་གོང་གསལ་རྒྱུ་བོན་སོགས་ནི་གཡུང་དྲུང་བོན་གྱི་ངོ་བོ་འཐུས་ཚང་ཅན་དུ་གཏོང་བ་དང་གཡུང་དྲུང་བོན་ཞེས་པ་འདི་གཞུང་ལུགས་མ་ལག་ཁ་ཚང་ཅན་དུ་གཏོང་བ་གཅིག་མེད་གཅིག་གིས་འགྲུབ་མི་ནུས་པ་ཞིག་ཡིན་པར་གྲུབ་ཡོད། དེ་དང་མཚོན་ཉོན་མོངས་པ་དུག་ལྔ་སོགས་མི་མཐུན་ཕྱོགས་སྤང་བ་ལ་ལྟོས་ཏེ་གསུངས་པའི་དཔོན་གསས་མན་ངག་ལུང་གི་བོན་དང་། ཆབ་ནག་སྲིད་པ་རྒྱུད་ཀྱི་

			བོན། ཆབ་དཀར་དྲག་པོ་སྔགས་ཀྱི་བོན། འཕན་ཡུལ་རྒྱས་པ་འབུམ་གྱི་བོན། མཐོ་ཐོག་སྤྱི་རྒྱུག་མཛོད་ཀྱི་བོན་སོགས་བོན་སྒོ་བཞི་མཛོད་ལྔ་ལས། གཉིས་པ་ནི་ཐུགས་དཀར་སྒྲ་བླ་ཝེར་མའི་རྒྱུའི་བོན་བཞི་རུ་བཀོད་པ་འདིས་ཀྱང་ཡ་ཐོག་སྲིད་པ་རྒྱུད་ཀྱི་བོན་ནི་གཡུང་དྲུང་བོན་འདི་འགྲུབ་བྱེད་ཀྱི་རྒྱུ་ཆའི་རྩ་བའི་གནད་དུ་གྲུབ་འདུགའདིར་ཁ་གསབ་ཀྱི་ཚུལ་དུ་གོང་གསལ་བོན་སྒོ་བཞི་མཛོད་ལྔའི་ནང་གསེས་ཆབ་ནག་སྲིད་པ་རྒྱུད་ཀྱི་བོན་དེ་ཡ་ཐོག་སྲིད་པའི་བོན་པོ་དག་སྟོན་པ་གཤེན་རབ་ཀྱི་བོན་ལ་ཐུགས་མཉེས་སུ་སོང་རྗེས་ད་གཟོད་གསུངས་པའི་བོན་ཞིག་ཡིན་པར《གཟི་བརྗིད》དུ”རྒྱལ་བུ་སྟོན་པ་གཤེན་རབ་ལགས། དེ་ལྟར་བདག་ཅག་གཡེན་ཁམས་བོན་པོ་རྣམས། ཉིད་ཀྱི་བསྟན་པའི་དོན་ལ་གནས་དགོས་ན། གསས་མཁར་སུམ་བརྒྱ་དྲུག་ཅུའི་ནང་ནས་ཀྱང་། ངེས་ཚིག་བདེན་པའི་བོན་ཞིག་བསྟན་དུ་གསོལ། ཞེས་ཞུས་སོ། །དེ་ལ་ཡང་རྒྱལ་བུས་བཀའ་བསྩལ་པ། དབལ་བོན་རུམ་པོ་ལས་སོགས་ཏེ། གཡེན་ཁམས་འདུལ་བའི་བོན་པོ་རྣམས། དབང་པོ་འབྲིང་དུ་ཁྱེད་འདུག་པས། སྲིད་པ་རྒྱུད་ཀྱི་བོན་བསྟན་གྱི”ཞེས་གསལ་བ་བཞིན་གཡུང་དྲུང་གི་བོན་ཞེས་པ་འདི་སེམས་ཅན་གྱི་ཁམས་དང་བློ་ལ་བསྟུན་ཏེ་འགྲོ་བ་གང་ལ་གང་འདུལ་གྱི་གདུལ་བྱ་ལམ་ལ་འཇུག་པའི་བོན་ཞིག་ཡིན་པ་གསལ་བོར་གྲུབ་འདུགདེ་ལྟར་ན་གཤེན་རབ་ཀྱིས་བོན་ཕུང་བརྒྱད་ཁྲི་བཞི་སྟོང་ཅན་གྱི་བདག་ཉིད་ཅིག་གསུངས་པ་ཡང་གནད་དེ་ལྟར་ལ་ཐུག་ནི་ཡིན་རྒྱུ་རེད།

			མཆན་བུ། 

			［1］དབལ་བོན། ཡོག་བོན། ཁྲིན་བོན། གཉེར་བོན། འོ་བོན། འཚམས་བོན། དམུ་བོན། བདུད་བོན།བཙན་བོན། སྲིད་བོན། སྐོས་བོན། ཕྱྭ་བོན། ལྷ་བོན། ཟླ་བོན། ཉི་བོན། སྐར་བོན། སྤྲིན་བོན། གཞའ་

			བོན། དལ་བོན། ཟེར་བོན། ལོ་བོན། རྫི་བོན། ཀླུ་བོན། གཉན་བོན། རྒྱལ་བོན། སྨན་བོན། གཟེད་བོན། སྲིན་བོན། བྱུར་བོན། འདྲེ་བོན། སྲི་བོན། གཤིན་རྗེའི་བོན། ཆུད་བོན་སོགས་དེ་དག་ལ་འབྲི་

			སྟངས་ཀྱི་ཆ་ནས་མི་འདྲ་བ་མང་ཡང་འདི་ནི《གཟི་བརྗིད》ལྟར་བྲིས་པ་ཡིན།［2］ཤེ་ཆུ་ཞེས་པ་དེ་ཞང་སྐད་ཡིན་ལ་བོད་སྐད་དུ་ཁྲག་གི་མིང་ཡིན།

			［3］ས་མདོག་དམར་སྨུག་ཅན་ལ་གོ

			དཔྱད་གཞིའི་ཡིག་ཆ།

			༡ སྐྱབས་སྟོན་རིན་ཆེན་འོད་ཟེར་གྱི《ཁྲོ་བོ་དབང་ཆེན་ངོ་མཚར་རྒྱས་པའི་རྣམ་བཤད》ཡོང་ཁུངས། སི་ཁྲོན་མི་རིགས་དཔེ་སྐྲུན་ཁང་། 2008

			༢ཤར་རྫ་བའི《ལེགས་བཤད་རིན་པོ་ཆེའི་གཏེར་མཛོད》ཡོང་ཁུངས། མི་རིགས་དཔེ་སྐྲུན་ཁང་། 1985

			༣ བླ་ཆེན་དྲན་པའི《བདེན་པ་བོན་གྱི་མཛོད་སྒོ་སྒྲ་འགྲེལ་འཕྲུལ་གྱི་ལྡེ་མིག》ཡོང་ཁུངས། གཡུང་དྲུང་བོན་བཤད་སྒྲུབ་སློབ་གླིང་། 2009

			༤ཀླུ་གྲུབ་ཡེ་ཤེས་སྙིང་པོ་སོགས་ཀྱིས་བརྣགས་པའི་དབལ་གསས་རྔམ་པའི་ཡང་སྙིང《ཏིང་མུར་གཡུ་རྩེ》གཡུང་དྲུང་བོན་གྱི་བཀའ་བརྟེན་ནང་དུ་བཞུགས།བོད་ལྗོངས་བོད་ཡིག་དཔེ་རྙིང་དཔེ་རྙིང་སྐྲུན་ཁང་། 1997

			༥《དབུ་ནག་མིའུ་འདྲ་ཆགས》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས། ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་།2002

			༦《མུ་ཡེ་པྲ་ཕུད་ཕྱའི་མཐར་ཐུག》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས། ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་།2002

			༧《སྐྱུང་མོ་མདའ་ཁྱེར་རྒྱུད》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས། ཉི་ཧོང་གི་མི་རིགས་རིག་པ་དངོས་མང་བཤམས་མཛོད་ཁང་།2002

			༨ དྲན་པ་སོགས་ཀྱིས་མཛད་པར་གྲགས་པའི《སྲིད་རྒྱུད་ཁ་བྱང》ལག་བྲིས་མ།

			༩ 《ནག་པོ་བདུད་ཀྱི་ལྡ་ཟོར་དབུ་ཕྱོགས》ལག་བྲིས་མ། རྩོམ་པ་པོ་མི་གསལ།

			༡༠《ཉེ་ལམ་སྡེ་བཞིའི་གཞུང》ལག་བྲིས་མ། རྩོམ་པ་པོ་མི་གསལ།

			༡༡ གུ་རུ་ཨོ་རྒྱན་གླིང་པས་ཡར་ཀླུང་ཤེལ་གྱི་བྲག་ཕུག་ནས་བཏོན་པའི《རྒྱལ་པོ་བཀའ་ཡི་ཐང་ཡིག》མི་རིགས་དཔེ་སྐྲུན་ཁང་། 1986

			༡༢ཀུན་བཟང་བློ་གྲོས་ཀྱི《ཞང་བོད་ཀྱི་བསྟན་འབྱུང་ལོ་རྒྱུས་ལྷ་རྒྱུད་རིན་ཆེན་ཕྲེང་བ》མི་རིགས་དཔེ་སྐྲུན་ཁང་། 2010

			༡༣སྟོན་པ་གཤེན་རབ་ཀྱི《སྲིད་པའི་མཛོད་ཕུགས》ཡོང་ཁུངས། གཡུང་དྲུང་

			བོན་བཤད་སྒྲུབ་སློབ་གླིང་། 2009

			༡༤《ཞང་ཞུང་སྙན་རྒྱུད་བཀའ་རྒྱུད་སྐོར་བཞི》（རྩོམ་པ་པོ་མི་གསལ）ཞང་བོད་ཤེས་རིག་དཔེ་ཚོགས། 2006

			༡༥དྲང་རྗེ་བཙུན་པ་གསེར་མིག་གི་གཏེར་མ《མདོ་གཟེར་མིག》ཡོང་ཁུངས།ཀྲུང་གོའི་བོད་ཀྱི་ཤེས་རིག་དཔེ་སྐྲུན་ཁང་། 1996

			༡༦《སྲིད་པ་སྤྱི་སྐོང་སྣང་སྲིད་སྤྱི་མདོས》དེབ་གཟུགས་བསྐྱར་དཔར་མ།

			༡༧བློ་ལྡན་སྙིང་བོའི་གཏེར་མ《མདོ་དྲི་མེད་གཟི་བརྗིད》ཡོང་ཁུངས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 2000

			༡༧《གཏམ་ཤུལ་དགའ་ཐང་འབུམ་པ་ཆེ་ནས་གསར་རྙེད་བྱུང་བའི་བོན་གྱི་གནའ་དཔེ་བདམས་བསྒྲིགས》ཡོང་ཁུངས། བོད་ལྗོངས་དཔེ་རྙིང་དཔེ་སྐྲུན་ཁང་། 2007

			༡༨《སྟོང་གསུམ་འཁྲུགས་བཅོས》ལག་བྲིས་མ། རྩོམ་པ་པོ་མི་གསལ།

			༡༩《དམར་ལམ་འོག་མ》ལག་བྲིས་མ། རྩོམ་པ་པོ་མི་གསལ།

			༢༠ ནམ་མཁའི་ནོར་བུའི《ཞང་བོད་ལོ་རྒྱུས་ཏི་སེའི་འོད》ཡོང་ཁུངས། ཀྲུང་གོའི་བོད་ཀྱི་ཤེས་རིག་དཔེ་སྐྲུན་ཁང་། 1996

			༢༡《ཞང་བོད་རིག་སྒོ》སྤྱིའི་དེབ་དང་པོ། ཡོང་ཁུངས། གཡུང་དྲུང་བོན་བཤད་སྒྲུབ་སློབ་གླིང་། 2008

			༢༢《རླངས་ཀྱི་པོ་ཏི་བསེ་རུ་རྒྱས་པ》ཡོང་ཁུངས། བོད་ལྗོངས་མི་དམངས་དཔེ་སྐྲུན་ཁང་། 1986

			༢༣དགེ་བཤེས་ཤེས་རབ་གྲགས་པའི《ལྷོ་གཏེར་ལུགས་ཀྱི་ཐེག་སྒོའི་རིམ་གནད་བསྡུས་དོན》ཡོང་ཁུངས། ཞང་བོད་ཤེས་རིག་དཔེ་ཚོགས། 2007

			༢༤སྟོན་པ་གཤེན་རབ་ཀྱིས་མཛད་པར་གྲགས་པའི《ཐེག་འགྲེལ་མེ་ལོང་དགུ་སྐོར》ལྕགས་དཔར་སྣ་རིང་ཅན།

			༢༥ མཁན་ཆེན་ཉི་མའི《ཤེར་ཕྱིན་སྐབས་དང་པོ》ཡོང་ཁུངས། ཝཱ་ནཱ་གཡུང་དྲུང་བོན་གྱི་དགེ་སློབ་ཁང་། 2001

			༢༦མཁན་ཆེན་ཉི་མའི《སུམ་ལྡན་སྡུད་གྲྭའི་རྣམ་བཞག》ཤིང་དཔར་སྣ་རིང་ཅན།

			ཡོང་ཁུངས། སྣང་ཞིག་དགོན།

			༢༧ 《རྒྱུད་ཏིང་མུར་གཡུ་རྩེའི་དབུ་ཕྱོགས་བཞུགས་པ་ལེགས་སོ》（གསས་མཁར་ཏིང་མུར་གཡུ་རྩེའི་བསྙེན་བསྒྲུབ་རྩ་བའི་རྒྱུད）ལག་བྲིས་མ།

			

			

			

			

			

			

			

			

			

			

			

			

		

	
		
			བོན་གྱི་ལོ་རྒྱུས་ལས་བོན་རིག་གནས་ཀྱི་འཕེལ་རིམ་གསུམ་ལ་ཐོག་མར་དཔྱད་པ།

			

			འདི་ནས་བདག་གིས་བཤད་འདོད་པའི་བོན་གྱི་འཕེལ་རིམ་གསུམ་གྱི་རིག་གནས་ཞེས་པའི་རིག་གནས་གསུམ་ནི། གཏོ་ཡི་རིག་གནས་དང་། སྒོམ་པའི་རིག་གནས། རྩོད་པའི་རིག་གནས་དང་གསུམ་ཡིན། འདི་གསུམ་དར་རྒྱས་ཕྱིན་ཚད་ཀྱི་དུས་རིམ་སྔ་གཞུག་རིམ་པ་གསུམ་ཅན་ཞིག་ཏུ་སྣང་བས་འདི་ནི་མི་རབས་གསུམ་གྱི་སྟེང་ནས་དགར་ན་ཤིན་ཏུ་ལེགས་པ་ཞིག་ཏུ་སྣང་གིདེ་བས་བདག་གིས་ཚབ་མཚོན་མི་སྣ་གསུམ་གྱི་སྒོ་ནས་དབྱེ་རྒྱུ་ཡིན། དང་བོ་བདུད་བོན་ཁ་སྟ་འགྲེང་ཡུག་དང་འབྲེལ་བའི་མི་རབས་གཅིག་དང་། གཤེན་རབ་མྱི་བོ་དང་འབྲེལ་བའི་མི་རབས་གཅིགགཤེན་ཆེན་ཀླུ་དགའ་དང་འབྲེལ་བའི་མི་རབས་གཅིག་སྟེ་མི་རབས་མི་འདྲ་བ་གསུམ་གྱི་སྒོ་ནས་དབྱེ་རྒྱུ་ཡིན། འདིར་ཅིས་ཀྱང་བཤད་དགོས་པ་ཞིག་ནི་བོན་རིག་པ་འདི་གསུམ་གྱི་སྟེང་དུ་ད་ལྟའི་བར་མི་རབས་ཞེས་དབྱེ་བརྒལ་ཞེས་ཕྱེ་སྲོལ་མེད་ཀྱང་བོན་རིག་པའི་འཕེལ་རིམ་སྟེང་དུ་འདི་ལྟ་བུའི་དབྱེ་བ་ཡོད་པ་ཞིག་རེད།

			

			ས་བཅད་དང་པོ། གཏོ་ཡི་རིག་གནས་ཀྱི་འཕེལ་རིམ།

			ང་ཚོས་འདི་ནས་བོད་ཀྱི་ལོ་རྒྱུས་ལས་ཆེས་སྔ་བའི་མངའ་མཛད་དྲུག་གི་ཐོག་མ་གནོད་སྦྱིན་ནག་པོའི་དུས་ནས་བོད་དུ་བོན་སྤྱོད་མཁན་གྱི་བོན་ནི་ཆེས་མང་བར་མ་ཟད་དེ་དག་གི་སྤྱད་བྱའི་བོན་ཡང་མི་འདྲ་བ་གྲངས་མང་ཡོད། དཔེར་ན་གཏོ་བུ་འབུམ་སངས་ཞེས་པའི་གྲངས་ཀ་འབུམ་དེས་གཏོ་རིགས་འབུམ་ལ་མངའ་བརྙེས་པའི་འབུམ་བཏགས་པ་དང་། དཔྱད་བུ་ཁྲི་ཤེས་ཞེས་པའི་གྲངས་ཀ་ཁྲི་དེས་དཔྱད་ཀྱི་རིག་གནས་ཁྲི་ཤེས་པ་ལ་ཁྲི་ཞེས་བཏགས་པ་འདིས་ཀྱང་མཚོན་པ་འདིས་ཀྱང་གཏོ་དང་དཔྱད་ཀྱི་རྣམ་གྲངས་རྒྱ་ཆེ་ཡོད་པར་རྟོགས་ཐུབ་ཀིཡང་གཅིག་ནི《སྒྲ་འགྲེལ》དུ”རྟོའི（གཏོའི）ཧོས་ཆ་སུམ་བརྒྱ་དྲུག་ཅུ། དཔྱད་ཀྱི་སྒོ་མོ་བརྒྱད་ཁྲི་བཞི་སྟོང་། བཀའ་རྒྱ་ཆེ་སྟེ་སྟོང་གི་འཇིག་རྟེན་ལ་ཁྱབ་པ”ཞེས་པ་འདིས་གསལ། གོང་དུ་གསལ་བའི་བདུད་བོན་ཁ་སྟ་འགྲེང་ཡུག་དེ་གཏོ་ཡི་རིག་གནས་ཀྱི་མི་རབས་དང་པོར་འཇོག་པའི་གནད་ནི་བོད་ཡུལ་ལྟ་བུ་ལ་ཆ་བཞག་ནས་བཤད་པ་ཡིན། དེའི་ནང་དོན་ནི་བོད་ཁམས་དབང་བསྒྱུར་གྱི་ཐོག་མ་དང་པོ［1］གནོད་སྦྱིན་ནག་པོའི་དུས་ཀྱི་སྐུ་གཤེན་དེ་ནི་བདུད་བོན་ཁ་སྟ་འགྲེང་ཡུག་［1］མངའ་མཛད་དྲུག་གི་ཐོག་མ་གནོད་སྦྱིན་ནག་པོ་ཡིན་མིན་གྱི་བཞེད་

			སྤྱི་ལོ་དུས་རབས་དགུ་བའི་ནང་དུ་ཕྱི་དར་བསྟན་པའི་དབུ་འཛིན་གཤེན་ཆེན་ཀླུ་དགའ་སྐུ་འཁྲུངས་ཏེ་ཁོང་གིས་བོན་ཕྱི་ནང་གསང་གསུམ་གྱི་སྡེ་སྣོད་མང་པོ་སྐབས་བབ་ཀྱི་སློབ་མར་གྱུར་པའི་རྒྱལ་རིགས་གཤེན་ཚང་འདེགས་པའི་ཀ་ཆེན་རྣམ་བཞི་ཞེས་གྲགས་པ་བྲུ་ཞུ་སྤ་རྨེའུ་སོགས་དང་རྒྱལ་མཚན་ཐོབ་པའི་མི་བཞི་ཞེས་གྲགས་པ་བྲུ་ཁྱུང་གི་རྒྱལ་མཚན། འཛི་བོན་གྱི་རྒྱལ་མཚན། མར་པ་ཤེས་རབ་རྒྱལ་མཚན། ཅོག་སྒོམ་གཡུང་དྲུང་རྒྱལ་མཚན། དད་གུས་ཅན་གྱི་མི་གསུམ་ཞེས་གྲགས་པ་དག་ནི་སུམ་བོན་སྟག་ལྷག་ཅན། རྟ་མི་ཤཱཀྱ། གཉན་རྩེ་ཐང་གཙུགགཞན་ཡང་མྱང་སྟོད་ཀྱི་མི་བཞི། མྱང་སྨད་ཀྱི་མི་བརྒྱད། ལྕོག་རོ་སྲིད་པའི་མི་ལྔ། ཁ་འཐོར་ཉི་ཤུ་རྩ་གཅིག་ལ་སོགས་གཙོས་པའི་བུ་སློབ་དག་ལ་ཟབ་མོ་བོན་གྱི་གདམས་དོན་མང་དུ་གནང་། དེའི་ནང་ནས་བྲུ་སྟོན་ནམ་མཁའ་གཡུང་དྲུང་ལ་ལུང་སྲིད་པའི་མཛོད་ཕུགས་ལ་སོགས་ཕྱི་མཚན་ཉིད་ཀྱི་བཀའ་གནང་ཞིང་། དབང་ལྡན་ཞུ་ཡས་ལེགས་པོ་ལ་བྱང་སེམས་གབ་པ་སོགས་སེམས་ཕྱོགས་ཀྱི་བཀའ་ཕབ། སྤ་སྟོན་དཔལ་མཆོག་འོད་གསལ་ལ་ཁྲོ་བོ་དབང་ཆེན་ལ་སོགས་ནང་གསང་སྔགས་ཀྱི་བཀའ་ཕབ། རྨེའུ་ལྷ་རི་གཉན་པོ་ལ་མདོ་འདུལ་བའི་སྡེ་སྣོད་སོགས་རིག་གནས་སོགས་ཀྱི་ལུང་གནང་བ་ནི་གཤེན་ཆེན་ཀླུ་དགའི་མཛད་མདོ་གསལ་བའི་དཔྱད་གཞུང་རྣམས་སུ་གསལ།སྤྱི་ལོ་དུས་རབས་བཅུ་གཅིག་པའི་ནང་བྲུ་ཆེན་ནམ་མཁའ་གཡུང་དྲུང་གིས་གཡས་རུ་དབེན་ས་ཁར་ཡོག་ཐང་གྲུབ་སྡེ་གནས་གཞི་ཐོག་མར་བཙུགས་ཤིང་ཁོང་གི་སྲས་བྲུ་ཤ་ཁྱུང་གི་རྒྱལ་མཚན་གྱིས་ལུང་མཚན་ཉིད་སྲིད་པའི་མཛོད་ཕུགས་སོགས་མཛོད་ལ་ཏི་ཀ་བཏབ་སྟེ་འདུ་གནས་གཡས་རུ་དབེན་ས་ཁར་ལུང་མཚན་ཉིད་སྲིད་པའི་མཛོད་ཕུགས་སོགས་ལ་མཚན་ཉིད་རྩོད་སྤང་གི་སྲོལ་བཙུགས་ཏེ་གཡས་རུའི་སྟོན་པ་བཅོ་བརྒྱད་སོགས་རབ་འབྱམས་དགེ་བའི་བཤེས་གཉེན་མང་དུ་འཕེལ་བ་ཞིག་རེད། དེ་དང་དེ་བཞིན་བསྟན་པ་ཕྱི་དར་དུས་སུ་བོད་ཀྱི་ས་སྐོར་ཀུན་ཏུ་ཕྱི་མཚན་ཉིད་རིག་པའི་སྡེ་འཛིན་འདུས་སྡེ་མང་པོ་བོད་རུ་བཞིའི་ནང་ཚན་གཙོས་པའི་མདོ་ཁམས་མངའ་རིས་ཡོད་ཚད་ལ་ཁྱབ་པ་ཞིག་ཡིན་པར་བསྟན་པ་ཕྱི་དར་དུས་ཀྱི་བོན་གྱི་ལོ་རྒྱུས་དག་ལ་ཧོབ་ལྟ་ཙམ་བྱས་པས་ཀྱང་མྱོང་ཐུབ་པ་ཞིག་རེད།ང་ཚོར་འདི་ནས་གསལ་བཤད་ཡང་དག་ཅིག་ཡོད་པ་ནི་བོད་བཙན་པོའི་སྐབས་སུ་བོན་གྱི་གཤེན་པོ་དག་རི་ཁྲོད་འགྲིམས་ཏེ་སྒོམ་པའི་རིག་གནས་ཉམས་སུ་ལེན་རྒྱུ་ཆེས་མང་བ་དང་། བསྟན་པ་ཕྱི་དར་དུས་སུ་གྲྭ་སར་འགྲིམས་ཏེ་རྩོད་པའི་རིག་གནས་ཉམས་སུ་བླངས་པ་རྒྱུག་ཆེ་བ་འདི་ནི་ང་ཚོས་འདས་པའི་ལོ་རྒྱུས་ལ་ཞིབ་འཇུག་བྱས་ཏེ་གྲུབ་འབྲས་ལོན་རྒྱུ་ཆེས་སླ་མོའི་གྲས་ཡིན་པར་ཤེས་སླ་བ་ཞིག་ཀྱང་ཡིན་པས་གནད་དེ་ཙམ་གྱིས་འབྲི་མཚམས་འཇོག་རྒྱུ་ཡིན།

			མཇུག་བྱང་།

			འདི་ལྟར་མི་རབས་ཀྱིས་དབྱེ་དགར་ཡོད་པའི་བོན་རིག་པའི་འཕེལ་རིམ་གསུམ་འདི་བོན་གྱི་ལོ་རྒྱུས་ལ་ཞིབ་འཇུག་བྱས་པའི་གནད་ལས་དེ་ལྟར་དབྱེ་དགར་ཡོད་པའི་རྣམ་པ་ཞིག་བློ་ངོར་ཤར་བ་དང་མཉམ་དུ་ཤར་མར་གློག་ཀླད་དུ་འབྲི་བཞེངས་བྱས་

			པ་ཞིག་ཡིན། འདིར་བཤད་འདོད་པ་ནི་རྩོམ་འདི་དབྱེ་དགར་ཡོད་པའི་གནད་ཙམ་དམིགས་སུ་བཟུང་སྟེ་བྲིས་པ་ཁོ་ན་ཞིག་ཡིན་ཟེར་ན་ཅུང་མི་འགྲིག་མོད། དེ་ཙམ་མ་རེད་ཟེར་ན་དེ་ཡང་བཤད་དཀའ་བ་ཞིག་ཏུ་སེམས། དེའི་རྒྱུ་མཚན་ས་བཅད་དང་པོའི་སྐབས་ངས་དཔྱད་མིག་ལ་ལག་པ་ཅུང་མཐོན་པོ་ཅན་དུ་བགྲང་ཐུབ་པའི་དབང་དུ་བཏང་ཡང་ས་བཅད་གཉིས་པ་དང་གསུམ་པ་གཉིས་ལ་དེ་ཙམ་བསྲིངས་མ་ཐུབ་པས་མཇུག་གཏམ་འདི་ལྟ་བུ་ཞིག་མི་འབྲི་ཐབས་མེད་ལྟ་བུར་གྱུར།དཔྱད་ཡིག

			མཆན།

			［-1］ ཤཱཀྱ་ཐུབ་པ་གཤེན་རབ་མི་བོའི་འཁོར་ཡིན་པའི་འདོད་ཕྱོགས་ནི་བོན་གྱི་གཞུང་ལུགས་དག་ཏུ་གསལ་མོད། བཞེད་ཕྱོགས་དེ་ངས་ཡང་དག་གཅིག་ཏུ་འདོད་ཀི་མེད། དེའི་སྐོར་གྱི་དཔྱད་བརྗོད་ཅིག་ད་ལྟ་འབྲི་བཞིན་པའི་སྒང་ཡིན།

			［2］ བརྔན་ལ་བརྔན་རིང་བརྔན་ཐུང་གི་རིགས་ཡོད་ལ་གཙོ་བོ་ཡུལ་ས་གཞི་བདག་ལ་བསང་མཆོད་འབུལ་བའི་གཞུང་ཞིག་ལ་ཟེར།

			［3］འགྲས་སྡུམ་ཞེས་པ་ན་ཡུལ་ས་གཞི་བདག་བར་དུ་འགྲས་པ་སྡུམ་བྱེད་ཀྱི་གཞུང་ཞིག་ལ་ཟེར།

			［4］རྦང་ཞེས་པ་ནི་ཕ་ཡུལ་རྔ་བའི་གཞི་བདག་ཆེན་པོ་ཞིག་ཡིན་ལ་འདིའི་གསོལ་ཁ་ལ་རྦང་གསོལ་ཟེར།

			［6］གདུགས་དཀར་ལ་གྲྭ་གདུགས་དང་གྲོང་གདུགས་གཉིས་རེ་ཡོད་པའི་གྲོང་གདུགས་ལ་བཤད།

			དཔྱད་གཞིའི་ཡིག་ཆ།

			༡ བླ་ཆེན་དྲན་པ་ནམ་མཁའི《བདེན་པ་བོན་གྱི་མཛོད་སྒོ་སྒྲ་འགྲེལ》ཡོང་ཁུངས། གཡུང་དྲུང་བོན་བཤད་སྒྲུབ་སློབ་གླིང་། 2009

			༢ཀླུ་གྲུབ་ཡེ་ཤེས་སྙིང་པོ་སོགས་ཀྱིས་བརྣགས་པའི་དབལ་གསས་རྔམ་པའི་ཡང་སྙིང《རྒྱུད་ཏིང་མུར་གཡུ་རྩེ》ཡོང་ཁུངས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 1997

			༣ དྲང་རྗེ་བཙུན་པ་གསེར་མིག་གི་གཏེར་མ《མདོ་གཟེར་མིག》ཡོང་ཁུངས་ཁྲོ་ཆེན་ཤིང་པར་མ། 1996

			༤《གཏམ་ཤུལ་དགའ་ཐང་ནས་ཐོན་པའི་བོན་གྱི་དཔེ་རྙིང》ཡོང་ཁུངས།བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 2007

			༥.ཀོང་ཙེའི་གཏོ་རིགས.རྩོམ་པ་པོ་མི་གསལ། ལག་བྲིས་མ།

			༦ ཆོས་པ་མི་གཉིས་ཀྱི་གཏེར་མ《མདོ་འདུས》ཡོང་ཁུངས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 2010

			༧ཀ་ཤུལ་བསོད་རིན་གྱི《བོན་གྱི་སྒོང་སྐྱེས་རིག་པའི་ལྟ་བ》 དང《སྒམ་ལྷ་བོན་ལྷ་སྲས་སྐོར་གྱི་ཐོག་མའི་དཔྱད་གླེང》དེབ་ཨང༥བར་བདེམ་པའི་

			དཔྱད་བརྗོད།

			༨ ཀུན་གསལ་བློ་གྲོས་ཀྱི《ཞང་བོད་ལོ་རྒྱུས་ལྷ་རྒྱུད་རིན་ཆེན་ཕྲེང་བ》ཡོང་ཁུངས། ཀན་སུའུ་མི་རིགས་དཔེ་སྐྲུན་ཁང་། 1010

			༩《ཞང་བོད་རིག་སྒོ》སྤྱིའི་དེབ་གྲངས༣པ། ཡོང་ཁུངས་གཡུང་དྲུང་བོན་བཤད་སྒྲུབ་སློབ་གླིང་། 1010

			

			

			

			

			

			

		

	
		
			“རྒྱལ་གོང་ན་བོན་གཉན”ཞེས་པ་ལས་འཕྲོས་ཏེ་བོད་རྗེ་སྟག་གོང་སྙན་གཟིགས་བཙན་དང་བོད་ཀྱི་ལོ་རྒྱུས་ཀྱི་དོན་དངོས་འགའ་གླེང་བ།

			

			སྤྱིར་ན”རྒྱལ་གོང་ན་བོན་གཉན”པ་ནི་སྟག་གོང་སྙན་གཟིགས་བཙད་ཙམ་དུ་མ་ཟད་གནམ་གྱི་ཁྲི་བདུན་རིང”རྒྱལ་གྱི་གོང་ན་གཤེན་བཙུན་པའི་གཙིགས་བྱིན” པའི་ལོ་རྒྱུས་བོད་ཀྱི་རྒྱལ་རབས་ལོ་རྒྱུས་དག་ཏུ་གསལ་ཁ་བཏོད་པོ་ཡོད་ལ་བོད་རྗེ་ཁྲི་རལ་བ་ཅན་གྱིས”དབུ་ཐོད་གདན་དུ་འདིང་ཞབས་སྤྱི་བོར་ལེན”པའི་སྲོལ་བཙུགས་པས་བོད་རྗེ་ལྷ་སྲས་དར་མའི་རིང་དཀའ་ལས་ཀྱི་ཉག་འཕྲང་ཆེན་པོ་བརྒྱུད་པ་བདག་གི་རྩོམ་

			ཆོས《གླང་དར་མ་དང་། ལྷ་ལུང་དཔལ་རྡོར》ཞེས་པར་གསལ་བས་འདིར་མ་བྲིས་པ་ཡིན། སྟག་གོང་སྙན་གཟིགས་བཙད་ཀྱིས”རྒྱལ་གོང་ན་བོན་གཉན”པའི་གཙིགས་བྱིན་

			པ་དེ་དང་གནམ་གྱི་ཁྲི་བདུན་གྱིས་གཤེན་དང་ཁྲི་རལ་བས་ཆོས་ལ་གཙིགས་བྱིན་པ་དང་ཧེ་བག་མེད་པ་ཞིག་གཏན་ནས་མ་རེད། གཤམ་དུ་དེ་རྣམས་ཀྱིས་གཙིགས་བྱིན་ཚུལ་མི་འདྲ་བ་ལས་འཕྲོས་ཏེ་ཕྱིས་འབྱུང་བོད་ཀྱི་དེབ་ཐེར་རྣམས་སུ་གྲུབ་མཐས་འཐེན་འཁྱེར་གྱིས་ཆད་དྲགས་པའི་སྟག་གོང་སྙན་གཟིགས་བཙད་ཀྱི་སྐོར་ཅུང་གླེང་བ་དེའང་གཞེན་འདེབས་ཀྱི་ཚུལ་དུའོ། །

			སྤྱིར་རྗེ་སྟག་གོང་སྙན་གཟིགས་བཙད་ཙམ་དུ་མ་ཟད་གནམ་རི་སྲོང་བཙན་ཡན་གྱི་བོད་ཀྱི་རྒྱལ་རབས་ལོ་རྒྱུས་ཀྱི་སྐོར་ཕྱིས་འབྱུང་བོད་ཀྱི་ལོ་རྒྱུས་དག་གི་ཁྲོད་དུ་མིང་ཙམ་ལས་གསལ་ཁ་ཅི་ཡང་མེད་ཅེས་བཤད་ན་འགྲིག་པ་མ་ཟད་ཅུང་ཟད་ཡོད་པ་དེའང་གྲུབ་མཐའི་ཕྱོགས་ཞེན་དང་ཡང་ན་ཕྱི་ཡོང་ཆོས་ལུགས་བོད་དུ་མ་དར་བའི་ཡར་སྔོན་ཙམ་དུ་ཟད་ནས་ལོ་རྒྱུས་འཁྱོག་བརྗོད་བྱས་པ་ཅུང་འཚབ་དྲགས་པས་གནམ་རི་སྲོང་བཙན་ཡན་གྱི་བོད་ཀྱི་རྒྱལ་རབས་ལོ་རྒྱུས་དང་དེའི་ངོ་བོ་ལ་རྟོག་གཞིག་བྱེད་

			འདོད་ཚེ་སྲིད་པ་གཡུང་དྲུང་བོན་གྱི་རྒྱལ་རབས་དེབ་ཐེར་རྣམས་སུ་བལྟས་ཏེ་ཀླད་པ་འཁོར་བ་ལས་ཕྱིས་འབྱུང་བོད་ཀྱི་ལོ་ས་རྣམས་ཀྱིས་འུ་ཅག་གི་ཕ་མྱེས་ཡང་མྱེས་ཀྱི་ངོ་བོ་དང་དེ་དག་གི་ཤེས་རབ་དང་སྙིང་སྟོབས་དག་མྱི་སྔུན་དུ་ཕུད་ཉེན་མེད་པ་

			ཞིག་བྱས་ཡོད།

			དང་པོ། གནམ་གྱི་ཁྲི་བདུན་རིང”རྒྱལ་གྱི་གོང་ན་གཤེན་བཙུན་པའི་གཙིགས་བྱིན”ཚུལ་དང་ཇི་ལྟར་གཙིགས་བྱིན་པ་ལ་གཞིགས་པ།

			གཉའ་ཁྲི་བཙད་པོའི་རིང་གི་སྲས་མུ་ཁྲི་བཙད་པོའི་སློབ་དཔོན་དུ་དམུ་གཤེན་སྣང་བ་མདོག་ཅན་གདན་དྲངས་ནས་མུ་ཁྲི་བཙད་པོ་ཁོ་ཡང་བོན་སྒྲུབ་རྒྱུད་ཀྱི་བརྒྱུད་རིམ་འཛིན་པའི་བླ་མ་ཞིག་ཏུ་གྱུར་པ་འདིས་བོད་རྗེ་གཉིས་པ་མུ་ཁྲི་བཙད་པོ་ནི་རྒྱལ་ས་དང་བླ་ས་གཉིས་ཀ་ཡོད་ས་ཞིག་རེད། དེ་དང་བསྟུན་གཤེན་སྣང་བ་མདོག་ཅན་ཁོ་ཡང་ཞང་བོད་བར་གྱི་སྒྲ་བསྒྱུར་བ་ཞིག་ཏུ་ཆགས་པ་བོད་ཀྱི་ལོ་རྒྱུས་དག་ཏུ་གསལ་ལ། མུ་གཤེན་གྱིས་དབལ་གསས་ཞི་བསྒྲགས། རྫོགས་ཆེན་གླེང་བསྒྲགས། དབལ་ཕུར་ལྟ་བའི་བོན། རམ་པ། རོལ་བ། འབུམ་པ་སོགས་བོད་ཀྱི་གཞུང་ལུགས་མང་པོ་ཞིག་བོད་རྗེ་གཉིས་པ་མུ་ཁྲི་བཙད་པོ་ལ་གནང་བ་སོགས་ཀྱི་སྐོར་ནི་བོད་ཀྱི་རྒྱལ་རབས་ལོ་རྒྱུས་རྙིང་ཤོས་དག་ཏུ་གསལ། གནས་ལུགས་དེ་ལྟ་བུའི་སྟེང་ནས་རྒྱལ་གྱི་གོང་ན་གཤེན་བཙུན་པའི་རྨང་གཞི་ཆགས་པ་ཞིག་རེད་འདོད། རྒྱུ་མཚན་སྣང་བ་མདོག་ཅན་དང་མུ་ཁྲིའི་བར་དུ་བླ་མ་དང་སློབ་བུའི་བར་གྱི་འབྲེལ་བ་ཆགས་པ་མ་ཟད་མུ་གཤེན་སྣང་མདོག་ཅན་ནི་གངས་ཅན་བོད་ཀྱི་རིག་གཏེར་ནོར་བུའི་མཛོད་དུ་བྱས་རྗེས་བླ་ན་མེད་པ་འཇོག་མཁན་ཞིག་ཡིན་པའི་ཆ་གཅིག་བུ་ནས་ཀྱང་ཁོ་ལ་གཙིགས་བྱིན་ན་མི་ཆོག་པ་མེད་པ་ཞིག་རེད། ལྷག་པར་དུ་མུ་ཁྲིས་ཞང་ཞུང་ཡུལ་ནས་མཁས་པ་ཆེན་པོ་བརྒྱ་རྩ་བརྒྱད་གདན་དྲངས་ཏེ་ཞང་ཞུང་དང་བོད་ཀྱི་སྟོད་དབུས་སུ་འདུ་གནས་ཆེན་པོ་བཞི་

			བཅུ་རྩ་ལྔའམ་བཞི་བཅུ་ཙམ་བཙུགས་ཤིང་། དེ་རྗེས་ཀྱི་ཁྲི་བདུན་ནང་གསེས་ཀྱི་བོད་ཀྱི་རྗེ་བོ་དག་ཀྱང་མུ་ཁྲི་བཙད་པོ་དང་འདྲ་བ་བོན་སྲིད་གཉིས་ལས་གཙོ་བོ་བོན་བཞག་སྟེ་སྲིད་པ་གཡུང་དྲུང་བོན་གྱི་གདུལ་ཞིང་ཆེན་པོ་གཏོང་མཁན་ཞིག་ཏུ་ཆགས་ཡོད་པའི་ལག་རྗེས་ནི་རྨུ་ཐག་ལ་འཇུས་ནས་ནམ་མཁའ་ལ་ཡལ་བས་བང་སོ་མེད་པར་གྲགས་པ་འདི་ནི་སྲིད་པ་བོན་གྱི་རྒྱལ་རབས་དེབ་ཐེར་རྣམས་དང་རྒྱལ་དབང་ལྔ་བ་དང་དཔའ་བོ་གཙུག་ལག་ཕྲེང་བ་སོགས་ཀྱིས་ཀྱང་བཞེད་འདུག་པ་མ་ཟད《ཏུན་ཧོང་གཏེར་ཡིག》

			ལས་ཀྱང”སྲས་ཆྀབས་ཀ་ཐུབ་ན། ཡབ་དགུང་དུ་གཤེསགས་སོ”ཞེས་བཤད་ཡོད། དེའང་རྨུ་ཐག་ལ་འཇུས་ནས་ནམ་མཁའ་ལ་གཤེགས་པ་ཞེས་པ་དེ་ནི་སྲིད་པ་གཡུང་དྲུང་བོན་གྱི་ས་དང་ལམ་གྱི་རིམ་པ་ཉམས་སུ་བླངས་པ་ལ་བརྟེན་ནས་ལྷག་མེད་དགྲ་བཅོམ་པར་གྲུབ་པ་འགྲེལ་བརྗོད་གནང་བ་དེ་ནི་གནས་ལུགས་མེད་ས་ཞིག་གཏན་ནས་མ་རེད་འདོད། དེ་ལྟར་ཞང་བོད་ཀྱི་མཁས་ཆེན་དག་གིས་རྒྱལ་བོའི་མཆོད་གནས་བྱས་ཏེ་སྲིད་པ་གཡུང་དྲུང་བོན་གྱི་བསྟན་པ་བསྐྱངས་པ་དང་དེ་དག་གི་མཐུ་རྩལ་དང་གྲུབ་པས་རྒྱལ་པོ་རྣམས་ཐུགས་དགྱེས་ཏེ་གནམ་གྱི་ཁྲི་བདུན་རིང་དུ་རྒྱལ་གྱི་གོང་ན་གཤེན་བཙུན་པའི་གཙིགས་བྱིན་པ་བླ་ཆེན་པོ་དྲན་པ་ནམ་མཁས་མཛད་པའི《བདེན་པ་བོན་གྱི་མཛོད་སྒོ་སྒྲ་འགྲེལ》ལས”སྐུ་ལ་རྩིགས（གཙིགས）བྱིན་པ། དབུ་སྐྲ་སིལ་མ་རྩེ་རྒྱལ་ལ་བཅད་དང་སྟུང་དུ་མེད་པ་དང་། དར་སེང་ལ་དཀར་པོའི་འགྱིང་ཐོད་ལ། བྱ་རྒྱལ་རྒོད་ཀྱི་ལྡེམ་ཕོད་བཙུགས་པ་དང་། དབྱི་དཀར་སྤྱང་དཀར་གྱི་སླག་པ་ལ་སྟག་གཟིག་གུང་གསུམ་གྱི་གོང་ལག་བཏགས་པ་དང་།གྲལ་གཡས་ཀྱི་རུ་ལ་བར་གྱི་གུང་ལ་བཙན་པོ་བཞུགས་སོ། །རྨངས（དམངས）ཕལ་པ་ནི་འོག་ན་བཀའ་སྡོད་དོ། །གསུང་ལ་རྩིགས

			（གཙིགས）བྱིན་པ། གཤེན་ངག་ཚིག་གསུམ་མ་བྱུང་བར་རྒྱལ་པོས་བཀའ་མི་གསོལ་ལ་བློན་པོ་གྲོས་མི་འཆའ། གཤེན་གླུ་ཐེངས་གསུམ་མ་བླངས་བར་རྒྱལ་བློན་གླུ་བྲོ་མི་རོལ་ལོ། །ཐུགས་མཉེས་པའི་རྩིགས（གཙིགས）སུ། སྟོང་ཕྲག་གི་ཐང་རྒྱལ་པོ་དང་མཉམ།

			བརྐུས་པའི་ཆལ་རང་འགྱུར་རྒུ（དགུ）བཅུ་རུ་བྱས་ནས།”ཞེས་སྐུ་གསུང་ཐུགས་གསུམ་སྟེང་ནས་གཙིགས་བྱིན་པ་རུ་གསལ་བར་མ་ཟད《རྩ་རྒྱུད་གསང་བ་གསེན་ཐུབ》ཏུ”དེ་ལ་རྒྱལ་གྱི་གོང་ན་གཤེན་བཙུན་པའི་གཙིགས་གསུམ་བྱིན”ཞེས་བྲིས་ཡོད། དེ་ལྟར་སྐབས་དེའི་བོད་ཀྱི་ཆབ་སྲིད་ཀྱང་སྲིད་ཀྱིས་དོད་དུ་འཚོས་བ་མ་ཡིན་པར་བོན་གྱི་དོན་དུ་འཚོས་པའི་གནས་ལུགས་ཤིག་བསྟན་ནས་ཡོད། ལྷག་ཏུ་གནམ་གྱི་ཁྲི་བདུན་ནི་རྗེ་མུ་ཁྲི་

			བཙད་པོ་ལྟར་བོན་སྒྲུབ་རྒྱུད་ཀྱི་བསྟན་པའི་ཉམས་སྐྱོང་མཁན་ཤ་སྟག་ཡིན་པར་གོང་དུ་དྲངས་པའི་ལྷག་མེད་དགྲ་བཅོམ་པའི་གོ་འཕང་བརྙེས་པར་བསམས་ཏེ་གཞིགས་ནའང་སྐབས་དེའི་བོད་ཀྱི་འཚོ་གཞིས་དང་དད་མོས་སོགས་ཀྱི་ངོ་བོའང་ག་འདྲ་ཞིག་ཡིན་པར་ངེས་ཐུབ་པ་ཞིག་རེད་འདོད། གལ་སྲིད་དེ་ལྟ་བུའི་གཙིགས་མ་བྱིན་ན་བོད་རྗེ་གྲི་གུམ་གྱིས་གཡུང་དྲུང་གི་བོན་བསྣུབས་པའི་བར་ཆད་ཀྱང་རྒྱུག་མི་སྲིད་པ་ཞིག་རེད། ཡང་སྲིད་པ་གཡུང་དྲུང་བོན་གྱི་བོན་འབྱུང་དེབ་ཐེར་དག་ཏུ་རྒྱལ་གར་སྤྲང་པོ་རད་ན་སི་ཏི་བྱ་བ་ཞིག་གིས་གཡུང་དྲུང་བོན་ཞེས་པ་ནི་རྒྱ་ཆེ་ལ་གཏིང་ཟབ་པས་ཤེས་པའི་དུས་མེད་ཚུལ་དང་། དེ་སྤྱོད་མཁན་གྱི་བོན་གཤེན་དག་ནི་དབུ་མཐོ་ལ་དྲེགས་ཆེ་ཚུལ། རྒྱལ་གྱི་སྲས་དབོན་རྣམས་ཀྱི་སྐུ་རིང་ལ། རྒྱལ་སྲིད་བོན་གྱིས་ཁྱེར་ཞེས་བོན་གཤེན་བར་དུ་དབྱེན་དཀྲུག་ཚུལ་བཤད་ཡོད། ཡིན་ནའང་གྲི་གུམ་རྒྱ་གར་གྱི་སྤྲང་པོ་ཞིག་གི་ཁ་ལ་

			བརྒྱུགས་ཏེ་ཕྱོགས་གཅིག་ནས་བསམ་ན་དེ་ལྟ་བུའི་ལས་འགུལ་བསླངས་ཀྱང་མི་སྲིད་སྙམ་མོད། སྤྲང་པོ་ཞེས་པའི་ཚིག་དེ་བོན་པོ་དག་མ་དགའ་ནས་སྤྲང་པོ་ཞེས་པའི་ཚིག་དེ་བཏགས་པ་ཞིག་ཀྱང་རེད་འདོད།

			གཉིས་པ། ཁྲི་རལ་བ་ཅན་གྱིས”དབུ་ཐོད་གདན་དུ་བཏིང་

			ཞབས་སྤྱི་བོར་ལེན”ཚུལ་ལ་གཞིགས་པ།

			ཁྲི་རལ་བ་ཅན་གྱིས་བཙད་པོ་ཁྲི་སྲོང་ལྡེ་བཙད་ཀྱི་རིང་ནས”བོན་བསྒྱུར་ཆོས་འཛུགས”དང་ཕྱི་ཡི་ཆོས་ལུགས་བོད་དུ་འདྲེན་པའི་རྨང་གཞི་བརྩིགས་པ་དེར་རྒྱུན་བསྐྱངས་པ་མ་ཟད་སྔར་མར་བསྒྱུར་བའི་གསུང་རབ་མང་པོ་ཞུ་དག་གཏན་འབེབས་ཀྱིས་རྒྱལ་པོ་མཆོག་ཐུགས་རབ་ཏུ་མཉེས་ཏེ་ལས་ཞུགས་དེའི་ལོ་ཙཱ་བ་མ་ཟད་དེ་ཉིད་མཆོད་པ་དང་ཀློག་པའི་རབ་བྱུང་བ་རྣམས་ལའང་བཀུར་སྟི་དཔེ་མ་ཚད་པར་བྱས་པ་བན་དྷེ་མྱང་ཏིང་ངེ་འཛིན་དང་། བན་དྷེ་བྲན་ཀ་དཔལ་ཡོན་གྱིས་གཙོ་བོར་བྱས་པའི་སྐབས་དེའི་དགེ་འདུན་པའི་དབང་ཆ་ཚད་དུ་མེད་པའི་ས་རུ་ཕྱིན་པ་དེས་མཚོན་པ་ཞིག་རེད། ལྷག་ཏུ《དེབ་ཐེར་མེ་ཏོག་སྙིང་པོ》སོགས་སུ”ཐུགས་དད་པས་རྗེའི་དབུ་ཐོད་ཕུད་རབ་ཏུ་བྱུང་བའི་གདན་དུ་བཏིང་། རབ་ཏུ་བྱུང་མ་ཐག་ལ་ཞབས་སྤྱི་བོར་ལེན། གོས་ངུར་སྨྲིག་སྐྱེ་བོས་གྱོན་པ་གཟིགས་ན་ཡང་ཕྱག་དེང་མཛད། དན་གྱི་ལྕང་ཚལ་དུ་བླ་སྒོ་དང་པོ་དགེ་འདུན་ལ་ཕུལ”ཞེས་པ་ལ་གཞིགས་ནའང་ཁོ་རང་ཆོས་ལ་དད་པ་ཙམ་གྱིས་རབ་བྱུང་བ་ལ་བཀུར་སྟི་བྱས་པ་འདྲ་ཞིག་ཆགས་འདུག དེ་ཙམ་གྱིས་རབ་བྱུང་བ་ལ་འབངས་མྱི་ཁྱིམ་བདུན་རེ་སྐལ་དུ་བྱིན་པ་དང་། མིག་ལོག་ལྟ་མཁན་ལ་མིག་ཕྱུང་བ་ཡིན་པ་ཙམ་ཞིག་ཏུ་ཆགས་འདུགའདིའི་སྐོར་ནི《ཆོས་འབྱུང་མེ་ཏོག་སྙིང་པོ》སོགས་སུ་བལྟས་ཏེ་གཞིགས་པ་ཡིན། ལྷག་ཏུ་བཙད་པོ་འདི་ཡི་རིང་ཐམས་ཅད་ཆོས་ལ་མཛད་དོ”རབ་བྱུང་རྣམས་ལ་ཆབ་སྲིད་ཕུལ་བས། བློན་པོ་ཆོས་ལ་མི་དགའ་བ་རྣམས་ཁྲོས་ཏེ། ཆོས་ཁྲིམས་བཤིག་པའི་ལྐོག་ཆད་བྱས”《དར་རྒྱས་གསལ་སྒྲོན》ཞེས་པས་ཀྱང་བཙད་པོ་འདི་ཡིས་བློན་དང་དམངས་ཀྱི་དོད་དུ་རྒྱལ་སྲིད་བསྐྱངས་པ་མ་ཡིན་པར་མཐུ་བསྟན་རབ་བྱུང་བའི་ཆེད་དུ་རྒྱལ་སྲིད་བསྐྱངས་པའི་གནས་ལུགས་ཤིག་མངོན་འདུག་པ་འདྲ་ཡང་། ལྷ་སྲས་ཁྲི་གཙུག་ལྡེ་བཙན་རལ་བ་ཅན་གྱིས་དམ་པའི་ཆོས་རྣམས་ཞུ་ཆེན་སྐད་གསར་བཅད་ཀྱིས་གཏན་ལ་ཕབ་ཅིང་ཕྱི་ཡོང་བཙུན་པའི་སྡེ་ཚོགས་ཤིག་ལའང་གོང་གསལ་ལྟར་གོ་གནས་ཆེན་པོ་སྤྲད་འདུག་པའང་ལོ་རྒྱུས་ལས་མཐོང་ཐུབ།

			གསུམ་པ། སྟག་རི་སྙན་གཟིགས་བཙད་ཀྱིས”རྒྱལ་གྱི་གོང་ན་བོན་གཉན་པ”གོང་གསལ་གཉིས་དང་མི་འདྲ་བ་ལ་གཞིགས་པ།

			སྟག་རི་སྙན་གཟིགས་བཙད་དང་ཁོང་གི་མངའ་རིས་གང་དུ་མཚོན་ནའང་ལོ་རྒྱུས་དག་ཏུ་བོན་གཤེན་རྣམས་བོད་ཀྱི་རྒྱལ་སྲིད་གཞི་བརྟན་པའི་རྨང་གཞི་ཆེས་ཆེར་འདིང་མཁན་ཞིག་ཡིན་པའི་ཟུར་མངོན་འདུགགནམ་གྱི་ཁྲི་བདུན་གྱི་རྗེ་སྟག་རི་སྙན་གཟིགས་བཙད་བར་དུ་རྒྱལ་གྱི་གོང་ན་བོན་གཉན་པའི་ལོ་རྒྱུས་བགྲང་རྒྱུ་མེད་ལ་སྟག་རི་སྙན་གཟིགས་སྐབས་སུ་སླར་རྒྱལ་གྱི་གོང་ན་བོན་ལ་གཙིགས་བྱིན་དོན་རྗེ་སྟག་རི་སྙན་གཟིགས་བཙད་ནི་དམུས་ལོང་གཅིག་འདུག་པ་ལ་བོན་གྱི་གཤེན་པོ་ཁུ་བོན་མང་རྗེ་ལོད་པོས［1］ཁོང་གི་དམུས་ལོང་གི་སྤྱན་དེར་བཅོས་ཀ་གང་ལེགས་བྱས་ཏེ་དྲག་ཏུ་བཅུགས་པ་དང་། ཁོང་གི་མཚན་ལའང་སྟག་རི་སྙན་གཟིགས་བཙད་བཏགས་པ་དེའང་ཁོང་གི་སྤྱན་གྱིས་རིག་མ་ཐག་ཕ་རི་ལ་བལྟས་པའི་རི་དྭགས་སྙན་ཞིག་འདུག་པར་གཟིགས་པས་མཚན་ལའང་སྟག་རི་སྙན་གཟིགས་བཙད་ཅེས་བཏགས་པ་ཞིག་ཡིན། ལྷག་པར་དུ་རྒྱལ་བུ་འདི་ལ་ལོ་མང་རིང་སྐུ་སྙུང་སྟེ་རྒྱལ་ཕྲན་བཅུ་གཉིས་མངའ་རིས་སུ་བསྡུས་ཀྱང་ལྷོ་བྲག་གི་རྒྱལ་པོ་བོང་བ་རྗེ་བསྡུ་མ་ཐུབ་པ་མ་ཟད་རྒྱལ་བོང་བ་རྗེས་སྟག་རི་སྙན་གཟིགས་བཙད་བཙོན་དུ་བཟུང་ནས་བོད་འབངས་ལ་ཕམ་ཁའི་འཚེ་བ་བྱིན་པའི་ལོ་རྒྱུས་བོད་ཀྱི་བོན་འབྱུང་ཁུངས་མ་དག་ཏུ་གསལ། ཡིན་ནའང་སྐབས་དེར་བོད་ཀྱི་［1］ཡང་བཤད་ཕྱོགས་གཞན་ལ་འ་ཞའི་བོན་སྨན་གྱིས་ཁོང་གིས་སྤྱན་གསལ་དུ་བཏང་ཞེས་བྲིས་སའང་ཡོད། རྗེ་བོ་སྟག་རི་སྙན་གཟིགས་ལ་བླ་བོན་ར་སངས་ཀྱི་བོན་པོ་ཁྲི་ནེ་ཁོད་བྱ་བ་མཐུ་ཆེ་ལ་རྩལ་དྲག་པ་ཞིག་ཡོད་པ་དེས་ཐབས་དང་ཤེས་རབ་ཀྱིས་བོད་ཀྱི་རྗེ་བོ་སྟག་རི་སྙན་གཟིགས་བཙད་བཙོན་ལས་ཕྱིར་བླངས་པ་མ་ཟད་རྗེ་བོང་བ་རྗེ་ཞབས་འོག་ཏུ་བཅུག་ནས་བོད་ཀྱི་ལོ་རྒྱུས་ཐོག་གསེར་འོད་ལྡན་པའི་ཤོག་ལྷེ་བསྐྲུན། རྒྱུ་མཚན་དེ་ལྟ་བུ་ལ་བརྟེན་ནས་སྟག་རི་སྙན་གཟིགས་ཀྱིས་རྒྱལ་གྱི་གོང་ན་བོན་གཉན་པ་ཡང་དེ་ལས་བྱུང་བ་ཞིག་ཡིན། ནེའུ་པཎྚི་ཏ་གྲགས་པ་སྨོན་ལམ་གྱིས་བརྩམས་པའི《སྔོན་གྱི་གཏམ་མེ་ཏོག་ཕྲེང་བ》རུ་ལྷ་ཐོ་ཐོ་རུ་གཉན་བཙན་གྱི་རིང་སྤང་ཀོང་ཕྱག་བརྒྱ་བ་བོད་དུ་ཐོན་པའི་སྟོབས་ཀྱིས”རྒྱལ་བུ་ལོང་བ་གཅིག་གི་མིག་ཀྱང་ཕྱེས”ཞེས་བོད་རྗེ་སྟག་རི་སྙན་གཟིགས་བཙད་ཀྱི་སྤྱན་བཞེངས་མཁན་ཁུ་བོན་མང་རྗེ་ལོད་པོ་དང་འ་ཞའི་བོན་སྨན་སོགས་ཀྱི་སྐུ་དྲིན་དོན་དངོས་གཡོལ་ནས་བོད་ཀྱི་ལོ་རྒྱུས་གྲུབ་མཐའི་ཕྱོགས་ཞེན་གྱི་གླིང་དུ་ཁྲིད་ཡོད། ལྷག་པར་དུ་རྗེ་སྟག་རི་སྙན་གཟིགས་དུས་སྐབས་ནས་བོད་ལ་དེ་ལྟ་བུའི་དམུས་ལོང་གི་མིག་གིས་རིག་བྱེད་ཀྱི་གསོ་བ་རིག་པའི་ལག་ལེན་ཕུན་སུམ་ཚོགས་པ་ཡོད་པ་སོགས་ཀྱང་སྦས་ཏེ་ཆོས་ལུགས་ཕྱོགས་ཞེན་གྱིས་གཉན་པོ་གསང་བའི་བྱིན་རླབས་སོགས་སུ་ཕར་བཟོས་ཏེ་བོད་རང་གི་རིག་གནས་ལ་རྡོག་བརྫིས་བཏང་སྟེ་ཕྱི་ཡོང་རིག་གནས་ཀྱི་ངོ་བོ་འུད་ཤོབ་ཆེན་པོའི་སྒོ་ནས་བསྟོད་ཁུལ་བྱས་ཀྱང་།

			དེ་ནི་དྲེད་མོང་གིས་བྱི་བ་བརྐུས་པའི་ངང་ཚུལ་ཙམ་དུ་བདག་གིས་བསམ། དེ་བཞིན་དེ་ལྟ་བུའི་ཆོས་ལུགས་ལོ་རྒྱུས་དག་གི་འབྲི་སྟངས་ཀྱི་ཆ་དེས་བོད་ཀྱི་ལོ་རྒྱུས་མཁས་ཆེན་མང་པོའི་ཐུགས་སེམས་ཟིན་པས། ད་ཆ་འུ་ཅག་གི་ལོ་རྒྱུས་ཁུངས་མ་དང་ངོ་མ་ཞིག བཙལ་བ་ཧ་ཅང་དཀའ་ཁག་ཆེ་བའི་གནས་སུ་དེད་ཡོད། ལྷག་དོན་བོད་ཀྱི་ལོ་རྒྱུས་དག་གྲུབ་མཐའི་གཡོས་ཆོས་ཀྱི་འོག་ཏུ་ཤོར་བ་ཚབ་ཆེ་བས་བདག་གིས་ལོ་རྒྱུས་ལ་ལ་ཀློག་སྐབས་ནང་དོན་འགའ་རེ་ལྡོག་ཕྱོགས་ནས་གོ་བ་བླངས་ཏེ་བསམ་གཞིགས་བྱས་པ་ཡིན་ལ། དེ་ལ་ཧ་ལས་པའི་གོ་བ་འཁྲུགས་ཆ་དོད་པོ་ཡོང་སའང་ཡོད་སྙམ། འདི་ལྟར་བོད་ཀྱི་རྗེ་བོ་སྟག་གོང་སྙན་གཟིགས་ཀྱིས་རྒྱལ་གྱི་གོང་ན་བོན་གཉན་པའི་གཙིགས་བྱིན་ཚུལ་དེ་ནི་བོན་གཤེན་དག་གིས་བོད་ཀྱི་རྒྱལ་སྲིད་འཐོར་ཞིག་ཏུ་སོང་བ་དང་བོད་རྗེའི་སྤྱན་བསྒྲུབས་ཤིང་བོད་རྒྱལ་བཙོན་ལས་བླངས་པའི་ནུས་པ་དང་སྟོབས་ཤུགས་ལ་གོངབཀུར་བྱས་པའི་བཀའ་དྲིན་མཚོན་རྟགས་ཤིག་ཏུ་ཁུམས་ལ། ཁོང་སྐུ་ཡི་ན་ཚོད་ཆེར་སོན་རྗེས་བཙུན་མོ་འོལ་གོད་བཟའ་སྟོང་བཙུན་འབྲོ་གར་ཁབ་ཏུ་བཞེས་ཤིང་། འ་ཞའི་སྨན་པ་སོགས་ཀྱིས་གསོ་བ་སྨན་གྱི་གདུལ་ཞིང་ཡངས་མོ་བསྐྱེད་པ་དང་། ཞང་ཞུང་ཚེ་སྤངས་ཟླ་བ་རྒྱལ་མཚན་གདན་དྲངས་ནས་རྒྱལ་བུའི་མཆོད་གནས་མཛད་པ་མ་ཟད་རྗེ་འདིས་

			བན་པ་རྗེ། འ་ཞ་རྗེ། དྲང་གར་རྗེ། དྭགས་པོ་སོགས་རྒྱལ་ཕྲན་གྱི་ཡུ་བ་འགའ་ཞིག་ལ་ཆབ་སྲིད་ཀྱི་དབང་མཛད་པས་བོད་ཁམས་གཅིག་གྱུར་གྱི་ཕྱོགས་ལ་རྨང་གཞི་ཆེན་པོ་བཟོས་བ་མ་ཟད། རྒྱལ་པོ་འདིའི་རིང་བྲེ་ཕུལ་སྲང་སོགས་གསར་དུ་བཟོས་ནས་འབྲུ་མར་ཚད་ཀྱིས་འཇལ་ཚུལ་དང་། མཐུན་གཉིས་ལ་ལུང་བསྡེབས་ནས་དགའ་གཉིས་ཚོང་བྱས་པའི་ཚུལ་སོགས་བཟོས་ཏེ་བོད་ཀྱི་ཆབ་དཔལ་རིག་གསུམ་དམག་དོན་སྟོབས་ཤུགས་སོགས་ཀྱི་ཚད་ངེས་ཅན་ཞིག་ཏུ་སོན་ཡོད། འདིར་ཕྱིས་འབྱུང་བོད་ཀྱི་ལོ་རྒྱུས་ཁྲོད་ཀྱི་སྟག་གོང་སྙན་གཟིགས་བཙན་གྱི་སྤྱན་གཉན་པོ་གསང་བའི་བྱིན་རླབས་ཀྱིས་

			གསལ་དུ་བཅུག་པ་དང་མ་ཎི་བཀའ་འབུམ་དུ་གསལ་བའི་སྤང་སྐོང་ཕྱག་རྒྱ་བ་གནམ་ནས་བབས་ཚུལ་སོགས་ཀྱང་ཆོས་ལུགས་གྲུབ་མཐའི་གཡོ་ཆོས་ཙམ་དུ་ཟད་འདུག་པ་མ་ཟད་ཕྱིས་ཀྱི་ཆོས་འབྱུང་དེབ་ཐེར་རྣམས་ཀྱི་ལོ་རྒྱུས་ཀྱི་བབས་དང་བསྟུན་ན་སྟག་གོང་སྙན་གཟིགས་གླེང་སྐབས”རྒྱལ་བོ་དམུས་ལོང་ཅིག་ཡོད་པ་མིག་ཕྱེ་བ”ཞེས་གསལ་བ་ཙམ་ལས་སྤྱན་གསལ་དུ་འཇུག་མཁན་སུ་ཞིག་ཡིན་པ་སོགས་ཀྱི་མིང་གང་ཐུབ་ཀྱིས་སྦས་ཡོད།

			དཔྱད་གཞིའི་ཡིག་ཆ།

			༡ བླ་ཆེན་པོ་དྲན་པ་ནམ་མཁས་མཛད་པའི《བདེན་པ་བོན་གྱི་མཛོད་སྒོ་སྒྲ་འགྲེལ》ཡོང་ཁུངས། གཡུང་དྲུང་བོན་བཤད་སྒྲུབ་སློབ་གླིང་། 2009

			༢《བོད་ཀྱི་ལོ་རྒྱུས་དེབ་ཐེར་ཁག་ལྔ》ཡོང་ཁུངས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 2010

			༣སྤ་བསྟན་རྒྱལ་བཟང་པོས་མཛད་པའི《བོན་གྱི་བྱུང་ཚུལ་དར་རྒྱས་གསལ་བའི་མེ་ལོང་རྣམ་བཤད》ལག་བྲིས་སྣ་རིང་ཅན།

			༤ བླ་ཆེན་པོ་དྲན་པ་ནམ་མཁའ་སོགས་ཀྱིས་མཛད་པར་གྲགས་པའི《སྲིད་རྒྱུད་ཁང་བྱང》ལག་བྲིས་མ།

			༥ 《སྔོན་གྱི་གཏམ་མེ་ཏོག་ཕྲེང་བ》ལག་བྲིས་དཔར་མ།

			༦ འབྲི་གུང་སྐྱབས་མགོན་ཆེ་ཚང་གི《བཙན་པོའི་རྒྱལ་རབས》ཡོང་ཁུངས། སྲོང་བཙན་དཔེ་མཛོད་ཁང་། 2010

			༧ཀ་ཤུལ་བསོད་རིན་གྱི《གླང་དར་མ་དང་། ལྷ་ལུང་དཔལ་རྡོར》ཡོང་ཁུངས། ཞང་བོད་ཤེས་རིག་དཔེ་ཚོགས། 2006

			༧སྲོང་བཙན་སྒམ་པོས་མཛད་པར་གྲགས་པའི《མ་ཎི་བཀའ་འབུམ》ལྕགས་པར་སྣ་རིང་ཅན།

			༨ ཚལ་པ་ཀུན་དགའ་རྡོ་རྗེས་བརྩམས་པའི《དེབ་ཐེར་དམར་པོ》ཡོང་ཁུངས། མི་རིགས་དཔེ་སྐྲུན་ཁང་། 1981

			༩འགྲོ་འགོན་བློ་གྲོས་རྒྱལ་མཚན་གྱིས་མཛད་པའི《རྩ་རྒྱུད་གསང་བ་གསེན་ཐུབ་ཀྱི་འགྲེལ》ལག་བྲིས་མ།

			༡༠ཆོས་རྒྱལ་ལོ་པཎ་རྣམས་ཀྱིས་བསྒྲིགས་པར་གྲགས་པའི《དཀར་ཆག་འཕང་ཐང་མ》ཡོང་ཁུངས། མི་རིགས་དཔེ་སྐྲུན་ཁང་། 2003

			༡༡རིག་འཛིན་ཀུན་གྲོལ་གྲགས་པས་མཛད་པའི《གཡུང་དྲུང་བོན་གྱི་བཀའ་འགྱུར་དཀར་ཆག》ཀྲུང་གོའི་བོད་ཀྱི་ཤེས་རིག་དཔེ་སྐྲུན་ཁང་། 1993

			

			

			

		

	
		
			ཁྲི་སྲོང་ལྡེ་བཙན་དང་དེ་ལས་འཕྲོས་པའི་བོད་ཀྱི་ལོ་རྒྱུས་ཀྱི་ཟུར་འགའ།

			སྔོན་གླེང་།

			དཔྱད་བརྗོད་འདི་ནི་བདག་གིས༢༠༠༧ལོར་བྲིས་ཤིང༢༠༠༨ལོའི《ཞང་བོད་རིག་སྒོ》སྤྱིའི་དེབ་དང་པོའི་སྟེང་དུ་བཀོད་པ་ཞིག་ཡིན། རྩོམ་འདིས་ཐུབ་བསྟན་པ་དང་བོན་གསར་མ་བའི་གྲོགས་པོ་རེ་འགའ་ལ་ཕོག་ཐུག་བཏང་བ་ཆེས་ཟབ་མོ་ཅན་དུ་སོང་ཡོད་པར་བདག་གིས་མངོན་ལྐོག་གང་རུང་ཐོས་མྱོང་བར་མ་ཟད་སྐད་ཆ་དེ་ལ་ང་རང་ཉིད་ནས་འགན་ཁུར་ཏེ་རྩོད་པའི་ལམ་ནས་གནས་ལུགས་གང་མང་ཞིག་གིས་ར་སྤྲོད་

			བྱས་མྱོང་། གཤམ་ནས་སྔར་ཡོད་ཀྱི་རྩོམ་དེ་ལ་ཡང་བསྐྱར་བཟོ་བཅོས་གང་ལེགས་དང་རྣམ་པ་འཐུས་ཚང་ཅན་དུ་བསྒྱུར་ཆེད༢༠༠༨ལོའི་ལོ་མཇུག་ཏུ་བྲིས་པའི་རྩོམ་དེའི་ཟུར་རྒྱན《དོན་དངོས་སུ་གུ་རུ་རིན་པོ་ཆེ་རྫོགས་ཆེན་པ་ཞིག་ཡིན་ནམ［1］》ཞེས་པའི་དཔྱད་བརྗོད་དེའང་དཔྱད་རྩོམ་འདི་དང་མཉམ་བསྲེ་བྱེད་རྒྱུ་ཡིན།

			དངོས་གཞི་དང་པོ། ཁྲི་སྲོང་ལྡེ་བཙན་དང་བོན་རིག་པའི་བར་གྱི་འགལ་འདུ་གླེང་བ།

			ལོ་རྒྱུས་ཁག་ཏུ་ཁྲི་སྲོང་ལྡེ་བཙན་བོད་བཙན་པོའི་གདུང་རབས་སོ་བརྒྱད་པ་རུ་བཀོད་ཡོད་ལ་ལོ་རྒྱུས་ལ་ལ་རྒྱལ་རབས་བཞི་ཅུ་བ་རུ་བགྲང་སའང་ཡོད［2］། བོད་ཀྱི་དེབ་ཐེར་ཁག་ཏུ་ཁྲི་སྲོང་ལྡེ་བཙན་ནི་ཆོས་རྒྱལ་མེས་དབོན་རྣམ་གསུམ་དང་། མཁན་སློབ་ཆོས་གསུམ་གྱི་ནང་གསེས་ཤིག་ཏུ་བཀོད་ནས་བོད་ཀྱི་ལོ་རྒྱུས་འགའ་རེའི［3］ནང་ནས་མཐོ་བ་གང་ཞིག་ལ་ལག་པས་རྙོབ་ཡོད། ཡིན་ནའང《ཁྲི་སྲོང་དང་དེ་ལས་འཕྲོས་པའི་བོད་ཀྱི་ལོ་རྒྱུས་ཀྱི་ཟུར་འགའ》ཞེས་པར་སླར་བཅོས་སྒྲིག་བྱེད་སྐབས་དཔྱད་བརྗོད་དེ་གཉིས་མཉམ་སྲེ་བྱས་ཏེ་གཞིགས་ཡོད་པ་ཞིག་ཡིན།

			ཁྲི་སྲོང་ལྡེ་བཙན་བོད་བཙན་པོའི་མངའ་བདག་གི་ཁྲི་སར་བཀོད་པའི་དུས་ཚོད་བཞད་སྟངས་ཆེ་ཁག་གཉིས་ཙམ་བྱུང་ཡོད།གཅིག་ནི་བོན་ཕྱོགས་ཀྱི་བཤད་སྟངས［4］ཡིན་ལ། གཉིས་པ་ནི་ཐུབ་བསྟན་པ་ཚོས་བཤད་སྟངས［5］ཀྱི་ཁོངས་སུ་གཏོགས། ད་དུང་ཐང་ཡིག་གསར་རྙིང་གི་བཞེད་སྟངས་སོགས་ཁྲི་ཁར་བཀོད་པའི་དུས་ཚོད་སོགས་སྔ་ཕྱི་རིམ་པ་ཅན་མང་དུ་གསལ་བ་ཞིག་རེད། དུ་རྒྱལ་པོ་ཁྲི་སྲོང་ལྡེའུ་བཙན་སྐུབལྟམས། དེ་དང་ལད་ཟློས་ཀྱི་ཚུལ་ཆོས་འབྱུང་འགའ་རེར་དེའི་སྐོར་བྲིས་ཡོད།གང་ལྟར་བོད་ཀྱི་རྗེ་བོ་ཁྲི་སྲོང་ལྡེ་བཙན་ཁྲི་ཁར་བཀོད་པའི་ལོ་ཚོད་ནི་རྒྱལ་བོ་རང་ཉིད་ཁྲི་ལ་བཞུགས་པ་ཙམ་མ་གཏོགས་ཆབ་སྲིད་དམག་དོན་གང་གི་ཕྱོགས་ཡིན་ནའང་བློན་པོ་དང་ནང་འཁོར་སོགས་ཀྱི་བློ་གྲོས་ཙམ་ལ་རེ་རྒྱུ་མ་གཏོགས་རྒྱལ་པོར་དེ་ལྟ་བུའི་ཉམས་མྱོང་དང་ཤེས་འཇོན་གང་ཡང་མེད་པའི་ཚོད་རེད། བོན་གྱི་ཆོས་འབྱུང་དེབ་ཐེར་ཁག་ཏུ་རྒྱལ་བོ་ཁྲི་སྲོང་གི་ཐུགས་སེམས་ཐུབ་བསྟན་རིག་གནས་ལ་ཕྱོགས་སུ་འཇུག་མཁན་བློན་གཡུ་སྒྲ་ནེར་དང་། མཆིམས་བཞེར་གཉིས་ཡིན་པ་དང་དེ་གཉིས་ཀྱིས་རྒྱ་གར་ཆོས་འདི་སྤྱོད་ན་བཟང་རབས་དང་། བོན་འདི་སྤྱོད་ན་དེ་འདྲ་མིན་སྟབས་མང་པོ་བཤད་དེ་བོད་རྗེ་ཁྲི་སྲོང་གི་བློ་འདི་བསྒྱུར་རབས་ཀྱི་ལོ་རྒྱུས་རིག་རྒྱུ་ཡོད་ཀིཡང་བཤད་སྟངས་གཞན་ཞིག་ཏུ་བྷོ་དྷི་ས་ཏྭ་དང་། ཁྲི་སྲོང་ལྡེའུ་བཙན། པད་མ་འབྱུང་གནས་གསུམ་སྐྱེ་བ་སྔ་མར་མཆོད་རྟེན་བྱ་རུང་ཁ་ཤོ་བཞེང་མཁན་དང་། སྐྱེ་བ་རྗེས་མར་བོད་ཁམས་ཆོས་ཀྱིས་དབང་བསྒྱུར་པའི་སྨོན་ལམ་བཏབ་ཅེས་བོད་ཀྱི་རྒྱལ་བོ་ཁྲི་སྲོང་གི་ཀླད་པ་ཆོས་སུ་འཁོར་བའི་ཚུལ་ཡོད་མོད་འདི་ནི་སྐྱེ་བ་སྔ་ཕྱི་མཁྱེན་པའི་མངོན་ཤེས་ཅན་ཞིག་གིས་བཤད་རྒྱུ་ཞིག་ཏུ་སེམས་པས་གནས་སྐབས་སུ་བསྐྱུར་རྒྱུ་ཡིན།བོན་གྱི་ལོ་རྒྱུས་རྣམས་སུ་བྷོ་དྷི་ས་ཏྭ་ནི་བོད་ལ་གདོན་པའི་ནལ་ཕྲུག་ཅིག་རེད་ཟེར་ནས་བོན་པོ་རུས་མི་གཅིག་པ་བཅོ་བརྒྱད་ཀྱིས་སེལ་བྱས་ཏེ་གླང་ཁམ་པ་ཞིག་ལ་བསྐྱོན་ནས་ཡས་སྟགས་སྣ་ཚོགས་དང་བཅས་འཕངས་པ། ཕྱིས་སུ་ཁོང་རྒྱ་གར་གྱི་པཎ་ཊི་ཏ་ཞིག་ཏུ་གྱུར་པས་སྔར་རང་ཉིད་བོན་པོ་དག་གིས་གླུད་དུ་བརྫངས［6］པ་ལ་ཞེ་འཁོན་བཟུང་སྟེ་བོན་བསྣུབ་རྒྱུའི་གྲ་སྒྲིག་མང་པོ་བྱས་པ་བརྒྱུད་རྒྱལ་བློན་རྣམས་ཀྱི་སྙན་དུ་བོན་བསྣུབས་ཆོས་སྤྱོད་ན་བཟང་ཚུལ་གྱི་འཕྲིན་མང་དུ་བརྫངས་ཤིང་། དེ་དང་ལྷན་བློན་གཡུ་སྒྲས་རྒྱ་གར་གྱི་ཆོས་བྱ་བ་འདི་བོད་དུ་གདན་དྲངས་ན་བོན་དང་མི་འདྲ་བའི་དོན་རྟོགས་སླ་ཚུལ་དང་། བློན་མཆིམས་བཞེར་གྱིས་བོན་འདི་བཀུར་ན་ཡང་ལྕི། བསླབ་ཏུ་ཡང་རྒྱ་ཆེ། བསྒྲུབ་ཏུ་ཡང་གཏིང་ཟབ། ལྷ་སྲུང་ཡང་རུ་འཐུར་བས་བསྣུབས་འཚལ［7］ཟེར་བ་སོགས་ལ་གཞིགས་ན་བོན་དང་ཆོས་གཉིས་ལས་བོན་ཞེས་པ་འདི་གཏིང་ཟབ་ཅིང་དོན་རྟོགས་དཀའ་བ་ཞིག་ཡིན་པར་ཤེས་ཐུབ་ཀིའོ་ན་བོད་ཆོས་ཏེ་གཤེན་རབ་རིག་གནས་འདི་

			ཐུབ་བསྟན་རིག་གནས་ལས་ཇི་ལྟར་གཏིང་ཟབ་པའི་གནད་ཅིག་རྒྱ་གར་པ་སློབ་དཔོན་དབྱིག་གཉེན་གྱིས”ཐེག་ཆེན་ནམ་མཁའི་མེ་ཏོག་ལ། ཨ་ཇོ་བདུད་ཀྱི་རྗེས་འབྲང་འདྲ”ཞེས་པའི་གསུང་དུམ་འདིས་རྟོགས་ཐུབ་པ་ཞིག་རེད། རྒྱུ་མཚན་ཐུབ་བསྟན་རིག་གནས་ལ་ཆེས་ཆེར་རྒྱུས་ལོན་ཟབ་ཅིང་ཐུབ་བསྟན་རིག་གནས་ལ་སྦྱངས་པ་བྱས་ཏེ་མཁས་པར་གྱུར་པའི་སློབ་དཔོན་དབྱིག་གཉེན་མཆོག་གིས་ཐེག་ཆེན་ཞེས་པ་ནམ་མཁའི་མེ་ཏོག་ལྟ་བུའི་མེད་པ་ཞིག་ཏུ་འདོད་ན་ལྷོ་བལ་གྱི་རིག་གནས་ཏེ་ཐུབ་བསྟན་རིག་གནས་དངོས་ཀྱི་ནང་དུ་ཐེག་ཆེན་གྱི་ལྟ་བ་བསྟན་མེད་པར་འདི་གསལ་བོ་རེད། ཡང་གཅིག་བཤད་ན་སྔ་མོ་ནས་ཐུབ་བསྟན་རིག་གནས་དར་རྒྱས་ཆེན་པོར་སོང་བའི་རྒྱ་ནག་དང་འཇལ་མན་ཤིར་རི་ལང་ག་སོགས་ཀྱིས་མཚོན་པའི་ཐུབ་བསྟན་རིག་གནས་སུ་ཐེག་ཆེན་གྱི་གཞུང་མེད་པར་ཏག་ཏག་བོད་བརྒྱུད་སངས་རྒྱས་ཆོས་ལུགས་སུ་ཐེག་ཆེན་གྱི་གཞུང་ཡོད་པའི་རྒྱུ་མཚན་ཅིའི་ཕྱིར། འདི་དང་འབྲེལ་ཡོད་ཀྱི་གནད་མང་པོ་ཞིག་བདག་གིས་བྲིས་པའི《འཕགས་པ་ཀླུ་སྒྲུབ་དང་ཡུམ་འབུམ་གྱི་གྲོལ་ཕུགས་སྐོར་ལས་འཕྲོས་པའི་གཏམ［8］》ཞེས་པ་རུ་གསལ་བོར་བསྟན་ཡོད་པས་འདིར་བྲིས་པ་ནི་བསྐྱར་ཟློས་ཤིག་ཏུ་སེམས་པས་འབྲི་རྒྱུ་མིན། དེ་ལྟར་བློན་གཡུ་སྒྲ་དང་མཆིམས་བཞེར་གཉིས་ཀྱིས་བཤད་པར་བོན་དང་ཆོས་གཉིས་ལ་གཏིང་ཟབ་མིན་གྱི་དབྱེ་བ་གསལ་བོ་ཡོད་པ་ཞིག་རེད།《སྲིད་པ་རྒྱུད་ཀྱི་ཁ་བྱང་རྣམ་ཐར་ཆེན་པོ》རུ”ཁྲི་སྲོང་གི་ཞལ་ན་རེ། ཆོས་འདི་རྒྱ་གར་ཀུན་ཀྱིས་སྤྱོད། རྒྱལ་པོའི་ལོ་སྟོང་ཐུབ་པོ་ཟེར། ཚེ་ཕྱི་མར་ལྷ་རུ་སྐྱེ［9］”ཞེས་གསལ། ཁྲི་སྲོང་གིས་དེ་ལྟར་གསུངས་པའི་ཁུངས་ནི་ཨུ་རྒྱན་པདྨ་འབྱུང་གནས་དང［10］

			མཆན།

			［1］དཔྱད་བརྗོད་དེ་ནི《ཁ་བ་ལུང་རི》.སྤྱིའི་དེབ་ཨང་གཉིས་པའི་སྟེང་བཀོད་ཡོད།

			［2］ནམ་མཁའི་ནོར་བུས་མཛད་པའི《ཞང་བོད་ལོ་རྒྱུས་ཏི་སེའི་འོད》དུ་གསལ།

			［3］《དེབ་ཐེར་དཔྱིད་རྒྱལ》དུ་མགོན་པོ་ཟུར་ཕུད་ལྔ་བའི་འཕྲིན་ལས་ཝ་རྞའི་འཁོར་ལོའི་ལྟ་བ་ལྷུན་གྱིས་གྲུབ་པའི་མཆོད་སྡོང་ཆེན་པོ་བོད་ཀྱི་རྒྱལ་པོའི་རིགས་ཀྱི་སྐྱེས་བུ་མིའི་ཁྱུ་མཆོག་ཏུ་འཕགས་པར་སྤྲུལ་ནས་ལུགས་ཟུང་གི་རྩིབས་སྟོང་ཐོགས་པ་མེད་པར་འཁོར་བའི་ཆེད་ཡབ་ཁྲི་ལྡེ་གཙུག་བརྟན་དང་། ཡུམ་ཀོང་ཇོ་གཉིས་ཀྱི་སྲས་སུ་སྣ་ཚོགས་ཞེས་པ་ཆུ་རྟའི་ལོ་ཕོ་བྲང་བྲག་དམར་ཚད་བྱས་ཏེ་སངས་རྒྱས་དང་དམ་པ་གང་ཞིག་གི་སྐྱེས་སྤྲུལ་དུ་ངོས་འཛིན་བྱས་ཤིང་ཕྱི་ནང་གསང་བའི་དམ་རྫས་འབུལ་ས་ཞིག་ཏུ་གྱུར་ཡོད། དེ་ཡང་བོད་ཀྱི་རྗེ་བོ་ཁྲི་སྲོང་ལྡེ་བཙན་ནི་ལྷོ་བལ་གྱི་ཆོས་ལུགས་ཏེ་ཐུབ་བསྟན་རིག་གནས་བོད་དུ་གདན་དྲངས་པ་དང་དེ་ཉིད་བོད་ཀྱི་ཡུལ་དུ་གཞི་རྐང་ཚུགས་པའི་གདུང་འདེགས་ཀྱི་ཀ་བ་ལྟ་བུར་གྱུར་པས་ལོ་རྒྱུས་རྣམས་སུ་ཁོང་ལ་འདི་ལ་བུའི་ཆེ་བ་སྦྱིན་པ་ནི་གྲུབ་མཐའ་ཞིག་གི་སྤྱི་ངོས་ནས་བཤད་ན་དྲིན་གཟོ་ཞིག་ཏུ་བཤད་ཆོག་གི

			［4］དགུང་ལོ་དྲུག་གི་ཐོག་ཏུ་ཁྲི་ཁར་བཀོད་པར་བཞེད་ལ།

			［5］དགུང་གྲངས་བཅུ་གསུམ་ཐོག་ཏུ་ཁྲི་ཁར་བཀོད་པར་བཞེད།

			［6］《སྲིད་པ་རྒྱུད་ཀྱི་ཁ་བྱང་རྣམ་ཐར་ཆེན་མོར》གསལ།

			［7］སྤ་བསྟན་རྒྱལ་བཟང་བོས་མཛད་པའི《བསྟན་པའི་རྣམ་བཤད་དར་རྒྱས་གསལ་སྒྲོན》དུ་འདིའི་སྐོར་གསལ་ཞིང་རྒྱས་པ་ཞིག་བྲིས་ཡོད་ཀི

			［8］ 《གླང་དར་མ》སྤྱིའི་དེབ་གྲངས་ལྔ་བའི་སྟེང་བཀོད་ཡོད།

			［9］ 《གླེང་གཞི་བསྟན་པའི་འབྱུང་ཁུངས》སུ”རྒྱལ་པོས་ཞལ་ནས་ཆོས་བྱས་ན་རྒྱ་གར་རྒྱལ་པོའི་ལོ་སྟོང་ཐུབ་ཟེར། དེ་ཚེ་རང་རེའི་ཚེ་བསྲིང་པ་ལ་ཡང་དགོས། ཤི་བ་ཡང་བོན་བཞིན་འདུར་མི་དགོས། སྨོན་ལམ་རེ་བཏབ་པས་ལྷར་སྐྱེས་ཟེར”ཞེས་ཟེར་བ་གསལ་བ་བརྟགས་ན་གཞན་ཞིག་གིས་སྐུལ་སློང་བྱས་པ་གསལ།

			［10］བྷོ་དྷི་ས་ཏྭ་ཁ་ཆེ་བ་ཞིག་ཡིན་པར་བོན་གཞུང་རྣམས་སུ་གཅིག་ཙམ་མིན་པར་གསལ་བས་འདིར་ཁ་ཆེ་ཞེས་བྲིས་པ་ཡིན།

			［11］《ཆབ་སྤེལ་ཚེ་བརྟན་ཕུན་ཚོགས་ཀྱི་གསུང་རྩོམ་ཕྱོགས་བསྒྲིགས》ཞེས་པར་དེའི་སྐོར་གསལ།

			［12］ .སྲིད་པ་རྒྱུད་ཀྱི་རྣམ་ཐར་ཁ་བྱང་ཆེན་མོ.ལས”བློན་པོ་གཞན་ཀུན་ན་ལྷོ་བལ་ཆོས་འདི་སྤྱོད་པ་ན། རྒྱལ་ཁམས་འཁྲུགས་མངའ་ཐང་འབྲི། ཕོ་རྨོ（མོ）གོ་ལོག་མོ་ཁས་དྲགདཔོན་བས་གཡོག་ཁས་དྲེག་ནས་འགྲོདཔེར་ན་བྱ་དང་ཉ་ཡི་ཆོས་དང་འདྲ། བྱས་ཉའི་ཆོས་བྱས་ན་ཆུར་འཚུབས་ནས་ཤིཉས་བྱའི་ཆོས་བྱས་ན་སྐམ་ནས་བུད་ནེ་ཤི”སོགས་མང་པོ་བྲིས་མོད་འདིར་ཡིག་ཚོགས་ཀྱིས་དེ་གྱིས་ཆོག་པར་བྱ།

			［13］”བོན་བསྒྱུར་ཆོས་འཛུགས”ཞེས་པ་ནི་ངས་བོན་གྱི་ཆོས་འབྱུང་དག་གི་ནང་དུ་གཡུང་དྲུང་བོན་སྒོ་མང་པོ་ཞིག་དམ་པའི་ཆོས་སུ་བསྒྱུར་བའི་ཀྱི་གཞི་རྐང་རྒྱ་ཆེན་པོར་བཙུགས་ཏེ་བོད་རང་ས་ནས་དར་ཞིང་བོད་ཀྱི་མི་བོ་རང་གིས་གསར་བཏོད་བྱས་པའི་སྲིད་པའི་བོན་སྒོ་དག་རྒྱལ་ཁབ་དང་མི་རིགས་མི་འདྲ། ཆོས་དང་དཔལ་ཡོན་མི་འདྲ་བའི་ཆ་མེད་རྒྱུས་མེད་ཀྱི་རྒྱལ་ཁབ་གཞན་ཞིག་གི་རིག་གནས་སུ་བསྒྱུར་བ་འདི་དྲན་ཐེངས་རེར.དེབ་ཐེར་དཔྱིད་རྒྱལ.དུ་གསལ་བའི་འཇམ་དབྱངས་རྣམ་སྤྲུལ་ཁྲི་སྲོང་ལྡེ་བཙན་ནི་བོད་ཀྱི་ལོ་རྒྱུས་ཐོག་གི་ཉེས་ཅན་གཅིག་པུ་ཡིན་པའི་སྣང་བ་ཞིག་འགོག་མེད་ཤུགས་ཀྱིས་སྐྱེ་འོང་གིའདི་དག་ནི་བདག་གིས་བོན་

			གྱི་ཤེས་རིག་གི་འཕེལ་རྒུད་གསལ་བའི་བོན་གྱི་ལོ་རྒྱུས་དག་ལ་བལྟས་དྲགས་པས་ཡིན་ནའང་ཐང་། སྤྱིར་ན་བོད་ཀྱི་མི་བུ་དག་སྔ་མོ་ནས་རང་ལ་ཡོད་པ་དག་ངན་སར་བསྐྱུར་རྒྱུ་ཆེས་དགའ་བའི་མི་རིགས་ཤིག་རེད། དེའི་ཤེས་བྱེད་དུ་ང་ཚོས་འདི་ནས《སྦ་བཞེད》དུ་གསལ་བའི་ལོ་རྒྱུས་དུམ་གནད་ཅིག་གིས་མཚོན་པར་བྱ”དེ（དེ་སྒྲ་འཇུག་ཡུལ་བོད་རྒྱལ་ཁྲི་སྲོང་ལྡེ་བཙན་ཡིན）ལ་ཁབ་རན་ཙམ་ན་བོད་ཀྱི་མི་ཐམས་ཅད་སྤྲེའུ་དང་བྲག་སྲིན་གྱི་བུ་ཡིན་པས་འདིའི་ཇོ་མོ་མི་འོས། འདི་ལ་རྒྱའི་བུ་མོ་ཞིག་སློང་བར་ཆད་རྒྱུས་མང་པོ་མཐོང་རྒྱུ་ཡོད་པར་བརྟེན་ཏེ་དེ་ལྟའི་ཚིག་ཅིག་བསླངས་པ་ཡིན།［-1］《སྦ་བཞེད》དུ་དེའི་སྐོར་གསལ།

			［14］ 《དྲན་པའི་རྣམ་ཐར》ཨ༽དུམ་དུ་བོན་གཤེན་རིག་འཛིན་གཡའ་རི་གངས་བྲག་འགྲིམཿ གནས་ཆེན་རྣམས་ལ་གཏེར་རྒྱ་སྨོན་ལམ་བཏབཿ ཅེས་སོགས་བཀོད་པ་དང་། .སྲིད་པ་རྒྱུད་ཀྱི་ཁ་བྱང་རྣམ་ཐར་ཆེན་མོ.རུ་སྣ་ཐུང་མའི་ཤོག་ངོས༣༩༡-༤༠༠བར་གཏེར་དུ་སྦས་རྒྱུའི་བོན་སྡེ་རྣམས་ཀྱི་མཚན་ལོ་རྒྱུས་ཐོག་བོན་རྣམས་ཆོས་སུ་བསྒྱུར་མ་ཐུབ་པའི་གཞུང་དཔེ་མང་པོ་ཞིག་སྐབས་དེའི་ཐུབ་བསྟན་རིག་གནས་ཀྱི་རྫོང་ཤིན་ཏུ་འཐུག་སའི་བསམ་ཡས་གཙུག་ལག་ཁང་དུ་སྒྲོམ་གཅིག་ལ་ཁྲོ་ཆུས་རྒྱས་བཏབ་ནས་བཞག་པར་ཕྱིས་སུ་བོན་གྱི་གཏེར་སྟོན་བཅོ་ལྔ་ཙམ་དྲངས་པའི་ཐོག་མར་ལྷོ་བལ་གྱི་མི་གསུམ་གྱིས་གཏེར་ནས་དྲངས་པར་བཤད།

			［16］རྩོམ་དེ་ནི《གཉའ་ཁྲི་བཙད་པོ》སྤྱིའི་འདོན་ཐེངས༡༤བའི་སྟེང་བཀོད་ཡོད།དཔྱད་ཁུངས་ཡིག་ཆ།

			1 .ཁྲི་སྲོང་དང་དེ་འཕྲོས་པའི་བོད་ཀྱི་ལོ་རྒྱུས་ཀྱི་ཟུར་འགའ《ཞང་བོད་རིག་སྒོ》སྤྱིའི་དེབ་གྲངས་དང་པོ། གཙོ་གཉེར་གཡུང་དྲུང་བོན་བཤད་སྒྲུབ་སློབ་གླིང་། རྩོམ་པ་པོ་ཀ་ཤུལ་བསོད་རིན། 2008

			2 .དོན་དངོས་སུ་གུ་རུ་རིན་པོ་ཆེ་རྫོགས་ཆེན་པ་ཞིག་ཡིན་ནམ 《ཁ་བ་ལུང་རི》སྤྱིའི་དེབ་གྲངས་གཉིས་པ། ཀླུ་འབུམ་མཐའ་བརྟན་དགོན་སྒེར་གཉིས་དུས་དེབ།རྩོམ་པ་པོ་ཀ་ཤུལ་བསོད་རིན། 2009

			3  《སྲིད་པ་རྒྱུད་ཀྱི་ཁ་བྱང་རྣམ་ཐར་ཆེན་པོ》ལག་བྲིས་མ། མཛད་པ་པོ་དྲན་པ་ནམ་མཁའ་སོགས་གྲགས།

			4  《དབའ་བཞེད་བཞུགས་སོ》 བོད་ལྗོངས་བོད་ཡིག་དཔེ་རྙིང་དཔེ་སྐུན་ཁང་། 2010

			5  《ལེགས་བཤད་གཏེར་མཛོད》ལྕགས་པར་སྣ་རིང་མ། ཤར་རྫ་བས་མཛད། 1985

			6  《སྔགས་འཆང་ཆེན་པོ་ལེགས་པོའི་སྐྱེས་རབས་རྣམ་ཐར》ལག་བྲིས་མ། རྩོམ་པ་པོ་མི་གསལ།

			7 《བཀའ་ཐང་སྡེ་ལྔ》ལྕགས་པར་སྣ་རིང་། 1986

			8  《མདའ་དང་འཕང་ལས་འཕྲོས་པའི་གསལ་བཤད》《ཞང་བོད་རིག་སྒོ》སྤྱིའི་དེབ་གྲངས་གསུམ་པ་གཙོར་གཉེར་གཡུང་དྲུང་བོན་བཤད་སྒྲུབ་སློབ་གླིང་། རྩོམ་པ་པོ་མཁར་རྨེའུ་བསམ་གཏན། 2010

			9 《བོད་ཀྱི་ལོ་རྒྱུས་ཀྱི་ཁ་ཕྱོགས་ལས་འཕྲོས་པའི་གཏམ་ལས་ཀྱི་འདེལ་ཐུང》《གཉའ་ཁྲི་བཙད་པོ》སྤྱིའི་དེབ་བཅུ་བཞི་བ། རྩོམ་པ་པོ་ཤེས་རབ་གོ་ཆ། 2008

			10  《ཞང་བོད་ཏི་སེའི་འོད》ཀྲུང་གོའི་བོད་ཀྱི་ཤེས་རིག་དཔེ་སྐྲུན་ཁང་། རྩོམ་པ་པོ་ནམ་མཁའི་ནོར་བུ། 1996

			11 《དེབ་ཐེར་དཔྱིད་ཀྱི་རྒྱལ་མོའི་གླུ་དབྱངས》ཀན་སུའུ་མི་རིགས་དཔེ་སྐྲུན་ཁང་།རྩོམ་པ་པོ་རྒྱལ་དབང་ལྔ་བ།

			12 《བསྟན་པའི་རྣམ་བཤད་དར་རྒྱས་གསལ་སྒྲོན》ལག་བྲིས་མ། མཛད་པ་པོ་སྤ་བསྟན་རྒྱལ་བཟང་བོ།

			13  《དྲན་པའི་རྣམ་ཐར》ལག་བྲིས་མ། མཛད་པ་པོ་མི་གསལ།

			14 《བཻ་རོའི་རྣམ་ཐར་འདྲ་འབག་ཆེན་མོ》སི་ཁྲིན་མི་རིགས་དཔེ་སྐྲུན་ཁང་། གཡུ་སྒྲ་

			སྙིང་པོ་སོགས་ཀྱིས་བསྒྲིགས། 1995

			15  《ཆབ་སྤེལ་ཚེ་བརྟན་ཕུན་ཚོགས་ཀྱི་གསུང་རྩོམ་ཕྱོགས་བསྒྲིགས》ཀྲུང་གོའི་བོད་ཀྱི་ཤེས་རིག་དཔེ་སྐྲུན་ཁང་། རྩོམ་པ་པོ་ཆབ་སྤེལ་ཚེ་བརྟན་ཕུན་ཚོགས། 1993

			16 《གླེང་གཞི་བསྟན་པའི་འབྱུང་ཁུངས》མི་རིགས་དཔེ་སྐྲུན་ཁང་། ཁྱུང་པོ་བློ་གྲོས་རྒྱལ་མཚན། 2010

			17 《བཀའ་ཐང་སྡེ་ལྔ》མི་རིགས་དཔེ་སྐྲུན་ཁང་། 1986

			18  《སྤུ་རྒྱལ་བཙན་པོའི་སྐབས་ཀྱི་བརྡ་རྙིང་ཡིག་ཆ་སློབ་གསར་སྟོང་གི་འཇུག་སྒོ》མི་རིགས་དཔེ་སྤྲུན་ཁང་། གོང་བ་ཀླུ་འབུམ་རྒྱལ་གྱིས་བརྩམས། 2006

			19  《ཏུན་ཧོང་ནས་ཐོན་པའི་བོད་ཀྱི་ལོ་རྒྱུས་ཡིག་ཆ》མི་རིགས་དཔེ་སྐྲུན་ཁང་། དབང་རྒྱལ་དང་བསོད་ནམས་སྐྱིད་གཉིས་ཀྱིས་འགྲེལ་བཤད་མཛད། 1992

			20  《བོན་གྱི་ལོ་རྒྱུས་ཡིག་ཆ་ཕྱོགས་སྒྲིག》བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 2010

			21 《བོད་ཀྱི་ལོ་རྒྱུས་ཞིབ་འཇུག་ལ་ཉེ་བར་མཁོ་བའི་ལོ་རྒྱུས་དོན་ཆེན་རེའུ་མིག་རྒྱས་པ་ཀེ་ཏ་ཀ་ཞེས་བྱ་བ》མི་རིགས་དཔེ་སྐྲུན་ཁང་། ཤར་ཡུལ་ཕུན་ཚོགས་ཚེ་རིང་གི་རྩོམ་སྒྲིག་བྱས། 2005

			22 《རྒྱལ་རབས་ལོ་ཚིགས་ཤེས་བྱ་མང་འདུས་མཁས་པའི་སྤྱི་ནོར》མི་རིགས་དཔེ་སྐྲུན་ཁང་། མགོན་པོ་དབང་རྒྱལ་གྱིས་བསྒྲིགས།2000

			23 《མཁའ་འགྲོ་ཡེ་ཤེས་མཚོ་རྒྱལ་གྱི་རྣམ་ཐར》སི་ཁྲིན་མི་རིགས་དཔེ་སྐྲུན་ཁང་། 1989

			24 《སྦ་བཞེད》མི་རིགས་དཔེ་སྐྲུན་ཁང་། 1980

			སྤྱི་ལོ་བརྒྱ་སྐོར་དང་པོ་དང་གཉིས་པའི་མཚམས་སུ་འཁྲུངས་པའི་འཕགས་པ་ཀླུ་སྒྲུབ་དང་ཁོང་གི་ཐེག་ཆེན་གྱི་ཆོས་ཇི་ལྟར་རྙེད་པའི་སྐོར་གྱི་དོགས་སློང་མང་པོ་ཞིག་བདག་གིས་བོན་གྱི《ཐེག་འགྲེལ》གྱི་གཞུང་ལས་གཡུང་དྲུང་སེམས་དཔའ་སྤྲོས་མེད་པའི་ལྟ་བའི་སྐོར་ལ་ཐོས་བསམ་ཅུང་བྱེད་པའི་སྐབས་སུ་གཞན་སྡེའི《དབུ་མ་ཚོགས་དྲུག》སོགས་ལ་ཟུར་བལྟ་བྱས་པ་ཡིན། དེ་ཡང《དབུ་མ་ཚོགས་དྲུག》གི་གཞུང་དེབ་དེ་རུ་གསལ་བའི་འཕགས་པ་ཀླུ་སྒྲུབ་ཀྱི་རྣམ་ཐར་སོགས་ལ་མཇལ་རྒྱུའི་སྐལ་བ་ཐོབ། རྗེས་སུ་བདག་གིས་བོད་ཀྱི་རྒྱལ་རབས་ལས་ཁྲི་སྲོང་ལྡེ་བཙན་གྱི་སྐོར་ནས་དོགས་སློང་གི་ཆ་རུ་གཏོགས་པའི་དཔྱད་བརྗོད་ཅིག་སྤེལ་ཞིང་དེའི་ནང་དུ་འཕགས་པ་ཀླུ་སྒྲུབ་ཀྱི་སྐོར་ཞིག་བྲིས་མོད། འཐུས་ཚང་ཞིག་འབྲི་མ་ཐུབ་པས་འདི་ནི་དེའི་ཟུར་གཏམ་དུ་བཤད་ཀྱང་ཆོགཟུར་གཏམ་འདི་འབྲི་རྒྱུའི་འཆར་གཞི་བརྒྱུད་དེའི་སྐོར་གྱི་ཟུར་བལྟའི་ཡིག་ཆ་དང་དཔྱད་གཞིའི་གནད་མང་པོ་ཞིག་བཙལ་འཚོལ་བྱས་ཏེ། འཕགས་པ་ཀླུ་སྒྲུབ་སྐོར་གྱི་དཔྱད་བརྗོད་འདི་འབྲི་རྒྱུ་ད་ལོའི་དབྱར་གནང་སྐབས་ཀྱི་བདག་གི་བྱ་བ་གཙོ་གྲས་སུ་བཞག་མོད། ཡིན་ནའང་བྱ་བའི་དགོས་དབང་གི་ཁ་ཕྱོགས་གློ་བུར་དུ་འགྱུར་ཏེ་བདག་རྒྱལ་རོང་དུ་སོང་སྟེ་རྒྱལ་རོང་རིག་གནས་སྐོར་གྱི་དཔྱད་གཏམ་ཞིག་འབྲི་དགོས་ཐུག་པས། རྩོམ་འདི་འབྲི་བའི་དུས་ཚོད་ཕྱི་ནུར་བྱེད་དགོས་བྱུང་བར་མ་ཟད་དུས་ཚོད་ཀྱང་ཐུང་ངུར་གཏོང་དགོས་བྱུང་བས། རྩོམ་འདིའི་ཕྱོགས་ཡོངས་ལ་ཅུང་ཞན་ཆ་ཤོར་ཡོད་པ་སྨོས་མེད་རེད།འདི་ནས་གསལ་བཤད་ཅིག་ལ་ངས་དཔྱད་བརྗོད་འདི་འབྲི་བའི་དམིགས་ཡུལ་ནི་འུ་ཅག་བོད་ཀྱི་ཤེས་རབ་སྔོགས་འདོན་དང་བོད་འདི་གདོད་མ་ནས་ཤེས་རིག་གི་འབྱུང་ཡུལ་ཞིག་ཡིན་པ་དང་། བོད་འདི་འུ་ཅག་བོད་ཀྱི་ལོ་རྒྱུས་དག་གི་ཁྲོད་དུ་གསལ་བའི་མུན་པའི་ཡུལ་སོགས་མ་ཡིན་པར་བོན་གཞུང་དག་ལ་ཁུངས་བཅོལ་ཏེ་ར་སྤྲོད་བྱེད་པའི་དམིགས་ཡུལ་ཙམ་མ་གཏོགས།གྲུབ་མཐའི་ཕྱོགས་རིས་ཀྱི་དྲི་མས་རྡུལ་ཙམ་ཡང་གོས་མེད་པའང་འདི་ནས་ཤེས་དགོས།

			དང་པོ་ཁོང་གིས་གདན་དྲང་སའི་ཀླུ་ཡུལ་ཞེས་པ་དེ་རྒྱ་མཚོའི་ཆེན་པོའི་གཏིང་ཀླུ་རྒྱལ་འཇོག་པོའི་རྒྱལ་ས་མ་ཡིན་པ་ལ་གཞིགས་པ།

			རེད་དེ་ཐེག་ཆེན་གྱི་ཆོས་འཕགས་པ་ཀླུ་སྒྲུབ་རིག་པ་རྣོ་བས་ཁོས་གསར་དུ་བཏོད་པ་འདོད་མཁན་སྐོར་ཞིག་དང་། ཀླུ་སྒྲུབ་ཀྱིས་འོག་ཕྱོགས་ཀླུ་ཡི་ཡུལ་ཀླུ་རྒྱལ་འཇོག་པོའི་ཡུལ་ནས་གདན་དྲངས་པ་འདོད་མཁན་གཉིས་རེ་སྣང་། ཡིན་ནའང་ཕྱི་མ་སྟོན་པ་བཅོམ་ལྡན་འདས་ཀྱིས་ཀླུ་ཡུལ་དུ《ཡུམ་འབུམ》གཏན་ལ་ཕབ་པའི་གནད་ངོ་མ་ཞིག་བཅོམ་ལྡན་འདས་ཀྱི་མཛད་མདོ་རྣམས་ཇི་ལྟར་ཡར་ཀློག་མར་ཀློག་བྱས་ཀྱང་མི་རྙེད་པ་མ་ཟད་ཝང་ཝོན་དིང་གིས་བརྩམས་ཤིང་སུང་ཞའོ་ཅི་དང་བསྟན་འཛིན་ཐར་

			ལམ་གྱིས་བསྒྱུར་པའི《སྟོན་པ་ཤཱཀྱ་ཐུབ་པའི་རྣམ་ཐར》ལ་བལྟས་ཚེ་བཅོམ་འདས་ཀྱི་འཁོར་དུ་ཉན་ཐོས་སྡེ་བ་དང་ཆོས་ཀྱང་ཉན་ཐོས་ཀྱི་ཆོས་རྐྱང་བ་ཞིག་ལས་གསུངས་མེད་པའི་ཚུལ་ཞིག་བསྟན་ནས་ཡོད་མོད། འདི་ཡི་སྐོར་བདག་གི་རྩོམ་ཆོས་གཞན་དུ་གསལ་བས་འདིར་བྲིས་ཀྱང་བསྐྱར་ཟློས་ཤིག་ལས་ཅི། ལྷག་དོན་ཀུ་མ་ར་ཛི་བས་རྒྱ་ཡིག་ཏུ་བསྒྱུར་ཞིང་དོར་ཞིས་བོད་ཡིག་ཏུ་བསྒྱུར་པའི《འཕགས་པ་ཀླུ་སྒྲུབ་ཀྱི་བྱུང་བ་བརྗོད་

			པ》རུ”འཕགས་པ་ཀླུ་སྒྲུབ་ནི་ཐེག་པ་ཆེན་པོའི་ཆོས་ཀྱི་སྲོལ་གཏོད་མཁན་ཡིན”ཞེས་ཚིག་ཐག་བཅད་པ་འདིས་ཀྱང་བཅོམ་ལྡན་འདས་ཀྱིས་ཐེག་པ་ཆེན་པོའི་ཆོས་གསུངས་ཏེ་ཐེག་པ་ཆེན་པོའི་ཆོས་སྒོ་ཕྱེས་མེད་པར་ལྷག་ཏུ་མཚོན། གལ་སྲིད་བཅོམ་ལྡན་འདས་ཤཱཀྱའི་དབང་བོས་ཐེག་པ་ཆེན་པོའི་ཆོས་གསུངས་ཡོད་ན་ཀླུ་སྒྲུབ་ནི་ཐེག་པ་ཆེན་པོའི་ཆོས་ཀྱི་སྲོལ་གཏོད་མཁན་ཞེས་པ་རྫུན་གནམ་ནས་བཤད་པ་མ་ཡིན་ནམ། འོ་ན་འཕགས་པ་ཀླུ་སྒྲུབ་དོན་དངོས་ཀླུ་ཡུལ་དུ་སོང་སྟེ་ཡུམ་དུམ་བུ་བཅུ་གཉིས་གདན་དྲངས་པ་དེ་རྫུན་ཡིན་ནམ་ཟེར་ན་དེ་ཡང་མ་ཡིན། འོན་ཀྱང་ཆོས་གཞུང་དག་ཏུ་གསལ་བའི་མྱི་རྣམས་བགྲོད་དུ་མེད་པའི་ལྐོག་གྱུར་གྱི་ཀླུ་ཡུལ་ཏེ་ཀླུ་རྒྱལ་འཇོག་པོའི་ཡུལ་ཞིག་ཀྱང་བཤད་དུ་མེད། གང་ཡིན་ཟེར་ན། དེ་ནི་བོན་གཞུང་འགའ་རེར་ཀླུ་ཡུལ་ཡིན་པར་གསལ་བའི་བལ་ཡུལ་ལམ་མངའ་མཛད་དྲུག་གི་དུས་སྐབས་བདུད་དང་བཙན་ཀླུ་སོགས་ཀྱིས་དབང་བྱས་ཞེས་པའི་བོད་ཀྱི་རྒྱལ་ས་ལྟ་བུར་ཆགས་པའི[1]བལ་ཡུལ་ཡིན། འོ་ན་བོན་གཞུང་དག་ཏུ་ཀླུ་ཡུལ་ལམ་བལ་ཡུལ་ཡ་ཐོག་ཀླུ་ཡིས་དབང་བསྒྱུར་དུས་སྐབས་ཀྱི་རྒྱལ་ས་བལ་ཡུལ་ལ་ཀླུ་ཡུལ་འབོད་པའི་གཞུང་ཞིག་ངོས་ཟུངས་ཟེར་ན་མང་མོད། འདིར་ཚབ་མཚོན་གྱི་གཞུང་ཞིག་དྲངས་ཏེ་དེའི་ནང་ཇི་ལྟར་ངོས་བཟུང་ཡོད་ཟེར་ན། 《ནག་པོ་བདུད་ཀྱི་ལྡ་ཟོར་དབུ་ཕྱོགས》ལས”ཀླུ་ཡུལ་ན་ར་གསེང་སྔོན་གྱི། །བལ་པོ་སྤྲིན་གྱི་མཁར་ནང་ན། །ཀླུ་བདུད་ནག་པོ་བཟོང་མཆུ་ཡང...”

			ཡིན་མིན་ཀླུ་གྲུབ་ཡེ་ཤེས་སྙིང་པོ་དང་འཕགས་པ་ཀླུ་སྒྲུབ་གཉིས་ཀྱི་དུས་སྔ་གཞུག་གཅིག་ཏུ་ཁེལ་ཡོད་མེད་ཀྱི་གཤིབ་བསྡུར་ལོ་ཚིགས་འདེད་པ་གནད་དུ་ཆེ་མོད། དེའི་སྐོར་གྱི་དཔྱད་གཞུང་རྣམ་དག་ཅིག་མ་རྙེད་པས་གནས་སྐབས་སུ་མི་བསྐྱུར་ཐུ་མེད་ལྟ་བུ་རེད། འདིར་གསལ་བཤད་བྱ་དགོས་པ་ཞིག་ལ་གཤམ་ནས་འབུད་པའི་དགེ་སློང་ཀླུ་ཆེན་པོ་ཞེས་འཕགས་པ་ཀླུ་སྒྲུབ་ལ་ཡུམ་འབུམ་གནང་མཁན་གྱི་དགེ་སློང་དེ་དང་ཀླུ་གྲུབ་ཡེ་ཤེས་སྙིང་པོ་གཉིས་གཅིག་ཡིན་མིན་སོགས་ནི་དཔྱད་གཞིའི་རིན་ཐང་ཧ་ཅང་ཆེ་བ་ཞིག་རེད།

			འཕགས་པ་ཀླུ་སྒྲུབ་ཀྱིས་གདན་དྲངས་པའི་ཡུམ་དུམ་བུ་བཅུ་གཉིས་དེ་དོན་དངོས་སུའི་གསུང་ཡིན་མིན་ལ་གཞིགས་པ།

			བོན་གཞུང《མདོ་འདུས》ལས་རྒྱས་འབྲིང་བསྡུས་གསུམ་གྱི་བོན་སྡེ་དག་ལྷ་ཀླུ་མི་ཡི་ཡུལ་དུ་དར་བར་གསལ་བའི་ཤེས་རབ་ཀྱི་ཕ་རོལ་ཏུ་ཕྱིན་པའི་བོན་སྡེ་ལ་བསྒྲགས་པ་སྐོར་གསུམ་དུ་ཡོད་པའི་དང་པོ་རྒྱས་པ་ཉི་ཟེར་གྱེས་པ་ལྟ་བུའི་གླེགས་བམ་བརྒྱ་དང་རྩ་བརྒྱད་ཀྱི་བདག་ཉིད་ཅན་དེ། ལྷ་ཡུལ་དུ་བསྒྲགས་པ་དང་། གཉིས་པ་ནོར་བུ་ལྟ་བུ་ནི། ཀླུ་ཡུལ་དུ་བསྒྲགས་པ་དང་།གསུམ་པ་ཡར་སྤེལ་མར་སྡུད་དུ་སྟོན་པ་ཆུ་བོའི་རྒྱུན་ལྟ་བུ་ནི་མི་ཡུལ་དུ་བསྒྲགས། འདི་དག་ནི་ཤེར་ཕྱིན་བོན་ལ་བསྒྲགས་པ་སྐོར་གསུམ་ཡོད་པ་དེ་ཡིན། དེ་ལས་འདིར་བཤད་དགོས་པ་ནི་གོང་གསལ་ཀླུ་ཡུལ་ཟེར་དུས་འོག་ཕྱོགས་རྒྱ་མཚོ་ཆེན་པོའི་གཏིང་ཞིག་ལ་ངོས་འཛིན་མི་དགོས་པ་བཞིན་དུ་ལྷ་ཡུལ་ཡང་དེ་དང་གཅིག་མཚུངས་ལྟ་བུ་ཨེ་ཡིན་སྙམ། ལྷག་པར་ཀླུ་ཟེར་དུས་ཁོག་སྨད་སྦྲུལ་མཇུག་ཅན་དང་ཁོག་སྟོད་མི་ལུས་ཅན་ཞིག་ཡིན་མི་དགོས་པ་ནི། རང་རྩོམ《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ》ཞེས་པ་རུ་བདུད་བཙན་གྱི་བྱ་བྱེད་བཤད་པ་ལས་རྟོགས་ཐུབ་ལ། འདིར་ཡང་བསྐྱར་ཁ་གསལ་གྱི་ཚུལ་དུ་ཅུང་ཞིག་བཤད་ན། བོན་གཞུང་དག་ཏུ་སྟོན་པ་གཤེན་རབ་ནི་མྱི་ལོ་སྟོང་བརྒྱད་དང་ཉིས་བརྒྱར་བཞུགས་པར་བཤད་ཡོད་པར་མ་ཟད་འདི་ནི་བོན་གྱི་མདོ་གཞུང་འཛིན་པ་ཡོངས་གྲགས་ཀྱིས་ཁས་ཀྱང་ལེན་ཐུབ་ཡ་ཞིག་ཏུ་ཆགས་ནས་ཡོད་མོད། མཐར་གཏུག་ན་འདི་ཡང་གྲུབ་མཐའི་སྒེར་དབང་གིས་འདོད་ནི་ཞིག་ཀྱང་ཡིན་ཤས་ཆེ། བོན་གྱི་གཞུང་ལུགས་དག་ཏུ་གཤེན་རབ་མི་བོ་འཁྲུངས་ནས་རིང་ལོ་མྱི་ལོ་ཁྲི་ཡར་སྔོན་གྱི་འདོད་ཕྱོགས་གཅིག་དང་། ཐུང་ལོ་མྱི་ལོ་སུམ་སྟོང་དགུ་བརྒྱ་ལྷག་འདོད་པའི་རིགས་གཉིས་ལས་མེད། དེ་དག་ནི་གཤེན་རབ་མི་བོའི་མཛད་མདོ་རྒྱས་འབྲིང་བསྡུས་གསུམ་སོགས་ལ་ཁུངས་བཅོལ་ཏེ་གཏན་ལ་ཕབ་པ་ཤ་སྟག་ཙམ་དུ་མ་ཟད་བོན་ཡོངས་གྲགས་ལ་མཁན་ཆེན་ཉི་མའི་བསྟན་རྩིས་ལྟར་དུ་མྱི་ལོ་ཁྲི་གཅིག་བརྒྱད་སྟོང་ལྷག་ཙམ་ཟིན་པ་འདི་འདོད་པ་གཅིག་མཚུངས་ཡིན། འོན་ཀྱང་ཕྱིས་འབྱུང་བོད་ཀྱི་ལོ་རྒྱུས་འབྲི་བ་པོ་ཤཱཀྱའི་རྗེས་འཛིན་ཡིན་ཟེར་མཁན་འགའ་རེས་སྟོན་པ་གཤེན་རབ་ཀྱི་འཁྲུངས་ལོ་མར་ཕབ་ཅི་ཐུབ་བྱས་པ་མ་ཟད་ཁུངས་བཅོལ་ཅི་ཡང་མེད་པར་གཉའ་ཁྲིའི་འཁྲུངས་ལོ་སུམ་སྟོང་ལས་ཉིས་སྟོང་ལྷག་ལ་མར་ཕབ་ཅི་ཐུབ་བྱས་ཏེ། སྟོན་པ་གཤེན་རབ་བོད་རྗེ་གྲི་གུམ་བཙན་པོའི་རིང་ཞིག་ལ་འཁྲུངས་ཞེས་འུད་བརྗོད་ཆེན་པོ་བྱས་ཡོད། དེ་ལྟར་

			འབྲི་དགོས་པའི་དམིགས་ཡུལ་ནི་གཤེན་རབ་ཀྱིས་བོན་ཐེག་པ་རིམ་དགུའི་གཞུང་རྣམས་གཏན་ལ་ཕབ་པ་དང་། གཉའ་ཁྲིའི་རིང་དུ་གཤེན་ནམ་མཁའ་སྣང་བ་མདོག་ཅན་ཞང་ཞུང་ནས་གདན་དྲངས་ཏེ་གསང་སྔགས་ཀྱི་བསྟན་པ་ཆེས་ཆེར་དར་བར་ལོ་རྒྱུས་ལས་སུབ་ཐབས་མེད་པས་དེ་དག་བཅོམ་ལྡན་འདས་ཀྱི་ཡར་སྔོན་དུ་འཁྲུངས་པའི་དོན་ངོས་སྦས་སྐུང་བྱེད་ཅི་ཐུབ་མ་བྱས་ན། སྟོན་པ་ཤཱཀྱ་ཐུབ་པ་ཆོས་ཕུང་བརྒྱད་ཁྲི་བཞི་སྟོང་གི་སྲོལ་འབྱེད་དུ་མི་ལོག་པར་བསམས་ནས་དེ་ལྟར་བྲིས་ནི་ཡིན་མོད། འདི་དག་ནི་བོད་དང་བོད་ཀྱི་རིག་གནས་འཕེལ་ཕྱོགས་དང་དེའི་ཕུགས་རིང་ལོ་རྒྱུས་ལ་བསམས་ན་འདིས་དགེ་ལེན་པ་ལས་མཚང་ཆེན་ཞིག་འུ་ཅག་བོད་ལ་བྲུས་ཡོད་པར་མངོན་སུམ་རེད་མོད། ད་དུང་ཆོས་ལུགས་ཀྱི་ཁེ་ཕན་ཙམ་བཟུང་ནས་འདི་ཡི་ཕྱོགས་ལ་ཤི་འཐམ་རོ་འཐམ་བྱེད་པའི་བོད་ཀྱི་ཞབས་འདྲེན་པ་མང་པོ་མངོན་སུམ་དང་རྗེས་དཔག་གང་རུང་གི་ལམ་ནས་རྟོགས་རྒྱུ་ཤིན་ཏུ་མང་ལ། ངས་བསམས་ན་འདི་རིགས་ཀྱི་ནག་ཉེས་ནི་མི་རིགས་ཤིག་ལ་མཚོན་ན་ཆེས་སྐྱོ་སྣང་སྐྱེ་དགོས་པའི་ནག་ཉེས་ཟབ་མོ་ཞིག་རེད། དེ་ལྟར་ཆེས་དུས་ཡུན་རིང་མོའི་དུས་ནས་གཤེན་རབ་མི་བོ་སྐུ་བལྟམས་པ་དང་། དེ་དག་གི་བར་དུ་སྤུ་རྒྱལ་གོང་གི་མངའ་མཛད་དྲུག་གི་དུས་སྐབས་ཀྱི་རྗེ་བོ་དང་བདུད་བོན་ཀླུ་བོན་སོགས་སྟོན་པ་གཤེན་རབ་ཀྱི་བསྟན་པ་ལ་ཇི་ལྟར་ཐུགས་བརྙེས་སུ་སོང་བའི་སྐོར་སོགས་ནི《མདོ་གཟེར་མིག》དང《དྲི་མེད་གཟི་བརྗིད》རྣམས་སུ་གསལ་བར་མ་ཟད་བདག་གི་རྩོམ་ཡིག《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ》ཞེས་པའང་དེའི་སྐོར་བརྗོད་སྙིང་དུ་བཟུང་བ་

			ཞིག་ཡིན་པས་དེ་རུ་གཟིགས་པར་ཞུ། རེད་དེ་མངའ་མཛད་དྲུག་གི་དུས་སྐབས་ཀྱི་ཡ་ཐོག་སྲིད་པའི་བོན་པོ་རྣམས་སྟོན་པ་གཤེན་རབ་ཀྱི་བཀའ་གཞུང་ཉན་བཤད་ཀྱི་སྡེ་རུ་གཏོགས་ཚུལ་རང་རྩོམ《ཡ་ཐོག་སྲིད་པའི་བོན་ལས་འཕྲོས་ཏེ་བོན་སྲིད་པ་རྒྱུད་ཀྱི་སྐོར་གླེང་བ》ཞེས་པ་རུ་གསལ་བར་མ་ཟད་སྲིད་པའི་གཏོ་བོན་རྣམས་གཤེན་རབ་ཀྱི་བོན་ལ་ཐུགས་མཉེས་སོང་བར《གཏམ་ཤུལ་དགའ་ཐང་འབུམ་པ་ཆེ་ནས་གསར་རྙེད་བྱུང་བའི་བོན་གྱི་གནའ་དཔེ་བདམས་བསྒྲིགས》སུ་གཤེན་རབ་ཀྱི་གཏོ་རོགས་སུ་གསལ་བའི་ལྷ་བོན་ལྷ་སྲས་སོགས་ཀྱིས་གཤེན་རབ་ལ་ལྷ་ཕྱག་ལན་སྟོང་དང་ལྷ་རྫས་ཀྱི་མེ་ཏོག་མན་དྷ་ར་བ་ལ་སོགས་ཕུལ་ནས་ཐེག་འགྲེལ་མེ་ལོང་དགུ་སྐོར་གསུངས་སུ་བཅུག་པར《ཐེག་འགྲེལ》གྱི་གཞུང་རྣམས་སུ་གསལ། གང་ལྟར་གོང་དུ་བཤད་པའི་ཤེར་ཕྱིན་བསྒྲགས་པ་སྐོར་གསུམ་ལས་འབྲིང་བོ་ནོར་བུ་ལྟ་བུ་ཀླུ་ཡུལ་དུ་བསྒྲགས་པའི་ཀླུ་

			ཡུལ་ནི་བལ་ཡུལ་ལས་ལོགས་སུ་བཀར་བ་དཀའ། རྒྱུ་མཚན་སྐབས་དེའི་གཤེན་རབ་ལ་བོན་ཞུ་བའི་གཤེན་པོར་གྱུར་པའི་ཀླུ་བོན་དབྱར་སྙན་གྱིམ་བུ་སོགས་བདུད་བོན་དང་ལྷ་བོན་སོགས་ནི་སྤུ་རྒྱལ་གོང་དུ་མངའ་མཛད་དྲུག་གིས་བོད་ཁམས་དབང་བསྒྱུར་བའི་བོད་ཡུལ་གངས་རི་རྩེ་དགུའི་ཡུལ་གྱི་མི་བདེ་བ་ལ་སོགས་ཞི་བ་བྱེད་པའི་བོན་པོ་རེ་ཡིན་པའང་བསྙོན་དུ་མེད། དེའི་ཕྱིར་གཤེན་རབ་ཀྱིས་ཀླུ་ཡུལ་དུ་བསྒྲགས་པའི་ཤེར་ཕྱིན་གྱི་མདོ་གཞུང་ནི་ཀླུ་ཡུལ་ན་ར་གསེང་སྔོན་དུ་གྲགས་པའི་བལ་ཡུལ་ལས་ལོགས་སུ་འཇོག་ཏུ་མེད་པ་ཞིག་ཏུ་སེམས།

			སོང་ཙང་འཕགས་པ་ཀླུ་སྒྲུབ་རྒྱ་གར་གྱི་ལྷོ་ཕྱོགས་གཙོས་པའི་རྒྱ་གར་གྱི་ཡུལ་མང་དག་ཅིག་ཏུ་བསྐྱོད་ཀྱང་ཐེག་པ་ཆེན་པོའི་ལྟ་བའི་རྒྱགས་ཕྱེ་མངའ་བའི་གཞུང་ལུགས་ཤིག་ལག་སོན་མ་བྱུང་བ་མ་ཟད། རྒྱ་གཞུང་མ་ཚང་བ་མེད་པ་ཞིག་ལ་བལྟས་ཀྱང་ཁོང་གི་ཡིད་ཚིམ་པོ་ཞིག་མ་བྱུང་བ་ཀུ་མ་ར་ཛི་བས་རྒྱ་ཡིག་ཏུ་བསྒྱུར་པའི《འཕགས་པ་ཀླུ་སྒྲུབ་ཀྱི་བྱུང་བ་བརྗོད་པ》རུ་གསལ་བ་མ་ཟད་དེའི་ནང་མཐར་རྒྱ་གར་བྱང་ཕྱོགས་ནས་དགེ་སློང་ཀླུ་ཆེན་པོ་ཞེས་པ་ཞིག་གི་ཐེག་པ་ཆེན་པོའི་གསུང་རབ་རྣམས་འཕགས་པ་ཀླུ་སྒྲུབ་ལ་གནང་བའི་རྒྱལ་བའི་གཞུང་ལུགས་གཏིང་མཐའ་མི་མངོན་པ་ཞིག་ཡིན་པ་རྟོགས་ཞེས་བྲིས་ཡོད། དོན་ངོ་མར་བཅོམ་ལྡན་འདས་ཀྱིས་ཐེག་པ་ཆེན་པོས་མདོ་གཞུང་གསུངས་ཡོད་ན་བཅོམ་ལྡན་འདས་ཀྱི་བསྟན་པ་ཆེས་ཆེར་དར་སའི་རྒྱ་གར་དང་། ཤི་རུ་ལིང་ཀའབར་མ་རྒྱལ་ཁབ་སོགས་ཀྱི་ཡུལ་གྲུ་དག་ནས་འཕགས་པ་ཀླུ་སྒྲུབ་ཀྱི་ཐེག་པ་ཆེན་པོའི་མདོ་གཞུང་ཞིག་རྙེད་སོན་མ་བྱུང་བ་འདི་ཅི་འདྲའི་དོགས་པ་ཟ་དགོས་པའི་གནད་ཅིག་མ་ཡིན་ནམ། མཐར་གཤེན་རབ་ཀྱི་བསྟན་པ་ཆེས་ཆེར་དར་བའི་སྔོན་དུས་ཞང་ཞུང་གི་མངའ་ཁོངས་སུ་གྱུར་པའི་རྒྱ་གར་བྱང་ཕྱོགས་ཤིག་ལས་ཐེག་པ་ཆེན་པོའི་མདོ་གཞུང་རྙེད་པ་འདིས་ཀྱང་ཁོང་ལ་དགེ་སློང་ཀླུ་ཆེན་པོས་བསྟན་པའི་ཐེག་ཆེན་གྱི་གཞུང་ལུགས་རྣམས་གཤེན་རབ་ཀྱི་བཀའ་གཞུང་ཞིག་ལས་གཞན་དུ་མ་མཆིས་པར་གསལ་བོ་རེད། དེ་ལྟར་ཀླུ་སྒྲུབ་ཀླུ་ཡུལ་དུ་ལོ་མང་བཞུགས་ཏེ་དེ་རུ་ཡོད་པའི་གསུང་རབ་ཀྱི་ཚིག་དུམ་ཕལ་ཆེར་ཐུགས་ཐོག་ཏུ་སྐྱོར་ཐུབ་པ་བྱུང་སྟེ། སླར་རྒྱ་གར་ལྷོ་ཕྱོགས་སུ་བྱོན་ནས་ཐེག་པ་ཆེན་པོའི་ཆོས་སྤེལ་བ་སོགས་ཀྱང《འཕགས་པ་ཀླུ་སྒྲུབ་ཀྱི་བྱུང་བ་བརྗོད་པ》》རུ་གསལ།

			སོང་ཙང་འུ་ཅག་གིས་ད་དུང་འཕགས་པ་ཀླུ་སྒྲུབ་ཀྱིས་རྙེད་པའི་ཐེག་པ་ཆེན་པོའི་ཆོས་གཞུང་དེ་བོད་ཀྱི་སྟོན་པ་གཤེན་རབ་ཀྱི་སྟོང་ཕྲག་བརྒྱ་བའི་གཞུང་ཞིག་ཡིན་ནམ། རྒྱ་གར་པ་སྟོན་པ་བཅོམ་འདས་ཀྱི་ཡུམ་འབུམ་གྱི་གཞུང་ཡིན། ད་དུང་དེའི་སྐོར་གྱི་དོགས་སློང་གི་དཔྱད་བརྗོད་བློ་གཟུ་བོར་གནས་ཏེ་སྤེལ་ཐུབ་ན་བོད་འདི་གདོད་མ་ནས་ཤེས་རབ་ཀྱི་ཕ་ས་ཞིག་ཡིན་པ་དང་། ཞི་བདེའི་གནས་མཆོག་ཅིག་ཡིན་པར་འཛམ་གླིང་ལ་བཤད་ཐུབ་པར་ཡིད་ཆེས་ཆེན་པོ་དང་བཅས་དོགས་སློང་གི་ཆ་རུ་བཞག་ཆོག་པའི་དཔྱད་བརྗོད་འདི་སྤེལ་བ་ཙམ་མ་གཏོགས། གྲུབ་མཐའི་ཁེ་དབང་དང་གྲུབ་མཐའ་གཉིས་ཀྱི་བར་དུ་བསྡད་ནས་རང་ཕྱོགས་སྒྲུབ་བྱེད་དུ་འགོད་པ་ཞིག་ཏུ་གཏན་ནས་སེམས་མི་རུང་བར་མ་ཟད། དཔྱད་བརྗོད་འདི་སྒོར་མ་ཕུད་པའི་ཡར་སྔོན་དུ་ང་དང་ངའི་ཤེས་རབ་ཀྱི་བདེན་པ་བརྡར་སའི་གྲོགས་ཀྱི་ཐུ་བོ་བབ་བཟོ་གཡུང་དྲུང་དར་རྒྱས་ངེད་གཉིས་གྲུབ་མཐའ་གཞན་པའི་དགེ་བཤེས་འགའ་རེར་བསམ་གཟས་ནས་ཐུག་འཕྲད་དུ་སོང་སྟེ་འཕགས་པ་ཀླུ་སྒྲུབ་སྐོར་གྱི་ཡིག་ཆ་བཙལ་འཚོལ་དང་དེ་དང་འབྲེལ་ཡོད་ཀྱི་དྲི་བ་སྣ་ཚོགས་བཀོད་དེ་ཁ་བརྡ་འདྲ་བྱས་མོད། ལན་ཡང་དག་པ་ཞིག་མ་རྙེད་པས་ད་གཟོད་རྩོམ་ཡིག་འདི་འགྲེམ་སྤེལ་བྱས་ཏེ་འདི་ཡི་སྐོར་གྱི་དཔྱད་བརྗོད་ཡང་དག་པ་ཞིག་ལན་གྱི་ཚུལ་དུ་ཡོད་པར་རེ་བཞག་དང་བཅས།

			དཔྱད་གཞིའི་ཡིག་ཆ།

			༡ གཤེན་རབ་ཀྱིས་ཁྲི་ཝེར་གསེར་གྱི་བྱ་རུ་ཅན་ལ་ལུང་བསྟན་པའི《ཁྲི་རྗེ་ལུང་བསྟན་གྱི་མདོ》རྒྱལ་བའི་བཀའ་འགྱུར་ནང་དུ་བཞུགས། ཡོང་ཁུངས་བོད་ལྗོངས་བོད་ཡིག་དཔེ་རྙིང་དཔེ་སྐུན་ཁང་། 1997

			༢གུ་རུ་ཨོ་རྒྱན་གླིང་པས་ཡར་ཀླུང་ཤེལ་གྱི་བྲག་ཕུག་ནས་བཏོན་པའི《རྒྱལ་པོ་བཀའ་ཡི་ཐང་ཡིག》ཡོང་ཁུངས། མི་རིགས་དཔེ་སྐྲུན་ཁང་།

			༣ 《དབུ་མ་རིག་པའི་ཚོགས་དྲུག་དང་བྱུང་ཆུབ་སེམས་འགྲེལ》ཡོང་ཁུངས། སེར་གཙུག་ནང་བསྟན་དཔེ་རྙིང་འཚོལ་སྡུད་ཕྱོགས་སྒྲིག་ཁང་།

			༤ ཝང་ཝོན་དིང་གིས་བརྩམས་ཤིང་། སུང་ཞའོ་ཅི་དང་བསྟན་འཛིན་ཐར་ལམ་གྱིས་བསྒྱུར་པའི《སྟོན་པ་ཤཱཀྱ་ཐུབ་པའི་རྣམ་ཐར》ཡོང་ཁུངས། སི་ཁྲོན་མི་རིགས་དཔེ་སྐྲུན་ཁང་། 1985

			༥ཡེ་ཤེས་རྒྱ་མཚོས་བརྩམས་པའི《སྟོན་པ་ཤཱཀྱ་ཐུབ་པའི་རྣམ་ཐར》ཡོང་ཁུངས། སི་ཁྲོན་མི་རིགས་དཔེ་སྐྲུན་ཁང་།

			༦ སློབ་དཔོན་དཔའ་བོས་བརྩམས་པའི《བསྟོད་པ་བརྒྱ་ལྔ་བཅུ་བ》མཚོ་སྔོན་མི་རིགས་དཔེ་སྐྲུན་ཁང་། 1997

			༧ཇོ་ནང་ཏཱ་ར་ནཱ་པས་བརྩམས་པའི《བཅོམ་ལྡན་འདས་སྟོན་པ་ཤཱཀྱ་ཐུབ་པའི་རྣམ་ཐར》མཚོ་སྔོན་མི་རིགས་དཔེ་སྐྲུན་ཁང་། 1997

			༨ཀ་རྩ་རང་བྱུང་རྡོ་རྗེས་བརྩམས་པའི《སྐྱེས་རབས་བརྒྱ་བ》མཚོ་སྔོན་མི་རིགས་དཔེ་སྐྲུན་ཁང་། 1997

			༩ 《ནག་པོ་བདུད་ཀྱི་ལྡ་ཟོར་དབུ་ཕྱོགས》ལག་བྲིས་མ། རྩོམ་པ་པོ་མི་གསལ།

			༡༡ མཁན་ཆེན་ཉི་མའི《ཤེར་ཕྱིན་སྐབས་དང་པོ》ཡོང་ཁུངས། ལྕགས་པར་སྣ་རིང་མ།

			༡༢ཐང་ཟན་ཙང་སོགས་ཀྱིས་བརྩམས་ཤིང་གུང་མགོན་པོ་སྐྱབས་ཀྱིས་བསྒྱུར་པའི《ཆེན་པོ་ཐང་གུར་དུས་ཀྱི་རྒྱ་གར་ཞིང་གི་བཀོད་པའི་དཀར་ཆག》ཡོང་ཁུངས། ཀྲུང་གོའི་བོད་རིག་པ་དཔེ་སྐྲུན་ཁང་། 2006

			༡༣《དབུ་ནག་མིའུ་འདྲ་ཆགས》བོན་གྱི་དཔེ་རྙིང་ཕྱོགས་བསྒྲིགས《ཁུ་བྱུག་སྔོན་མོའི་གསུང་སྙན》མཁར་རྨེའུ་སོགས་ཀྱིས་རྩོམ་སྒྲིག་བྱས། ཡོང་ཁུངས། ཉི་ཧོང་གི་མི་རིགས་དངོས་མང་བཤམས་མཛོད་ཁང་།2002

			༡༤དྲང་རྗེ་གསེར་མིག་གིས་གཏེར་ནས་དྲངས་པའི《མདོ་གཟེར་མིག》ཀྲུང་གོའི་བོད་ཀྱི་ཤེས་རིག་དཔེ་སྐྲུན་ཁང་། 1996

			༡༥ཀུ་མ་ར་ཛི་བས་རྒྱ་ཡིག་ཏུ་བསྒྱུར་དོར་ཞིས་བོད་ཡིག་ཏུ་བསྒྱུར་བའི

			《འཕགས་པ་ཀླུ་སྒྲུབ་ཀྱི་བྱུང་བ་བརྗོད་པ》མཚོ་སྔོན་མི་རིགས་དཔེ་སྐྲུན་ཁང་གི《སྦྲང་ཆར》སྤྱིའི་དེབ་གྲངས༩༧པ། 2005

			༡༦《མདོ་དྲི་མེད་གཟི་བརྗིད》བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 2000

			༡༧སྟོན་པ་གཤེན་རབ་ཀྱིས་གསུངས་པའི《ཐེག་འགྲེལ་མེ་ལོང་དགུ་སྐོར》《ཐེག་ཆེན་གཡུང་དྲུང་བོན་གྱི་དཔེ་ཚོགས》ལས་སྤྱིའི་

			དེབ་གྲངས༢༠པ། གཡུང་དྲུང་བོན་བཤད་སྒྲུབ་སློབ་གླིང་། 2010

			༡༨《ཞང་བོད་རིག་སྒོ》སྤྱིའི་དེབ་གྲངས་དང་པོ་དང་གསུམ་པ། གཡུང་དྲུང་བོན་བཤད་སྒྲུབ་སློབ་གླིང་། 2008-2010༡༩སྣང་རྒྱལ་ཤེས་རབ་དགེ་ལེགས་ཀྱིས་བརྩམས་པའི《རྨུ་ཐག་གིས་སྤྲེལ་བའི་གནམ་ས》ཐོབ་རྒྱལ་གསར་བ། 2006

			༢༠འགྲོ་མགོན་བློ་གྲོས་རྒྱལ་མཚན་གྱིས་མཛད་པའི《རྩ་རྒྱུད་གསང་བ་བསེན་ཐུབ་ཀྱི་རྒྱུད་འགྲེལ》《ཐེག་ཆེན་གཡུང་དྲུང་བོན་གྱི་

			དཔེ་ཚོགས》སྤྱིའི་དེབ་གྲངས༡༤པ། གཡུང་དྲུང་བོན་བཤད་སྒྲུབ་སློབ་གླིང་། 2008

			༢༡སྟོན་པ་གཤེན་རབ་ཀྱིས་མཛད་པའི《རྣམ་རྒྱལ་གཟུངས་ཆེན》ཁྲོ་ཆེན་ཤིང་དཔར་མ།

			༢༢《མ་མོའི་ཡང་སྙིང》ཡིག་ཆ་དེ་ནི་བོན་གྱི་བཀའ་འགྱུར་ནང་དུ་བཞུགས། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 1996

			

			ལོ་ངམ་རྟ་རྫི་དང་། ལྷ་ལུང་དཔལ་རྡོར།

			སྤྱིར་བྱས་ན་ལོ་ངམ་རྟ་རྫི་དང་ལྷ་ལུང་དཔལ་རྡོར་གཉིས་ནི་འབྲེལ་མེད་དོན་གཞན་ཅིག་ཡིན་མོད། བདག་གིས་རྣམ་པ་མི་འདྲ་བ་དང་དུས་རབས་མི་འདྲ་བའི་མི་སྣ་གཉིས་བརྗོད་བྱར་བཟུང་ནས་གོ་བསྡུར་བ་ནི་ཅུང་དཔྱད་རིན་ཡོད་པ་ཞིག་ཏུ་སེམས་ཏེ་བྲིས་པ་ཞིག་ཡིན། དཔྱད་བརྗོད་འདི་ནི་བདག་གིས༢༠༠༨ལོའི་ནང་བྲིས་ཏེ༢༠༠༩ལོའི《མེས་པོའི་ཞལ་ལུང》དུ་བཀོད་མྱོང་བའི་རྩོམ་ཞིག་ཡིན་མོད་ད་ཆ་ཕྱིར་ཀློག་ཅིག་བྱས་ཚེ་ཁ་སྣོན་རྒྱག་དགོས་སའང་མང་པོ་མཐོང་རྒྱུ་ཡོད་པས་བཟོ་བཅོས་ཅུང་ཟད་བྱས་ཡོད།

			འདི་ནས་བཤད་དགོས་པ་ཞིག་ལ་སྟོན་པ་གཤེན་རབ་མི་བོ་མཆོག་གི་བསྟན་ལ་བདུད་ཁྱབ་པ་དང་། སྲིན་ཨ་བསེ། ཐེའུ་རང་མང་སྙ། མུ་སྟེགས་ཀ་ལ་ཡག་ཤ་སོགས་རབ་ཏུ་བྱུང་བར་བོན་གྱི་［1］འགྲོ་མགོན་བློ་གྲོས་རྒྱལ་མཚན་གྱིས་མཛད་པའི《རྩ་རྒྱུད་གསང་བ་བསེན་ཐུབ་ཀྱི་འགྲེལ་ཡིད་བཞིན་རྣམ་པར་བཀོད་པའི་རྒྱན》དུའང་དེའི་སྐོར་གསལ། མདོ་གཞུང《འདུལ་བ་ཀུན་བཏུས》［2］སོགས་ལ་གསལ་མོད། རྗེས་སུ་བོད་རྗེ་གྲི་གུམ་གྱིས་བོན་གྱི་བསྟན་པ་ནུབ་པའི་རྐྱེན་ལ་ཁོང་ཐེའུ་རང་མང་སྙ་ཨུ་ཝེར་གྱི་སྤྲུལ་བ་ཡིན་པར་རྒྱུ་མཚན་དུ་བཞག་པ་སོགས་ཀྱིས་ཀྱང་བོད་ཀྱི་ལོ་རྒྱུས་ལ་ལར་གང་བྱུང་དུ་བྲིས་པ་ཞིག་ཡིན་པར་གསལ་བཤད་བྱས་ཡོད་སྙམ།《ཏུན་ཧོང་ཡིག་རྙིང》དུ་བཀོལ་བའི་དྲྀ་གུམ་ཞེས་པ་འདི་གྲི་གུམ་བཙན་པོ་ལ་ཇི་ལྟར་བཏགས་ཞེ་ན་མ་མ་གྲོ་ཞ་མ་རྒས་པས་དབང་གིས་རྣས་གོ་ལོག་བྱུང་སྟེ་དྲི་བ་ལོག་འགྲེལ་དུ་སོང་བ་ལ་དྲྀ་གུམ་ཞེས་བཏགས་ཞེས”དྲྀ”ཞེས་པ་འདི”དྲི་བ”ཡི་དྲི་ལ་གོ་དགོས་པ་ཤིག་ཏུ་སྣང་། བོན་གྱི་ལོ་རྒྱུས་མང་ཆེ་བར་ཡོངས་སུ་བཀོལ་བའི་གྲི་གུམ་ཞེས་པའི་མིང་འདི་དར་མ་འུ་དུམ་བརྟན་འདས་རྗེས་སུ་ཁོང་ལ་བཏགས་པའི་མིང་སྟེ། དར་མ་འུ་དུམ་བརྟན་ལ་གླང་དར་མ་ཞེས་པའི་མིང་འདི་འདོགས་སྟངས་དང་འདྲ་བར། གྲི་གུམ་ཞེས་པའི་མིང་འདིའང་རྗེས་སུ་བྱུང་བའི་མིང་ཞིག་ཡིན་པར་གྲི་ལ་གུམ་ནས་ཤི་བ་ལ་འགྲེལ་ཐོན་པ་འདིས་མཚོན་པ་

			［2］ གཞུང་མཚན་ཧྲིལ་བོ་ལ《བསྟན་པའི་སྲོག་ཤིང་འདུལ་བའི་བསླབ་བྱ་གསལ་བར་བྱེད་པའི་འགྲེལ་བ་འཕྲུལ་གྱི་སྒྲོན་མེ》ཟེར་ལ་འདི་ནི་རྗེ་རིན་པོ་ཆེ་ཤེས་རབ་རྒྱལ་མཚན་གྱི་འཕྲུལ་སྒྲོན་རྣམ་ལྔའི་གྲས་ཀྱི་གཅིག་ཡིན།ཞིག་རེད། ཡང་གོང་དུ་གསལ་བའི་དྲྀ་ཞེས་པའང་རྗེས་སུ་བྱུང་བའི་ཐ་སྙད་ཅིག་ཡིན་ཚེ་འདི་གྲི་གུམ་ཞེས་པའི་གྲི་ཡི་ནང་དོན་ལས་གཞན་འགྲོ་ས་མེད་པ་ཞིག་རེད་འདོད། ངས་གོང་དུའང་གླེང་སློང་ཟུར་ཙམ་བྱས་པ་བརྒྱུད་ལོ་ངམ་རྟ་རྫིས་གྲི་གུམ་བཙན་པོ་བཀྲོངས་རྐྱེན་ནི་ཏུན་ཧོང་ཡིག་རྙིང་ལྟར་ན་གྲི་གུམ་བཙན་པོས་ལོ་རྔམ་རྟ་རྫི་ལ་ཕར་བཙན་བཙུགས་པ་གསལ་འདུག་ལ་ང་ཚོས་འདི་ནས་དེའི་སྐོར་གྱི་ཚིག་དུམ་ཞིག《ཏུན་ཧོང་ཡིག་རྙིང》ལས་དྲངས་ན། “ལོ་ངམ་རྟ་རྫིས་ཀྱང་མྱི་ཕོད་ཅེས་གསོལ་བ་ལས་མ་གནང་སྟེ། འུང་ནས་ལོ་ངམ་གྱྀས་གསོལ་པ། དེ་ལྟར་མྱི་གནང་ན། ལྷའི་དཀོར་མདུང་རང་འདེབས་དང་། རལ་གྱྀ་རང་གཅོད་དང་། ཁྲབ་རང་གྱོན་དང་། ཕུབ་རང་བཟུར་ལ་སྩོགས（སོགས）པ། འཕྲུལ་གྱི་དཀོར་ཆེད་པོ་མངའ་བའྀ་རྣམས་བདག་ལ་སྩོལ་ན་ཕོད་ཅེས་གསོལ་ཏོ། དེ་ནས་ལྷའྀ་དཀོར་ཐམས་ཤད（ཅད）སྩལ་ཏོ། འུང་ནས་ལོ་ངམ་རྟ་རྫི་ཡང་།མཁར་མྱང་རོ་ཤམ་པོར་སྔར་མཆྀས་སོ།། བཙན་པ་ཡང་མྱང་རོ་ཤམ་པོ་གཤེགས་ནས། མྱང་རོ་ཐལ་བ་ཚལ་དུ་གཡུལ་བྲེས་ནས།འུང་ནས་རྟ་རྫིའི་མཆིད་ནས། དབུའ་འབྲེང་ཟང་ཡག་ཀྱང་

			གཆད་དུ་གསོལ། དབུའ་སྐས་སྟེན་དགུའ་ཡང་ཁ་ཐུར་དུ་བསྟན་དུ་གསོལ་ནས། དེ་རྣམས་གཉིས་ཀྱང་དེ་བཞིན་གནང་ངོ།། འུང་ནས་ལོ་ངམ་གྱྀས་གླང་པོ་བརྒྱའ་ལ། གསེར་གྱྀ་མདུང་རྩེ་ཉིས་བརྒྱའ་རྦལ་བཏགས་ཏེ། རྒྱབ་དུ་ཐལ་བ་བཀལ་ནས། གླང་ནང་འཐབ་སྟེ། ཐལ་བ་གཐོར་ནས། དེ་འྀ་ནང་དུ་ལོ་ངམ་གྱྀས་བརྒལ་ཏོ།བཙན་པོ་དྲི་གུམ་ལྡེ་བླ་གུང་རྒྱལ་གྱིས་གནམ་དུ་དྲངས་ན། ལོ་ངམ་གྱྀས་མཆད་ནས་སྟེའུ་བྱུང་བས། ལྡེ་བླ་གུང་རྒྱལ་ནི་ཏི་ཙེ་གངས་རུམ་དུ་འཕང་སྟེ་གཤེགས་སོ།།”ཞེས་པས་གྲི་གུམ་བཙན་པོ་དང་ལོ་ངམ་རྟ་རྫིའི་བར་གྱི་གནད་དོན་མི་ཉུང་བ་ཞིག་ང་ཚོར་ངོ་སྤྲོད་བྱས་བཞག་ཡོད་པ་ཞིག་རེད། དེ་ལྟ་བུའི་བཤད་ཕྱོགས་འདི《ཏུན་ཧོང་བོད་ཀྱི་ལོ་རྒྱུས》གཅིག་ཙམ་མ་ཡིན《སྒྲ་བསྒྲགས་པ་རིན་ཆེན་གླིང་གྲགས》སོགས་བོན་གྱི་བསྟན་འབྱུང་རྣམས་སུའང་གྲུབ་པ་ཞིག་རེད།

			ཡང་བགྲོང་དགོས་པ་འདིའང་ལྷ་སྲུང་གིས་སྡོང་གྲོགས་བྱེད་ཚུལ་དང་ལུང་བསྟན་གནང་ཚུལ་འདྲ་ཞིག་བཤད་ཡོད་པ་འདིའང་ལྷ་ལུང་དཔལ་རྡོར་ལ་མ་ཅིག་དཔལ་ལྷས”རྒྱལ་པོ་སྡིག་ཅན་བསྒྲལ་རན”ཞེས་པ་དང་འདྲ་མཚུངས་ཙམ་ཡིན། ང་ཚོས་འདི་ནས་ཤེས་དགོས་པ་ཞིག་ལ་གླང་དར་དང་གྲི་གུམ་གཉིས་ལྷ་སྲུང་གི་བསྒྲལ་བྱར་གྱུར་ཚུལ། མགོ་ལ་རྭ་སྐྱེས་ཚུལ། བདུད་སོགས་ཀྱི་སྤྲུལ་བ་ཡིན་ཚུལ་སོགས་བཞེད་སྟངས་གཅིག་མཚུངས་འདི་འདྲའི་མང་པོ་ཞིག་ཇི་ལྟར་སོང་ཡོད་ཚུལ། ལྷག་པར་གྲི་གུམ་བཙན་པོ་དང་འབྲེལ་ཡོད་ཀྱི་ལོ་རྒྱུས་རྣམས་ཀློག་སྐབས་གླང་དར་མའི་རྣམ་ཐར་ཀློག་པ་དང་ཧ་ཅང་འདྲ་བོ་མང་པོ་ཡོང་རྒྱུ་ཡོད་པས། དེའི་སྐོར་ངེས་པར་དུ་ཤེས་རྟོགས་འབྱུང་དགོས་པ་ཞིག་རེད།”གྲི་རྒྱལ་ལོ་ངམ་རྟ་རྫི་དེས། གདུག་པའི་གྲི་མདའ་ལྟང་ནག་དེ། དཔྲལ་བའི་དབྱིངས་སུ་བརྒྱབ་སྟེ་བསད”ཅེས་གང་ལྟར་ནང་དམེ་ཡི་གཡུལ་འཐབ་ཛ་དྲག་ཅིག་གི་འོག་ནས་གྲི་མདའ་ལྟང་ནག་དེས་བོད་རྒྱལ་གྲི་རུ་གུམ་པ་འདི་ནི་ཧ་ཅང་གི་གསལ་བོ་རེད་ཅེས་བཤད་ན་ཆོག་གིཡང་ལོ་ངམ་རྟ་རྫིས་བཙན་པོ་གྲི་གུམ་ལ། “ཁྱེད་སྤྱིད་ཕུད་ཀྱི་རྒྱལ་པོ་ཆེན་པོ་ཡིན། བདག་རྒྱལ་ཕྲན་བཅུ་གཉིས་ཀྱི་ཡུ་བ་

			ཡིན། རྒྱལ་འབངས་འཁྲུགས་པ་ག་ལ་འོས། “ཞེས་ནན་བཤད་བྱས་པ་གོང་གི་གནད་དོན་ཅིག་གིས་ཟུར་ཙམ་བསྟན་ནུས་ལ་འདིར་སླར་ཡང་དེའི་སྐོར་གྱི་ཚིག་དུམ་ཞིག་དྲངས་དགོས་པ་ནི་ལོ་ངམ་གྱིས་རྒྱལ་འབངས་གཉིས་དབར་མཐུན་སྒྲིལ་གྱི་གཞི་རྐང་བརྟན་པོ་འཛུགས་འདོད་པར་རྒྱལ་འབངས་འཁྲུགས་པར་ག་ལ་འོས་ཞེས་པ་འདིས་ལོ་ངམ་ལ་བོད་བཙན་པོས་རྒྱལ་སྲིད་འཕྲོག་འདོད་ཀྱི་བསམ་བློ་མེད་པར་རང་ཉིད་རྒྱལ་ཕྲན་ཡུ་བ་ཞིག་དང་།གྲི་གུམ་བཙན་པོ་སྤྱི་ཕུད་ཀྱི་རྒྱལ་པོ་ཡིན་པའང་ཁས་བླངས་པར་དོན་དངོས་རེད། ལྷག་པར་དུ་གྲི་གུམ་བཀྲོངས་རྗེས་རང་ཉིད་རྒྱལ་པོར་བཞུགས་ཏེ་བོད་ཀྱི་སྲིད་འབྱོར་རིགས་གསུམ་སོགས་སིལ་བུའི་དུས་སྐབས་བཞིན་ཁ་འཐོར་དགུ་འཐོར་དུ་མ་བཏང་བ་འདིས་ལོ་ངམ་རྟ་རྫི་དང་ལྷ་ལུང་དཔལ་རྡོར་གཉིས་ཀྱི་སྟོབས་ཤུགས་དང་བསམ་བློ་ཀུན་ལ་ཧེ་བག་ཆེན་པོ་བཏོན་པ་ཞིག་རེད། དེའི་རྒྱུ་མཚན་ཡང་ལྷ་ལུང་དཔལ་རྡོར་ལ་དར་མ་འུ་དུམ་བརྟན་བསྒྲལ་རྒྱུའི་དམིགས་ཡུལ་ཙམ་མ་གཏོགས་བོད་བཙན་པོའི་རྒྱལ་ཁམས་སྐྱོང་འདོད་དང་དེའི་ཕྱོགས་ལ་བསམ་བློ་ཙམ་ཡང་མེད་

			པར་རྒྱལ་པོ་བཀྲོངས་རྗེས་རང་ཉིད་མདོ་ཁམས་སུ་ཨེ་ཤོར་བལྟས་ཏེ་དབུས་ལྡན་བཙན་པོའི་རྒྱལ་སྲིད་བསྐྱུར་ནས་མདོ་ཁམས་སུ་བྲོས་པ་འདིས་མཚོན་པ་ཞིག་རེད། ཡིན་ནའང་ཕྱིས་འབྱུང་བོད་ཀྱི་དེབ་ཐེར་དག་ཏུ་གོང་བཀུར་བླ་མེད་ཐོབ་ས་ནི་ལོ་ངམ་རྟ་རྫི་མ་ཡིན་པར་ལྷ་ལུང་དཔལ་གྱི་རྡོ་རྗེ་རེད། བཤད་སྟངས་གཞན་ཞིག་ལ་ལོ་ངམ་རྟ་རྫིས་གྲི་གུམ་བསད་རྐྱེན་བོན་བསྣུབས་པའི་རྐྱེན་དུ་བཤད་ལ། ལྷ་ལུང་དཔལ་རྡོར་གྱིས་ཁྲི་དར་མ་བསད་རྐྱེན་ཆོས་བསྣུབས་པའི་རྐྱེན་དུ་འཆད་ཀྱིན་གདའ། སྔ་མ་བོན་གྱི་རྒྱལ་རབས་ཁ་ཤས་སུ་གསལ་ལ། ཕྱི་མ་ནི་ཕྱིས་འབྱུང་བོད་ཀྱི་ཆོས་འབྱུང་དེབ་ཐེར་དག་ཏུ་གསལ། འདིར་བདག་གིས་བཤད་འདོད་པ་ནི་སྔ་མ་མ་ཡིན་པར་ཕྱི་མ་རེད། དེ་ཡང་བདག་གིས་བྲིས་པའི《གླང་དར་མ་དང་། ལྷ་ལུང་དཔལ་རྡོར》ཞེས་པར་དེའི་སྐོར་ཞིག་བྲིས་ཡོད་མོད་རྗེས་ཕྱོགས་དེབ་གཟུགས་སུ་བསྐྲུན་རྗེས་ནང་དུ་འབྲི་མ་ཐུབ་པས་སྐྱོན་ཡང་ཡོད་པས་འདིར་ཟུར་གཏམ་གྱི་ཚུལ་དུ་ཅུང་འབྲི་བར་ཞེན། ཕྱིས་འབྱུང་བོད་ཀྱི་དེབ་ཐེར་དག་གི་ནང་དུ”གླང་དར་མས་ཆོས་སྣུབས”ཞེས་པའི་ཁུངས་གཏུག་ས་གཙོ་བོ་ནི《སྦ་བཞེད་ཞབས་བཏགས་མ》ཡིན་པ་དང་། 《ཞབས་བཏགས་མ》དེའང་དུས་རབས་བཅུ་གཅིག་པའི་མཇུག་ཏུ་བྲིས་པ་ཞིག་ཡིན་པར《བཙན་པོ་ལྷ་སྲས་དར་མ་དང་དེའི་རྗེས་སུ་བྱུང་བའི་རྒྱལ་རབས་མདོར་བསྡུས》ཞེས་པ་ལས་གཅེར་བུར་ཕུད་བསྡད་ཡོད་པ་ཞིག་རེད། དེ་རྩོམ་མཁན་གྱི་ཆ་ནས་ཁྲི་སྲོང་ལྡེ་བཙད་སྐབས་ཀྱི་སད་མི་མི་བདུན་གྱི་ཡ་གྱལ་སྦ་གསལ་སྣང་ཞེས་པར་བཞེད་མཁན་ཡོད་མོད་དེ་མ་ཡིན་པར་དུས་རབས་ཀྱིས་ཀྱང་ཕྱེས་ཡོད་ལ་དེའི་ནང་དུ་དར་མ་འུ་དུམ་བཙད་ཀྱི་སྐོར་ཡོད་པ་དེས་ཀྱང་ར་སྤྲོད་ཐུབ་པ་ཞིག་ཀྱང་རེད། ཡང་གཅིག་བཤད་ན་བཙད་པོ་ཁྲི་སྲོང་ལྡེ་བཙན་གྱི་སྐུ་ཚེའི་སྟོད་ཕྱོགས་སུ་བོད་ཀྱི་རྒྱལ་སྲིད་གནད་དོན་ཐད་སྦ་གསལ་སྣང་གདན་འདྲེན་བྱས་ཚུལ་འུ་ཚོའི་ཆོས་འབྱུང་དེབ་ཐེར་དག་གི་གསའ་གསེང་དུ་ཡོད་ལ། སྐུ་ཚེའི་སྨད་ཀྱི་ཆབ་སྲིད་དང་ཆོས་སྲིད་ཀྱི་གནད་དོན་མང་པོ་བཀོད་ཡོད་སའི《བཻ་རོའི་འདྲ་འབག》སོགས་ཆོས་འབྱུང་དེབ་ཐེར་རྣམས་སུ་སྦ་གསལ་སྣང་གི་ཟུར་ཙམ་ཡང་མེད་པ་འདིས་ཀྱང་སྦ་གསལ་སྣང་བཙད་པོ་ཁྲི་སྲོང་ལྡེ་བཙད་སྐུ་འཚོ་བའི་བར་སྐབས་ཤིག་ནས་གཤེགས་སོང་བ་ཞིག་ཡིན་པར་མཚོན། ཡིན་ནའང་《བསམ་ཡས་དཀར་ཆག་ཆེན་མོ》རྩོམ་མཁན་ནི་བསམ་ཡས་ལ་ཁ་སེམས་གཏིང་ནས་དད་མཁན་ཞིག་ཡིན་པར་ནང་གི་བརྗོད་བྱ་དང་རྗོད་བྱེད་གང་གི་ཆ་ནས་ར་སྤྲོད་ཐུབ་པ་ཞིག་རེད།

			ལྷག་པར་དུ་ལྷ་ལུང་དཔལ་གྱི་རྡོ་རྗེ་ནི་བསམ་ཡས་ཀྱི་མཁན་པོ་ཞིག་ཡིན་པར་བཞེད་པས། རྩོམ་པ་པོས་སྐད་ཆ་དྲང་མོ་ཞིག་ལོགས་སུ་བཞག་སྟེ་རང་ཕྱོགས་ཀྱི་སྐད་ཆ་ཞིག་མི་བརྗོད་ཐུ་མེད་རེད་ཨང་། རྒྱུ་མཚན”ཆོས་སྣུབས”ཞེས་པ་ལྟ་བུ་ལ་ཁ་མ་གཡར་ན། སྟོན་པའི་ན་བཟའི་འོག་གི་མི་ཞིག་གིས་འབངས་མི་སེར་ལ་དམ་པའི་ཆོས་གསུང་མཁན་གྱི་ཁོ་ཚོའི་མཁན་པོ་ཞིག་གིས་བོད་ཀྱི་རྗེ་བོ་ཞིག་བཀྲོངས་པ་རེད་ཟེར་ན་ཅི་འདྲའི་ངོ་ཚ་བའི་གདོང་འབགས་ཤིག་དམར་བཤུས་བྱས་སོང་བ་མ་ཡིན་ནམ།

			《གྲི་བཤད》ལས”རྒྱལ་པོ་གྲི་རུམ་བཙད་པོ་ལ། །ལོག་ཆོས་རྒྱལ་འདྲེ་སྙིང་དུ་ཞུགས། །རྒྱལ་པོ་འཐབ་པའི་དོ་མ་རྙེད། །གྲི་རྒྱལ་ལོ་ངམ་རྟ་རྫི་དེ། །རྒྱལ་པོས་འཐབ་པའི་དོ་རུ་བཙལ”ཞེས་པས་ལོ་ངམ་རྟ་རྫི་ནི་སྐབས་དེར་དཔུང་ཤུགས་དང་ནུས་ཤུགས་གང་གི་ཆ་ནས་རྒྱལ་ཕྲན་བཅུ་གཉིས་ཀྱི་རྩེ་མོར་སོན་པའི་རྒྱལ་ཕྲན་རྒྱལ་པོ་ཞིག་ཡིན་པར་མཚོན་པ་མ་ཟད《བོན་གྱི་བྱུང་ཚུལ་དར་རྒྱས་གསལ་བའི་མེ་ལོང་རྣམ་བཤད》

			“རྒྱལ་པོ་གྲི་རུམ་གྱི་བོན་བསྣུབས་པའི་ཞེ་རྔམ་སྐྱེས་ནས། ལྷོ་བྲག་གི་ལོ་ངམ་རྟ་རྫི་ལ་འཕྲིན་རྫངས་ཏེ། ང་དང་མཉམ་པའི་བོན་པོ་ནི་སྤྱུགས། ད་ང་ལ་འཐབ་ཟླ་མེད་པས། ཁྱོད་ཀྱིས་འཐབ་ཟླ་བྱེད་དགོས་གསུངས”པས་ཀྱང་ལོ་ངམ་རྟ་རྫི་ནི་དཔུང་ཤུགས་དང་རྒྱུ་ཤུགས་གང་གི་ཆ་ནས་ཧ་ཅང་བརྟས་ཡོད་བསྡད་པ་ཞིག་ཡིན་པར་མཚོན། ཡང་གཅིག་ཏུ་ན་གསུང་དུམ་འདིས་ལོ་ངམ་རྟ་རྫི་བོད་རྗེ་གྲི་གུམ་གྱི་མངའ་འོག་ཏུ་ཅུང་མགོ་བརྙེས་མེད་པའི་སྣང་བརྙན་ཞིག་ཀྱང་བློ་ངོར་ཤར་འོང་། རྒྱུ་མཚན་ནི་གལ་ཏེ་ལོ་ངམ་རྟ་རྫི་གྲི་གུམ་ལ་མགོ་ཧ་ཅང་བརྙེས་ཡོད་མཁན་ཞིག་ཡིན་ན། གྲི་གུམ་གྱིས་རང་གི་མངའ་འབངས་ཤིག་གི་མགོར་ཚོད་ཚོད་དུ་དམག་འདྲེན་ཏེ་ཁྱོད་ཤི་ང་གསོན་གྱི་ཁྲག་གི་འཁོར་ལོ་ཆེན་པོ་འདི་ལྟ་བུ་ཞིག་བསྐོར་སྲིད་རྒྱུ་མ་རེད། ཡིན་ནའང་ལོ་ངམ་རྟ་རྫི་ལ་བོད་རྗེ་གྲི་གུམ་གྱི་འགྲན་ཟླ་རྒྱག་འདོད་མེད་པར་དེའི་སྐོར་ཅུང་གསལ་བོར་བྲིས་ཡོད་པའི《བོན་གྱི་བྱུང་ཚུལ་དར་རྒྱས་གསལ་བའི་མེ་ལོང་རྣམ་བཤད》དང་དེ་དང་བར་གྱི་སྟེང་གཉིས་སྐོར་ཨ་ན་མ་ན་བྲིས་པའི《ལེགས་བཤད་མཛོད》སོགས་དེབ་ཐེར་དག་ཏུ་གསལ།དེ་ལ་གཞིགས་ནའང་གྲི་གུམ་རང་ལ་རྣམ་རྟོག་ཆེན་པོ་ཞིག་གིས་བསྐུར་བ་བྱས་ཏེ་ལོ་ངམ་ལ་འགྲན་བཙལ་བ་ཤེས་རྒྱུ་ཞིག་ཀྱང་ཡོད་མོད་འདི་ཡི་སྐོར་གོང་ནས་གསལ་བཤད་བུད་ཡོད་པས་དེ་ཙམ་བྱ། དོན་དངོས་སུ་ལོ་ངམ་རྒྱལ་ཕྲན་རྒྱལ་པོ་ཞིག་ཡིན་མིན་ཐད་དོགས་སློང་གི་ཆ་སྣ་ཚོགས་པ་ཞིག་འདི་ལྟར་མཆིས་པས་ང་ཚོས་གང་ཞིག་ཚད་མར་འཛིན་དགོས་པ་དང་གང་ཞིག་སྒྲོ་འདོགས་སུ་འཇོག་དགོས་པ་ལོ་རྒྱུས་དང་རིག་པས་དཔྱད་འཇོག་ལས་ཐག་གཅོད་དགོས་པ་ཞིག་རེད།

			དཔྱད་ཡིག

			༡ མཛད་པ་པོ་ཁོད་པོ་དྲན་པར་གྲགས་པའི《གཡུང་དྲུང་བོན་གྱི་སྒྲ་བསྒྲགས་པ་རིན་པོ་ཆེ་གླིང་གྲགས》ཡོང་ཁུངས་བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 2010

			༢སྤ་བསྟན་རྒྱལ་བཟང་པོའི《བོན་གྱི་བྱུང་ཚུལ་དར་རྒྱས་གསལ་བའི་མེ་ལོང་རྣམ་བཤད》ལག་བྲིས་མ།

			༣ 《སྲིད་པ་རྒྱུད་ཀྱི་ཁ་བྱང》ལག་བྲིས་མ།

			༤ 《ཏུན་ཧོང་ནས་ཐོན་པའི་བཙན་པོ་རིམ་བྱུང་གི་ལོ་རྒྱུས》ཡོང་ཁུངས།མི་རིགས་དཔེ་སྐྲུན་ཁང་། 2006

			༥ཀ་ཤུལ་གྱི《གླང་དར་མ་དང་། ལྷ་ལུང་དཔལ་རྡོར》.ཞང་བོད་ཤེས་རིག་དཔེ་སྐྲུན་ཁང་། 2007

			༦བློ་གྲོས་རྒྱལ་མཚན་གྱི《རྩ་རྒྱུད་གསང་བ་བསེན་ཐུབ་ཀྱི་འགྲེལ་ཡིད་བཞིན་རྣམ་པར་བཀོད་པའི་རྒྱན》ལག་བྲིས་མ།

			༧ དཔའ་བོ་གཙུག་ལག་ཕྲེང་བའི《ཆོས་འབྱུང་མཁས་པའི་དགའ་སྟོན》ཡོང་ཁུངས། མི་རིགས་དཔེ་སྐྲུན་ཁང་།

			༨ ཕུན་ཚོགས་ཚེ་རིང་གི《དེབ་ཐེར་ཀུན་གསལ་མེ་ལོང》ཡོང་ཁུངས།མི་རིགས་དཔེ་སྐྲུན་ཁང་། 2006

			༩《ལྡེའུ་ཆོས་འབྱུང》ཡོང་ཁུངས། མི་རིགས་དཔེ་སྐྲུན་ཁང་།

			༡༠《ལེགས་བཤད་མཛོད》ལྕགས་པར་སྣ་རིང་མ།

			༡༡ གཡུ་སྒྲ་སྙིང་བོ་སོགས་ཀྱིས་བསྒྲིགས་པའི《བཻ་རོའི་རྣམ་ཐར་འདྲ་འབག་ཆེན་པོ》སི་ཁྲོན་མི་རིགས་དཔེ་སྐྲུན་ཁང་། 1995

			༡༢《སྦ་བཞེད་ཞབས་བཏགས་མ》.ཡོང་ཁུངས། ཀན་སུའུ་མི་རིགས་དཔེ་སྐྲུན་ཁང་།

			༡༣མཉམ་མེད་ཤེས་རབ་རྒྱལ་མཚན་གྱི《བསྟན་པའི་སྲོག་ཤིང་འདུལ་བའི་བསླབ་བྱ་གསལ་བར་བྱེད་པའི་འགྲེལ་བ་འཕྲུལ་གྱི་སྒྲོན་མེ》

			ལྕགས་པར་སྣ་རིང་ཅན།

			

		

	
		
			སྐད་ཆའི་མཇུག་མ།

			

			སྒུལ་ཤུགས་ཇི་ལྟ་བུ་ཞིག་གི་འོག་ནས་རང་ཉིད་དཔྱད་བརྗོད་འབྲི་བའི་ལས་ཀར་འཐམ་པར་བརྗོད་དཀའ་ཡང་། དཔྱད་བརྗོད་གཅིག་གཉིས་སམ་ལོ་རྒྱུས་ཐོག་གི་དོགས་གནས་གཅིག་གཉིས་རེ་འབྲི་ཐུབ་པར་བྱུང་ཚེ་དེ་ནི་སྙན་ངག་གི་བཟི་ཁ་ལས་ཀྱང་བཙན་པའི་ཚོར་བ་བསྟུན་མར་སྐྱེ་མྱོང་། རྒྱུ་མཚན་དེས་བདག་གི་དཔྱད་བརྗོད《སྲིད་པའི་རབས་བཤད》ཅེས་པའི་ལག་དེབ་འདིའང་ལེགས་གྲུབ་བྱུང་སོང་ཞེས་ང་རྒྱལ་དང་བཅས་བཤད་པ་ཡིན།

			བདག་ཉེ་བའི་ལོ་བཅུ་ཕྲག་གཅིག་ལྷག་གི་རིང་བོད་ཀྱི་ཚད་མ་རིག་པའི་གཞུང་ལུགས་འདི་ལ་ཤི་འཐམ་རོ་འཐམ་བྱས་ཏེ་རྟགས་གསལ་གྱི་ཁྱབ་མཐའི་བར་ལ་མགོ་བརྙེས་རྒྱུ་ཅུང་མང་སྟབས། བདག་གིས་ལོ་འདི་དག་རིང་ཉམས་རྩ་བརྒྱབ་པའི་དཔྱད་བརྗོད་ཀྱི་ཁ་གྲངས་འདིས《སྲིད་པའི་རབས་བཤད》པོ་ཏི་བམ་ཚད་ཆེན་པོ་ཞིག་ཏུ་བསྒྱུར་ཐབས་མ་བྱུང་ཡང་། དཔྱད་བརྗོད་བཟང་ངན་དང་དེའི་རྣམ་འགྱུར་པོ་ཏི་ཆེ་ཆུང་ཙམ་ལ་བཤད་པ་ནི་ནོར་འཁྲུལ་ཡིན་ཞེས་རྣམ་རྒྱུན་བདག་གིས་བཤད་པའི་ལྟ་བ་དང་མཐུན་པ་ཞིག་རེད།

